Монгол Улсын Их Хурлын 2007 оны хаврын ээлжит чуулганы 06 дугаар сарын 29-ний өдөр (Баасан гараг)-ийн нэгдсэн хуралдаан 11.00 цагт Төрийн ордны чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 49 гишүүн ирж, 64.4 хувийн ирцтэй байв. Үүнд:

Чөлөөтэй: Р.Амаржаргал, Су.Батболд, Т.Ганди, Д.Ганхуяг, А.Мурат, Ж.Наранцацралт, Л.Одончимэд, Л.Пүрэвдорж, К.Саираан, Я.Санжмятав, М.Сономпил, Ч.Содномцэрэн, Д.Туяа, Д.Тэрбишдагва, М.Энхболд, М.Энхсайхан, Б.Эрдэнэбат, Б.Эрдэнэсүрэн; 

Өвчтэй:  Б.Батбаатар, Б.Батбаяр, Б.Бат-Эрдэнэ, Ц.Цэнгэл, З.Энхболд;

Тасалсан:  Т.Бадамжунай, Ц.Батаа, Л.Гүндалай, Б.Жаргалсайхан;

Хэлэлцэх асуудлын дараалалтай холбогдуулан УИХ-ын гишүүн С.Ламбаа, Ц.Баярсайхан, Л.Гансүх нар асуулт асууж, УИХ-ын гишүүн, Сангийн сайд Н.Баяртсайхан хариулт тайлбар хийв.

Нэг. Монгол Улсын 2007 оны төсвийн тухай хуульд нэмэлт оруулах тухай хуулийн төсөл  (нэг дэх хэлэлцүүлэг)

Хэлэлцэж буй асуудалтай холбогдуулан УИХ-ын гишүүн, Сангийн сайд Н.Баяртсайхан, газрын дарга Б.Батжаргал, хэлтсийн дарга О.Нямаа, С.Мягмардаш, мэргэжилтэн Н.Сансармаа, УИХ-ын Тамгын газрын зөвлөх Ч.Ариунхур, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг УИХ-ын гишүүн, Сангийн сайд Н.Баяртсайхан танилцуулав.

Төсөл санаачлагчийн илтгэлтэй холбогдуулан УИХ-ын гишүүн С.Ламбаа, Н.Батбаяр, Ц.Сүхбаатар, Р.Гончигдорж нарын асуусан асуултад УИХ-ын гишүүн, Сангийн сайд Н.Баяртсайхан хариулж тайлбар хийв.

Хуулийн төслийн нэг дэх хэлэлцүүлэгтэй холбогдуулан УИХ-ын гишүүн Д.Дэмбэрэл, Ц.Дамиран, Р.Раш, Т.Очирхүү, Р.Гончигдорж, С.Баярцогт, Н.Батбаяр, Р.Эрдэнэбүрэн, А.Бакей, Д.Арвин нар санал хэлэв.

Монгол Улсын 2007 оны төсвийн тухай хуульд нэмэлт өөрчлөлт оруулах тухай хуулийн төслийг хоёр дахь хэлэлцүүлэгт бэлтгүүлэхээр Байнгын хороодод шилжүүлэхээр тогтов.

Уг асуудлыг 12 цаг 15 минутад хэлэлцэж дуусав.

Хоёр. Улсын нөөцийн тухай хуулийн төсөл (анхны хэлэлцүүлэг)

Хэлэлцэж буй асуудалтай холбогдуулан Онцгой байдлын ерөнхий газрын дэд дарга Г.Доржрагчаа, мөн газрын Улсын нөөц бүрдүүлэлтийн газрын дарга Л.Алтангэрэл, Төлөвлөлт, сургалт, сурталчилгааны хэлтсийн дарга Б.Ууганбаяр, Нөөц бүрдүүлэлтийн хэлтсийн дарга П.Батаахүү нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлого, Байгаль орчин, хүнс, хөдөө аж ахуйн  байнгын хороодын санал, дүгнэлтийг УИХ-ын гишүүн Ж.Гүррагчаа танилцуулав.

Байнгын хорооны санал дүгнэлттэй холбогдуулан УИХ-ын гишүүн Н.Батбаярын асуусан асуултад УИХ-ын гишүүн, Онцгой байдлын асуудал эрхэлсэн сайд С.Отгонбаяр,  УИХ-ын гишүүн А.Бакей, Улсын Их Хурлын Тамгын газрын Ерөнхий нарийн бичгийн дарга Н.Лувсанжав нар хариулж, тайлбар хийв.

Улсын нөөцийн тухай хуулийн төслийн талаарх зарчмын зөрүүтэй саналын томъёоллоор санал хураалт явуулав.

Д.Лүндээжанцан: 1. Төслийн 2.1-ийн “Үндсэн хууль,” гэсний дараа “Улсын нэгдсэн төсвийн тухай хууль,” гэж нэмэх гэсэн УИХ-ын гишүүн А. Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

23

Татгалзсан

19

Бүгд


42

54.8 хувийн саналаар дэмжигдлээ

2. Төслийн 3 дугаар зүйлийг хасах гэсэн УИХ-ын гишүүн А. Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

31

Татгалзсан

11

Бүгд


42

73.8 хувийн саналаар дэмжигдлээ

3. Төслийн 4.1.1-ийн “бэрхшээл” гэсний дараа “дайны байдал” гэж нэмэх гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

34

Татгалзсан

7

Бүгд


41

82.9 хувийн саналаар дэмжигдлээ

4. Төслийн 4 дүгээр зүйлд “Цэргийн дайчилгааны нөөц” гэж “цэргийн зориулалтаар ашиглах зэвсэг, техник, тэдгээрийн сэлбэг, бусад эд хөрөнгө, бараа , материалыг;” гэсэн  4.1.3 дахь заалт нэмэх гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

32

Татгалзсан

10

Бүгд


42

76.2 хувийн саналаар дэмжигдлээ

5. Төслийн 5.1-ийн “стратегийн,” гэсний дараа “цэргийн дайчилгааны,” гэж нэмэх гэсэн УИХ-ын гишүүн А. Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

32

Татгалзсан

10

Бүгд


42

76.2 хувийн саналаар дэмжигдлээ

6. Төслийн 5 дугаар зүйлд “Цэргийн дайчилгааны нөөцийг бүрдүүлэх, хадгалах, шинэчлэх, захиран зарцуулах үүргийг батлан хамгаалах асуудал хариуцсан төрийн захиргааны төв байгууллага холбогдох хуульд заасны дагуу хэрэгжүүлнэ.” гэсэн 5.3 дахь хэсэг нэмэх гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

33

Татгалзсан

9

Бүгд


42

78.6 хувийн саналаар дэмжигдлээ

7. Төслийн 6.1, 8.1-ийн “нөөцийн” гэсний өмнө “Стратегийн болон гамшгийн” гэж нэмэх гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Дээрх саналтай холбогдуулан УИХ-ын гишүүн Н.Батбаяр, Р.Гончигдорж нар тодруулж, УИХ-ын гишүүн А.Бакей, Ж.Гүррагчаа, Онцгой байдлын асуудал эрхэлсэн сайд С.Отгонбаяр нар хариулж, тайлбар хийв.

Зөвшөөрсөн

26

Татгалзсан

16

Бүгд


42

61.9 хувийн саналаар дэмжигдлээ

8. Төслийн 6 дугаар зүйлд “Стратегийн болон цэргийн дайчилгааныхаас бусад улсын  нөөцийн бараа, материалыг бүрдүүлэх асуудлыг Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулиар зохицуулна. Онцгой тохиолдолд гамшгийн болон орон нутгийн нөөцийн бараа, материалыг бүрдүүлэх асуудлыг Засгийн газар шийдвэрлэж болно.” гэсэн 3 дахь хэсэг нэмэх гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

25

Татгалзсан

18

Бүгд


43

58.1 хувийн саналаар дэмжигдлээ

9. Төслийн 7.1-ийг “ Стратегийн болон гамшгийн нөөцийн бараа, материалыг улсын нөөцийн салбар болон гэрээт хадгалагчийн агуулахад технологийн горимын дагуу хадгална.” гэж өөрчлөн найруулах гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

29

Татгалзсан

14

Бүгд


43

67.4 хувийн саналаар дэмжигдлээ

10. Төслийн 9 дүгээр зүйлийг  төслийн 5 дугаар зүйлийн дараа оруулах гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

35

Татгалзсан

8

Бүгд


43

81.4 хувийн саналаар дэмжигдлээ

11. Төслийн 9.1.3-ыг хасах гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

25

Татгалзсан

18

Бүгд


43

58.1 хувийн саналаар дэмжигдлээ

12. Төслийн 10.1.2-ын “тусламж” гэсний өмнө “буцалтгүй” гэсэн үг нэмэх гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

25

Татгалзсан

18

Бүгд


43

58.1 хувийн саналаар дэмжигдлээ

13. Төслийн 5 дугаар зүйлд 5.3 дахь хэсэг шинээр нэмсэнтэй холбогдуулан төслийн 10.2-ын “5.2” гэсний дараа “,5.3” гэж нэмэх гэсэн саналыг санал хураах шаардлагагүй гэж үзэв.

14. Төслийн 11.1.2, 11.1.3-ыг нэгтгэж, “нөөцийн бараа, материалыг шинэчлэхэд гарсан үнийн зөрүүг нөхөн олгох;” гэж өөрчлөн найруулах гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

33

Татгалзсан

10

Бүгд


43

76.7 хувийн саналаар дэмжигдлээ

15. Төслийн 13 дугаар зүйлийг “13.1. Улсын Их Хурал нь улсын нөөцийн талаар дараахь бүрэн эрхийг хэрэгжүүлнэ: 13.1.1. улсын нөөцийн талаар төрөөс баримтлах бодлогыг тодорхойлох; 13.1.2. стратегийн нөөцийн бараа, материалын нэр, төрлийг тогтоох.” гэж өөрчлөн найруулах гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Дээрх саналтай холбогдуулан УИХ-ын гишүүн Э.Бат-Үүл санал хэлэв.

Зөвшөөрсөн

23

Татгалзсан

18

Бүгд


41

56.1 хувийн саналаар дэмжигдлээ

16. Төслийн 14.1-д “Орон нутгийн нөөцийг бүрдүүлэхэд  дэмжлэг үзүүлэх” гэсэн 14.1.10 дахь заалт нэмэх гэсэн УИХ-ын гишүүн А. Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Зөвшөөрсөн

30

Татгалзсан

11

Бүгд


41

73.2 хувийн саналаар дэмжигдлээ

17. Төслийн 18.2-ыг “Гэрээнд дор дурдсан нөхцөлийг зөрчихийг хориглоно:


18.2.1. нөөцийн бараа, материалыг заасан хугацаанд нийлүүлэх;


18.2.2. нөөцийн бараа, материалыг бүрэн нийлүүлэх;


18.2.3. стандартын шаардлага хангасан бараа, материал нийлүүлэх;


18.2.4. нөөцийн бараа, материалын сав, баглаа, боодол нь шаардлага хангасан байх;


18.2.5. нөөцийн бараа, материалыг эргэн төлөгдөх хугацаанд нь нийлүүлэх;


18.2.6.нөөцийн бараа, материалыг үрэгдүүлэхгүй, чанар байдлыг нь муутгахгүй байх.

18.2.7. талууд гэрээнд тусгахаар тохиролцсон бусад нөхцөл” гэж өөрчлөн найруулах гэсэн УИХ-ын гишүүн А.Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжээгүй саналыг хүлээн авах боломжгүй гэсэн саналыг дэмжье.

Зөвшөөрсөн

27

Татгалзсан

16

Бүгд


43

62.8 хувийн саналаар дэмжигдлээ

18. Төслийн 19.1.1-ийн “10000-60000” гэснийг “100000-200000” гэж, “50000-250000” гэснийг “300000-500000” гэж, 19.1.2-ын “10000-60000” гэснийг “200000-300000” гэж, 19.1.3-ын “10000-60000” гэснийг “100000-200000” гэж тус тус өөрчлөх гэсэн УИХ-ын гишүүн А. Бакей, Ж.Гүррагчаа,  Д.Идэвхтэн нарын гаргасан, Байнгын хороод дэмжсэн саналыг дэмжье
Дээрх саналтай холбогдуулан УИХ-ын гишүүн С.Ламбаа, Ц.Мөнх-Оргил, Ч.Раднаа нар санал хэлэв.

Зөвшөөрсөн

31

Татгалзсан

10

Бүгд


41

75.6 хувийн саналаар дэмжигдлээ

19. Төслийн 4 дүгээр зүйлийн “Улсын”, “Стратегийн”, “Гамшгийн”, “Дайчилгааны”, “Орон нутгийн” гэсэн 5 төрлийн нөөцийг нэгтгэж, “Улсын нөөц” гэж нэг мөр зохицуулах гэсэн УИХ-ын гишүүн Сү.Батболд, Ц.Мөнх-Оргил нарын гаргасан, Байнгын хороод дэмжээгүй.

20. Нөөцийг зөвхөн хувийн хэвшлийн байгууллага, аж ахуйн нэгжийн дунд тендер зарлаж хадгалах гэрээ байгуулахаар төсөлд тусгах гэсэн УИХ-ын гишүүн Сү.Батболд, Ц.Мөнх-Оргил нарын гаргасан, Байнгын хороод дэмжээгүй. 

19, 20 дахь саналын томъёолоор санал гаргасан гишүүд дээрх саналуудаа татаж авав. 

Дээрх 2 саналын талаар УИХ-ын гишүүн Э.Бат-Үүл санал хэлэв. 

21. Төслийн 1.1-д “тээвэрлэж хүргэх” гэж нэмэх гэсэн УИХ-ын гишүүн Л.Одончимэдийн гаргасан, Байнгын хороод дэмжсэн саналыг дэмжье. 

Дээрх саналтай холбогдуулан УИХ-ын Ц.Баярсайхан санал хэлэв. 

Зөвшөөрсөн

26

Татгалзсан

15

Бүгд


41

63.4 хувийн саналаар дэмжигдлээ

22. Төслийн 15.1.1-ийн “материалын” гэсний дараа “хадгалалт хамгаалалтыг сайжруулах,” гэж нэмэх гэсэн УИХ-ын гишүүн Л.Одончимэдийн гаргасан, Байнгын хороод дэмжсэн саналыг дэмжье.

Зөвшөөрсөн

26

Татгалзсан

14

Бүгд


40

65.0 хувийн саналаар дэмжигдлээ

23. Төслийн 15.1-д “Гамшгийн тусламжийн бараа, материалыг нөөцөлдөг төрийн бус байгууллагатай хамтран ажиллах” гэсэн 15.1.4 дэх заалт нэмэх гэсэн УИХ-ын гишүүн Л.Одончимэдийн гаргасан, Байнгын хороод дэмжсэн саналыг дэмжье. 

Дээрх саналтай холбогдуулан УИХ-ын гишүүн Ц.Нямдорж, Л.Гансүх, Г.Занданшатар, С.Отгонбаяр, Д.Арвин нар санал хэлэв. 

Зөвшөөрсөн

10

Татгалзсан

31

Бүгд


41

24.4 хувийн саналаар санал дэмжигдсэнгүй.

24. Төсөлд “17 дугаар зүйл. Орон нутгийн төрийн захиргааны байгууллагын бүрэн эрх” гэсэн зүйл шинээр нэмж, дор дурдсанаар томъёолох:

“17.1. Орон нутгийн төрийн захиргааны байгууллага дараахь бүрэн эрхийг хэрэгжүүлнэ: 

17.1.1. Орон нутагт байгаа улсын нөөцийн салбарын үйл ажиллагааг өөрийн эрх, үүргийн хүрээнд удирдлагаар хангаж, хяналт тавих; 

17.1.2. Улсын нөөцийг  бүрдүүлэх, сэлгэх, тээвэрлэхэд дэмжлэг үзүүлэх; 17.1.3. Орон нутгийн нөөцийг бүрдүүлэх талаар онцгой байдлын асуудал эрхэлсэн төрийн захиргааны байгууллагад саналаа өгөх.” гэсэн УИХ-ын гишүүн Р.Нямсүрэн, Р.Буд нарын гаргасан, Байнгын хороод дэмжсэн саналыг дэмжье. 

Зөвшөөрсөн

27

Татгалзсан

14

Бүгд


41

65.9 хувийн саналаар дэмжигдлээ.

25. Төслийн 18.2.7-г “талууд гэрээнд тусгаж тохиролцсон бусад нөхцөл зөрчигдсөн бол” гэж өөрчлөх гэсэн УИХ-ын гишүүн Р.Нямсүрэнгийн гаргасан, Байнгын хороод дэмжсэн саналыг дэмжье. 

Зөвшөөрсөн

21

Татгалзсан

20

Бүгд


41

51.2 хувийн саналаар дэмжигдлээ.

26. Төслийн 14.1.9-ийг “Гамшгийн нөөцөөс бараа, материал захиран зарцуулах, нөхөн бүрдүүлэх журмыг батлах” гэж өөрчлөн найруулах гэсэн УИХ-ын гишүүн Ч.Раднаагийн гаргасан, Байнгын хороод дэмжсэн саналыг дэмжье.  

Зөвшөөрсөн

32

Татгалзсан

8

Бүгд


40

80.0 хувийн саналаар дэмжигдлээ.

27. Төслийн 14.1.2 болон холбогдох бусад заалтын “байршил” гэснийг “байршуулалт” гэж өөрчлөх гэсэн УИХ-ын гишүүн Ч.Раднаагийн гаргасан, Байнгын хороод дэмжсэн саналыг дэмжье.  

Дээрх саналтай холбогдуулан УИХ-ын гишүүн Ч.Раднаа санал хэлэв. 

Дээрх саналын томъёоллыг найруулгаар авахаар тогтов. 

28. Төслийн 10.2 дахь заалтын  болон 14, 15 дугаар зүйлийн “Онцгой байдлын асуудал эрхэлсэн Засгийн газрын гишүүн” гэснийг “Онцгой байдлын асуудал хариуцсан төрийн захиргааны байгууллага” гэж өөрчлөх гэсэн УИХ-ын гишүүн Ж.Гүррагчаагийн гаргасан, Байнгын хороод дэмжсэн саналыг дэмжье. 

Дээрх саналтай холбогдуулан УИХ-ын гишүүн С.Отгонбаяр санал хэлэв. 

Зөвшөөрсөн

11

Татгалзсан

30

Бүгд


41

73.2 хувийн саналаар санал дэмжигдсэнгүй.

Хуулийн төслийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороо болон Байгаль орчин, хүнс хөдөө аж ахуйн байнгын хороонд шилжүүлэхээр тогтов.

Үдээс өмнөх хуралдаан 13 цаг 15 минутад завсарлаж, үдээс хойшхи хуралдаан 15 цаг 20 минутаас үргэлжлэв. 

УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Үдээс хойшхи нэгдсэн хуралдаанд ирвэл зохих 76 гишүүнээс 45 гишүүн ирж, 59.2 хувийн ирцтэй байв. Үүнд:

Чөлөөтэй: Р.Амаржаргал, Су.Батболд, Т.Ганди, Д.Ганхуяг, А.Мурат, Ж.Наранцацралт, Л.Одончимэд, С.Отгонбаяр, Л.Пүрэвдорж, К.Саираан, Я.Санжмятав, М.Сономпил, Ч.Содномцэрэн, Д.Туяа, Д.Тэрбишдагва, М.Энхболд, М.Энхсайхан, Б.Эрдэнэбат, Б.Эрдэнэсүрэн; 

Өвчтэй:  Б.Батбаатар, Б.Батбаяр, Б.Бат-Эрдэнэ, Д.Дондог, Ц.Цэнгэл, З.Энхболд;

Тасалсан:  Т.Бадамжунай, Ц.Батаа, Х.Баттулга, Э.Бат-Үүл, Л.Гүндалай, Ц.Жаргал;


Гурав. Ажиллах хүч гаргах асуудлаар Монгол Улс, БНСУ-ын Засгийн газар хоорондын хэлэлцээрийн талаар УИХ-ын гишүүн Р.Эрдэнэбүрэнгээс Монгол Улсын Ерөнхий сайдад тавьсан асуулгын хариу
Асуулгын хариутай холбогдуулан Нийгмийн хамгаалал, хөдөлмөрийн сайд Д.Дэмбэрэл, сайдын зөвлөх Ч.Алтанхуяг, мөн яамны Төрийн нарийн бичгийн дарга О.Байгалмаа, Хөдөлмөрийн бодлого, зохицуулалтын газрын орлогч дарга Б.Алимаа, Төрийн өмчийн хорооны дарга Д.Сугар, Төрийн өмчийн хорооны Хууль зүйн хэлтсийн дарга С.Энхтуул, мэргэжилтэн Ч.Ганболд, “Гадаадад ажиллах хүч илгээх төв” ХХК-ийн захирал Г.Билэгсайхан, Гадаад хэргийн яамны газрын дарга н.Хүрэлбаатар, УИХ-ын Тамгын газрын Хяналт шалгалтын хэлтсийн референт Ц.Цэрэн нар байлцав. 

Асуулгын хариу, мэдээллийг Нийгмийн хамгаалал, хөдөлмөрийн сайд Д.Дэмбэрэл танилцуулав. 

Уг асуудалтай холбогдуулан УИХ-ын гишүүн Л.Гансүх, Н.Батбаяр, С.Баярцогт, С.Ламбаа, Р.Гончигдорж нарын асуусан асуултад Нийгмийн хамгаалал, хөдөлмөрийн сайд Д.Дэмбэрэл, Төрийн өмчийн хорооны дарга Д.Сугар нар хариулж, тайлбар хийв. 


УИХ-ын гишүүн Р.Эрдэнэбүрэн асуулгын хариутай холбогдуулан санал хэлэв. 


Асуулгын хариуг 16 цаг 25 минутад сонсов.


Дөрөв. Бусад.

· 12.40-12.45  цагт Хэнтий аймгийн Батноров сумын Бэрх тосгоны төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/.

· 10.27-10.30 цагт Улаанбаатар хотын Чингэлтэй дүүргийн 9 дүгээр хорооны иргэд, сонгогчдын төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/.

· 11.20-11.25 цагт Бүгд Найрамдах Хятад Ард Улсын Өвөр Монголын Өөртөө Засах Орны Хянган аймгийн Намын хорооны дарга Ян Хан Жун тэргүүтэй зочид, төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/.

· 11.27-11.30 цагт Орхон аймгийн ахмадын төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/.


Хуралдаан 16 цаг 25 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА Н.ЛУВСАНЖАВ
Товч тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА Ц.АЛТАН-ОД

УИХ-ЫН 2007 ОНЫ ХАВРЫН ЭЭЛЖИТ ЧУУЛГАНЫ 

2007 ОНЫ 6 ДУГААР САРЫН 29-НИЙ ӨДӨР (БААСАН ГАРАГ)-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 11 цаг 00 эхлэв.

Д.Лүндээжанцан: - Хуралдаанд 41 гишүүн ирж хуралдаан 53.9 хувьтай байна.

Улсын Их Хурлын гишүүдийн өдрийн амгаланг айлтгая. Улсын Их Хурлын 2007 оны хаврын чуулганы 6 дугаар сарын 29-ний өдрийн нэгдсэн хуралдаан нээснийг мэдэгдье. Дараахь асуудлуудыг танилцуулъя.

МУ-ын 2007 оны төсвийн тухай хуульд нэмэлт оруулах тухай хуулийн төсөл нэг дэх хэлэлцүүлэг, Улсын нөөцийн тухай хуулийн төсөл. Уг хуулийн төсөлтэй холбогдуулан Гамшгаас хамгаалах тухай хуульд өөрчлөлт оруулах тухай хуулийн төсөл анхны хэлэлцүүлэг, 15.00 цагаас Ажиллах хүч гаргах асуудлаар Монгол Улс, БНСУ-ын Засгийн газар хоорондын хэлэлцээрийн талаар УИХ-ын гишүүн Р.Эрдэнэбүрэнгээс Монгол Улсын Ерөнхий сайдад тавьсан асуулгын хариу сонсоно, ингээд бусад асуудал байгаа, шаардлага гарвал.

Ингээд эхнийхээ асуудалд оръё. Ламбаа гишүүн, Дамиран гишүүн нар тодруулъя, Ламбаа гишүүн.  

С.Ламбаа: - Үдээс хойш асуулгын цаг дээр Баярсайхан гишүүн нарын тавьсан Оюутолгойн асуудлаар тавьсан асуулгын хариу яагаад хойшилж байгаа юм бол?

Д.Лүндээжанцан: - Тэр талын мэдээлэл надад алга байна. Мэдээж хэрэг Оюутолгойн асуудлаар гишүүд МАХН-ын бүлэг, Ардчилсан намын зөвлөл дээр мэдээж яригдах байх, Байнгын хороод дээр яригдах байх, мөн хуралдааны танхимд мэдээлэл яригдах байх, ийм учраас энэ асуудлыг яг манай Тамгын газрын Хяналт шалгалтын хэлтсээс бэлэн байдал  юмуу, орж ирээгүй байна шүү дээ, би энийг тодруулъя. Хяналт шалгалтын ажлын хэсгээс хүн байна уу? Манай Тамгын газраас.  Олон асуудалтай байгаа учраас асуулгуудыг, мэдээллийг Байнгын хороод болж өгвөл байнгын хороод төсвийн тодотгол, гүйцэтгэл, тэгээд төсвийн хүрээний мэдэгдэл яаралтай хэлэлцэх учиртай ийм учраас байнгын хороодод бас хуралдах цаг гаргаж өгье гэж яригдсан юм. Тэгээд бодвол нэг асуулгыг нь тавьсан байх. Тэгвэл ирэх долоо хоногт сонсож болно шүү дээ, Оюутолгойн асуудлаар.

С.Ламбаа: - Болохгүй, ирэх 7 хоногт мэдээлэл орно шүү дээ (микрофонгүй ярив).

Д.Лүндээжанцан: - Яасан юм. Мэдээллийн дараагаар дахиад сонсож болно л доо, 4-нд байгаа байх, бэлтгэлээ хангаж байгаад сонсъё доо.Би Тамгын газраас энийг тодруулъя. Тамгын газар орж ирж тодруулаарай, ямар ч байсан эхлээд энийг явж байя, тэгээд бусад гэдэг хүрээнд асуулга сонсоод явж байж болно шүү дээ, бэлтгэл нь хангагдаад, шаардлагатай бол.

Дамиран гишүүн яръя.

Ц.Дамиран: - Баярлалаа. 2007 оны төсөвт өөрчлөлт оруулах тухай хуулийн төслийг Засгийн газар 6 сарын 18-нд өргөн барьсан, дараагийн төслийг нь бас 6 сарын 28-нд барьсан байна, энэ хоёуланг нь хэлэлцэх юм байгаа биз дээ.

Д.Лүндээжанцан: - Би энэ төсөл хэлэлцэх тухай яриагүй байна, асуулга гэсэн шүү дээ.

Ц.Дамиран: - Үгүй, би өнөөдрийн хэлэлцэх асуудлын хамгийн эхний асуудлыг яриад байна шүү дээ.

Д.Лүндээжанцан: - Эхлээд ингэсэн шүү дээ, Төсвийн тухай хуулийн нэмэлт өөрчлөлтийн асуудал бол нөгөө 19 тэрбум төгрөгтэй холбоотой асуудлыг Үндсэн хуулийн цэц Их суудлынхаа хуралдаанаар хүчингүй болгосон, ийм учраас энэ зайг яах вэ гэдэг асуудлаар Засгийн газар нэгэнт Цэцийн эцсийн шийдвэр гарсан учраас Засгийн газар одоо энэ 19 тэрбум төгрөгийнхөө асуудлаар байр сууриа илэрхийлж, Засгийн газар хуулийн төсөл санаачилж оруулж ирсэн. Ингээд өнөөдөр нэгдүгээр хэлэлцүүлгээ хийчих юм бол ирэх долоо хоногт төсвийн тодотголуудтайгаа хамт, 2 асуудлаа хамтатгаад аваад явах юм гэж тэр асуудал байгаа. 

Ц.Дамиран: - Гэхдээ 6 сарын 18-нд өргөн барьсан төсөл чинь хамт хэлэлцэх юм байгаа биз дээ.

Д.Лүндээжанцан: - Хамт хэлэлцэж байгаа. Баярсайхан гишүүн.

Ц.Баярсайхан: - Байнгын хорооны хэлэлцэх асуудлаар миний тавьсан тэр Оюутолгой төслийн бэлтгэл ажлын талаар мэдээлэл өгөөч гээд бараг сар гаруйн өмнө тавьсан шүү дээ, тэгээд одоо Аюулгүй байдлын зөвлөлөөр орж байна гэсэн, Засгийн газар дээр ярьж байна гэсэн, огт яригдахгүй байна шүү дээ, бэлтгэл ажлынх нь талаар, нөгөө талаасаа орон нутгийн, Өмнөговь аймгийн Иргэдийн хурал, Засаг дарга нараас бас тодорхой асуудал тавьсан. Тэгэхээр бэлтгэл ажлын явцад нь энэ асуудлыг бас ярьж байхгүй бол өргөн баригдсан төсөл дээр, ялангуяа орон нутгийн оролцооны асуудал яаж тусах юм бэ гэдэг асуудал мэдээж тухайн орон нутагт нь амьдарч байгаа ард иргэдийн сонирхлыг татаж байгаа гэж ойлгож байгаа.

Тэгэхээр төр хэдэн хувь эзэмших юм, тэр Айвенхо хэдэн хувь эзэмшихээс гадна орон нутгийн иргэдийн аж амьдралд ямар байдлаар нөлөөлөх юм, тэр байгаль орчны асуудал, орон нутгийн төсвийн асуудал гээд олон асуудал холбогдоно шүү дээ.

Төлөвлөгөөнийхөө дагуу хэдийд хэлэлцэхээ хэлчих.

Д.Лүндээжанцан: - Баяртсайхан сайд хариулъя. Оюутолгойтой холбоотой гэрээний бэлтгэл ажил ямар шатандаа явж байна вэ, энэ Оюутолгойн гэрээний тухай Их Хурал дээр мэдээлэл өгөөч гэсэн ийм асуулга тавьсан байгаа юм, тэгэхээр энэ асуулгыг өнөөдөр сонсох асуудал тавьж байна, тэгэхээр энэ явц ямар байгаа юм бэ, би бол хэрвээ бэлтгэл хангагдаж дуусаагүй гэвэл ирэх долоо хоногт 4 дэх өдөр оруулъя гэж яриад байна шүү дээ, ирэх 5 дахь өдөр.

Н.Баяртсайхан: - Баярлалаа, Оюутолгой орд газар дээр Айвенхо Майнз, Рио Тинто компанитай хийх хэлэлцээрийн ажил дуусаад Үндэсний аюулгүй байдлын зөвлөлийн хуралдаанаар хэлэлцүүлж танилцуулсан байгаа. Үндэсний аюулгүй байдлын зөвлөлөөс 5 төрлийн зөвлөмж өгсөн. Энэ зөвлөмжийн дагуу энэ компанитай дахин хэлэлцээрийг хийсэн. Тэгэхээр Үндэсний аюулгүй байдлын зөвлөлийн хуралдаанд энэ өмнөх хуралдаанаар өгсөн зөвлөмжийг хэрхэн шийдвэрлэсэн бэ гэдгийг эргэж танилцуулах ийм ажил үлдээд байгаа.

Засгийн газрын хуралдаанаар хэлэлцээрийн төслийг ерөнхийдөө хэлэлцэж Улсын Их Хуралд өргөн барих нь зүйтэй гэсэн шийдвэр гарсан. Тийм учраас бид Үндэсний аюулгүй байдлын зөвлөлийн тэргүүн хөдөө орон нутагт ажиллаж байгаа юм билээ, эндээс ирээд аюулгүй байдлын зөвлөлийг хуралдуулах байхаа гэж бодож байгаа. Тэгээд энэ зөвлөлд танилцуулаад Их Хуралд өргөн барина.

Д.Лүндээжанцан: - Тэгээд асуулгатай холбоотой асуулт тавьсан. Тэгэхээр Аюулгүйн зөвлөлөөр ирэх долоо хоногт ороод тэгээд Их Хуралд асуудлаа оруулж ирэх үү. Гансүх гишүүн.

Л.Гансүх: - Баяртсайхан сайдаа, та хэл дээ, наад юм чинь танайх бол Зөвлөлийнхөө хурлаар өнгөрсөн долоо хоногт, бишээ, сая нэгдэх өдөрт хэлэлцсэн, бид нар болохоор түрүүчийн долоо хоногт танд бичиг өгөөд 2 удаа дуудаад та зугтаагаад ирээгүй, тэгээд Үндэсний аюулгүй байдлын зөвлөлд ороогүй хэрнээ танай бүлэг болохоор хэлэлцэж болдог, манай Зөвлөл болохоор мэдээллийг нь авч болдоггүй, иймэрхүү юм яваад байгаа шүү. Наадах чинь ямар учиртай юм, юунаасаа нуугаад, хаагаад байгаа юм. Ерөөсөө ойлгохгүй байгаа шүү. Дээр сонин дээр нэг жаахан сонин юм хэлсэн байгаа шүү, тэрий чинь гол нь бид нар бас асуух гээд байгаа шүү.

Д.Лүндээжанцан: - Баяртсайхан гишүүн.

Н.Баяртсайхан: - Ардчилсан намын зөвлөл намайг дуудах юм бол би хэзээ ч очиж танилцуулга хийхэд бэлэн байгаа. Хувьсгалт намын бүлэг дээр би танилцуулга хийсэн, хэлэлцээрийн явцын талаар. Тийм учраас очиж танилцуулахад бэлэн байгаа.

Д.Лүндээжанцан: - Ирэх 1 дэх өдөр танайх танилцуулгаа ав даа. Одоо энэ асуудлыг дуусгалаа.

Хэлэлцэх асуудалдаа оръё.

Нэг.Монгол Улсын 2007 оны төсвийн тухай хуульд нэмэлт оруулах тухай хуулийн төсөл (нэг дэх хэлэлцүүлэг)

Д.Лүндээжанцан: - Монгол Улсын 2007 оны төсвийн тухай хуульд нэмэлт оруулах тухай хуулийн төсөл нэгдэх хэлэлцүүлэг, уг асуудлаар Улсын Их Хурлын гишүүн, Монгол Улсын Сангийн сайд Баяртсайхан танилцуулна, Баяртсайхан сайдыг индэрт урьж байна.

Н.Баяртсайхан: - Улсын Их Хурлын дарга, Улсын Их Хурлын эрхэм гишүүд ээ, 

Монгол Улсын 2007 оны төсвийн тухай хуулийн 1 дүгээр хавсралтаар батлагдсан улсын төсвийн хөрөнгө оруулалтаар 2007 онд санхүүжүүлэх хөрөнгө оруулалтын төсөл арга хэмжээ, барилга байгууламжийн жагсаалтад нэмэлт өөрчлөлт оруулах тухай хуулийн төслийг Улсын Их Хуралд өргөн барьсан юм.

Монгол Улсын Үндсэн хуулийн цэцийн Их суудлын хуралдаанаар 2007 оны төсвийн хуулийн нэгдүгээр хавсралтаар улсын төсвийн хөрөнгөөр санхүүжих хөрөнгө оруулалтын төсөл арга хэмжээ, барилга байгууламжийн жагсаалтад тусгагдаж батлагдсан 19 тэрбум төгрөгийн хөрөнгө оруулалтын төсөл, арга хэмжээг нэр заан хүчингүй болгосон шийдвэр гаргаж тогтоол гарсан өдрөөсөө эхлэн хүчин төгөлдөр мөрдөгдөхөөр дурдсан байна.

Үндсэн хуулийн цэцийн шийдвэрээр хөрөнгө оруулалтын жагсаалтаас хасагдсан нийт 19 тэрбум төгрөгийн хөрөнгө оруулалт нь 2007 оны улсын төсвийн нийт хөрөнгө оруулалтын 13.6 хувьтай тэнцэх бөгөөд хөрөнгө оруулалт, их засвар, тоног төхөөрөмжийн нийтдээ 427 төсөл, арга хэмжээг хэрэгжүүлэхээр тусгагдаад байсан юм.

Үндсэн хуулийн цэцийн дээрх шийдвэр нь Монгол улсын 2007 оны төсвийн тухай хуулийн 7 дугаар зүйлд батлагдсан улсын төсвийн хөрөнгө оруулалт, их засварын нийт дүнг хүчингүй болгоогүй юм. Иймээс Засгийн газар Монгол улсын 2007 оны төсвийн тухай хуулийн 11 дүгээр зүйл заалтыг судлан үзээд хөрөнгө оруулалтын төсөл, арга хэмжээний 1 дүгээр хавсралтад нэмэлт оруулах тухай хуулийн төсөл боловсруулж Их Хуралд өргөн барилаа.

Монгол улсын 2007 оны төсвийн тухай хуулийн 1 дүгээр хавсралтад оруулах нэмэлт хөрөнгө оруулалтын төсөл арга хэмжээг төсвийн ерөнхийлөн захирагчдаар, хөрөнгө оруулалтын төсөл бүрээр гаргаж, Засгийн газрын хуралдаанаар хэлэлцэн зөвшөөрсний дагуу тусгасан юм.

Ингэхдээ хөрөнгө оруулалтын бодлогоор Монгол улсын эдийн засаг, нийгмийн хөгжлийг дэмжих, бүс нутгийн хөгжлийг хангах, хөрөнгө оруулалтын үр ашигтай байдлыг харж төсөл, арга хэмжээг тодорхойлсон болно.

Нийт хөрөнгө оруулалтын 71.7 хувь нь нийгмийн салбарын өнөөгийн нөхцөл байдлыг сайжруулах, 19.5 хувь нь дэд бүтцийн асуудлыг шийдвэрлэхэд чиглэгдэх юм. Хөрөнгө оруулалтын багцалсан 29 төсөл, арга хэмжээнд 14.1 тэрбум төгрөг, их засвар болон тоног төхөөрөмжид 4.9 тэрбум төгрөгийн төсөл, арга хэмжээг хэрэгжүүлэхээр тусгалаа.

2007 оны их бүтээн байгуулалт, ажлын байр нэмэгдүүлэх жил болгон зарласантай холбоотой бүтээн байгуулалтын ажил хийгдэхээр хүлээгдэж байна. Улсын төсвийн хөрөнгө оруулалт сүүлийн жилүүдэд эрс нэмэгдэж байгаа нь ойрын ирээдүйд эдийн засгийн бодит өсөлтөд онцгой чухал ач холбогдолтой юм.

2007 оны хөрөнгө оруулалтын гүйцэтгэлийг хангах үүднээс хуульд нэмэлт өөрчлөлт оруулах зайлшгүй шаардлагатай байгаа тул Монгол улсын 2007 оны төсвийн тухай хуульд нэмэлт оруулах тухай хуулийн төслийг боловсрууллаа.

Улсын Их Хурлын гишүүдээ, Монгол улсын 2007 оны төсвийн тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг хүсье. Баярлалаа.

Д.Лүндээжанцан: - Баяртсайхан сайдад баярлалаа. Одоо төсвийн төслийн илтгэлтэй холбогдуулан асуулт асуух гишүүд асуултаа асууя. Ламбаа гишүүн асуултаа асууя.

С.Ламбаа: - Энэ төсвийн хөрөнгийн санхүүжилт нэмэлт хөрөнгө оруулалтын төсөл, арга хэмжээ, барилга байгууламжийн жагсаалтыг би ингэж ойлгож байна шүү дээ, Баяртсайхан сайдаа, түрүүнд нь 2007 оны төсөвт батлагдсан тэр барилга байгууламж, эмнэлэг, сургуулиудын засварыг бүгдий нь нэгтгээд тэгээд өөрийнх нь багц руу бөөн дүнгээр нь оруулчихжээ гэсэн үг үү?

Ер нь яг ингээд орууллаа гэхэд хууль зөрчигдөх юм байх уу, өөрөөр хэлбэл төсвийн хуулийн хөрөнгө оруулалт бол яг өөр өөрийнхөө нэр нэрээр заагдаж орох ёстой шүү дээ. Одоо өөрөөр хэлэх юм бол тийм аймгийн, тийм сумын 320 суудалтай сургуулийн барилга гэж тусгах ёстой. Одоо эндээс бол тийм юм харагдахгүй байна шүү дээ. Тэгэхээр одоо ингээд орлоо гэхэд энэний цаана нь гүйцэтгэлээ яаж тооцох вэ, юу, юунд зарцуулсан бэ гэдгийг яаж мэдэх вэ? Энэ дээр нэг тайлбар өгнө үү.

Д.Лүндээжанцан: - Баяртсайхан сайд хариулъя.

Н.Баяртсайхан: - Үндсэн хуулийн Цэцийн хуралдаанд оролцож Улсын Их Хурлыг төлөөлж оролцсон Очирхүү гишүүн бас энэ асуудлаар нэмэлт тайлбар өгөхийг би хүсье. Ер нь тэгээд Үндсэн хуулийн цэц чинь Улсын Их Хурлын хуралдааны протоколыг барьж байгаад хориг тавьчихдаг юм байна лээ шүү дээ. Тийм учраас яг ийм тийм гээд хамаг юмаа дэлгэхэд бас үнэхээр төвөгтэй байна гэдгийг Ламбаа гишүүн ойлгохыг хүсье. 

Бид энэ хуулийн төслийг өргөн барихдаа  Монгол улсын 2007 оны төсвийн тухай хуулийн нэгдүгээр хавсралтаар батлагдсан Улсын төсвийн хөрөнгө оруулалтын 2007 онд санхүүжих хөрөнгө оруулалтын төсөл, арга хэмжээ, барилга байгууламжийн жагсаалтад нэмэлт өөрчлөлт оруулах тухай гэсэн ийм байдлаар оруулж ирж байгаа. Тэгэхээр энэ нэмэлт, өөрчлөлт жагсаалтыг Засгийн газар батлах байх, батална гэж ойлгож байгаа. Ингэхдээ урьд нь Улсын Их Хурлын чуулган дээр ярьсан Их Хурлын гишүүдийн саналыг тодорхой хэмжээгээр тусгасан тэр зарчим, тэр жагсаалтаа үндэслэн баримталж ажиллана гэсэн ийм байр суурьтай байгаа юм. Баярлалаа.

С.Ламбаа: - Очирхүү гишүүн бас хариулах байх л даа, Цэц ер нь ямар асуудал, яагаад энийг, уг нь энэ чинь угаасаа л төсвийн багцдаа байсан шүү дээ, төсвийн багц дээрээ тэр байтугай аймаг, сумаар нь одоо заачихсан ийм тов тодорхой заалт байгаа шүү дээ. Тэгэхээр энийг, одоо энэ орж ирж байгаа нь харин ч бүр одоо хууль зөрчих гэж байгаа юм биш үү. Ингэж оруулж ирчихээд тэгээд энэ мөнгийг ямар ямар барилга, эмнэлгийн барилга засах вэ, ямар сургуулийн барилга засах вэ гэдгийг Засгийн газар тогтоол гаргаж жагсаалты нь батална гэхээр энэ бол харин хууль зөрчих гэж байгаа юм биш үү?

Бүүр тов тодорхой болгоод миний санал бол тухайн тухайн яг жагсаалтаар нь тухайн аймгуудад шийдэгдэж, байнгын хороо болон Улсын Их Хурлын чуулган дээрээ шууд төсвийн тодотголдоо суулгаж санал хураалгаад батлах нь яг хуультай нийцэх юм биш юмуу?

Д.Лүндээжанцан: - Хуультай нийцүүлээд баталъя гэсэн санал гаргаж байна шүү дээ.

С.Ламбаа: - Тийм, энийг хуультайгаа нийцүүлэх хэрэгтэй. Энэ бол бодсон байна, энэ дүнгээрээ тавиад Засгийн газар дараа нь жагсаалт гаргана гэх юм бол энэ бол тийм юм байхгүй шүү дээ, Төсвийн хуулиар. Яг одоо Төсвийн байнгын хороон дээр манай гишүүд санал хураагаад санал хураалтаар батлагдсан юм энүүгээр батлагдаад гарахад тэгээд болно гэж ойлгоод байгаа шүү дээ. Тэнд одоо юу гэж яригдаад байгаа юм гэдгийг Очирхүү гишүүн хэлээд өгөөч.

Д.Лүндээжанцан: - Очирхүү гишүүн нэмж хариулах уу? Хууль санаачлагч уг нгь хариулах ёстой, гэлээ гэхдээ Цэцийн их суудлын хуралдаанд оролцсон гишүүн бас тодруулга хийхэд нэг их зөрчил болохгүй байхаа гэж бодож байна. Ингээд Очирхүү гишүүн. 

Т.Очирхүү: - Даргын зөвшөөрлөөр би бас яръя. 250 саяар бол Үндсэн хуулийн цэц дээр намайг итгэмжлэгдсэн төлөөлөгчөөр очооч гээд Их Хурлын даргын захирамжаар очсон шүү. Түүнээс би дунд суудал, их суудал дээр заавал тэр нь дээр очоод байх тийм сонирхол ч алга, шаардлага ч байхгүй. Гишүүдэд хэлэхэд аль аль талаасаа Үндсэн хуулийн цэц дээр өөрийнхөө шийдвэрийг хамгаалахаар очиж байвал их зүгээр байгаа юм.

Ламбаа гишүүний асуулттай холбогдуулаад 2, 3-хан зүйл хэлье. Нэгдүгээрт Үндсэн хуулийн цэцийн 6 сарын 22-ны 2 дугаар тогтоолд 19 тэрбумыг төсвийн одоо 2007 оны төсөв дээр батлагдсан байдлаар нь бүх заалтуудыг нь зааж хүчингүй болгосон байгаа юм, задалж, төсвийн ерөнхийлөн захирагч болгоноор. Энийгээ Цэц юу гэж ойлгосон бэ гэхээр энэ бол төсвийн ерөнхийлөн захирагч болгон дээр аймгаар нь, объектынх нь нэрээр, сургууль юмуу цэцэрлэг гээд хөрөнгө оурулалтынх нь хэмжээгээр заасан байсан. энийг Цэц бол юу гэж үзээд байгаа вэ гэхээр энэ бол одоо тойргуудад хуваарилсан байна гэж үзээд байгаа юм.

Гэхдээ 341 тэрбум төгрөгийн төгрөг болгон нь тодорхой нутаг дэвсгэрт тодорхой объектод, тодорхой хэмжээтэй заагдсан гэдгийг анзаарахгүй байгаа юм, зөвхөн 19 тэрбумыг л ярьж байгаа юм. Тэгэхээр Цэцийн өөрийнх нь энэ дүгнэлт нь зөрчилтэй, зөвхөн Улсын Их Хурлын шийдвэрийг л хүчингүй болгоё гэсэн ийм үзэл санааны үүднээс хийж байгаа учраас ийм болоод байгаа юм. Ламбаа гишүүний асуулт бол цаашдаа Их Хурал Цэцийн дүгнэлтээс үзэх юм бол орон нутгаар нь, нутаг дэвсгэрээр нь, объектоор, хэмжээгээр нь баталж болохгүй болж байгаа юм.

Өөрөөр хэлбэл 341 тэрбум төгрөг бүгдээрээ байхгүй болох ёстой. Тэгэхээр яах вэ, энэ удаадаа Засгийн газартай Үндсэн хуулийн цэц ямар шийдвэр гаргасан юм гэдэг талаар би тэнд итгэмжлэгдсэн төлөөлөгчөөр оролцсон учраас зөвлөлдөж ярьсан. Би тэр асуудлыг хэлсэн, Цэцийн шийдвэр бол өөрөө ч тэгээд ярьчихсан учраас төсвийн ерөнхийлөн захирагчдаар объектуудаар нь зааж байгаа, хэмжээг нь. Объектуудыг төсвийн ерөнхийлөн захирагч нь яг тухай тухайн нутаг дэвсгэртээ одоо нөгөө тойрог гэдэг юмыг хэлэхээр зэрэг барьж аваад байгаа шүү дээ. Яагаад гэвэл гишүүд тойрогтоо л хийгээд байна гээд. Тэгэхээр зэрэг тухайн нутаг дэвсгэртээ ямар хэмжээний хөрөнгө оруулалтыг тухайн цэцэрлэгийн юмуу, сургуулийн, энэ дээр янз бүрийн объектууд заачихсан байгаа. Тэрэнд хуваарилах нь төсвийн ерөнхийлөн захирагч нь орон нутгийн удирдлагын байгууллагатай нь, Засаг даргатай нь, мөн Их Хурлын гишүүдийн гаргасан тойргоос нь гэдэг юмуу, одоо нутаг дэвсгэрээс нь гаргасан саналыг харгалзаад тэгээд задлаад явахаар тийм л байдлаар оруулж ирэхгүй бол Цэцийн шийдвэрийг шууд хүчингүй болгосон шийдвэрийг шууд буцааж оруулж ирж батлах болоод байгаа юм. Их хүндрэлтэй нөхцөлүүд үүсээд байгаа юм.

Уг нь бол Улсын Их Хурлын гишүүдийн баталсан зүйл бол Төсвийн байгууллагын удирдлага, санхүүжилтийн тухай хуулийн 33-ын 2-ын 4 байна уу даа, 33 дугаар заалтын дагуу хийсэн юм. Тэр нь бол яг Үндсэн хуулийн дагуу хийгдсэн хууль гэж байгаа юм. Гэтэл тэрийг Үндсэн хуулийн цэц 19 тэрбумтай ноцолдохдоо хүчингүй болгосон, буруу гэж үзэж байгаа байхгүй юу. Ийм л байдал үүсч байгаа юм. Тэгэхээр одоо бол их суудлаар нэгэнт шийдвэр гаргасан учраас энэ дээр хэрүүл хийгээд байх сонирхол шаардлага байхгүй гэж би бодсон. Одоо хамгийн гол нь тэр орон нутгийн ард иргэдийн эрх ашгийг бодоод энэ 19 тэрбум бол хэрэгжээд явах шаардлагатай. Тийм учраас Цэцийн энэ тогтоолыг бас харгалзаад тэгээд ангилалтаар бөөгнүүлээд тэгээд оруулж ирээд батлуулж байгаа. Ер нь үндсэндээ бол мэдээж яг хэрэгжихдээ нутаг дэвсгэрээр, объектоороо тэгээд агуулгаараа, хэмжээгээрээ хэрэгжээд явна.

Д.Лүндээжанцан: - Ойлгомжтой. Тэгэхээр  одоо энэ холбогдох байнгын хороодоор төсвийн тодотголыг хэлэлцэх үед жишээ нь хөдөө орон нутгийн сургуулийн болон дотуур байр, спорт заалны барилгын засвар гээд тэрбум 326 байна шүү дээ, гээд ороод ирсэн, энийг задлаад одоо яах вэ Төсвийн удирдлагын хуулиараа цаашаа хуультай нийцүүлээд явчих байх. Өргөн барих нь Засгийн газар барилаа шүү дээ, ойлгомжтой.

Хөдөө орон нутгийн цэцэрлэгийн барилгын засвар гэхэд 311 сая төгрөг Боловсролын сайдын багц дээр нэмэгдэж орж ирж байна, энэ нь бас л задлаад байнгын хороодоор орохдоо чиглэл чиглэлээрээ явчихвал яасан юм бэ гэсэн ийм ойлгоц байх шиг байна.

Зоригт гишүүн, Одбаяр гишүүн нарын урилгаар манай Дорнод аймгаас сонгогдсон гишүүдтэй уулзсан юм байна, Зоригт гишүүнээс бичиг ирсэн байна. БНХАУ-ын Өвөрмонголын өөртөө засах орны Хянган аймгийн намын хорооны дарга Ян Хан Жун тэргүүтэй зочид манай өнөөдрийн Чуулганы нэгдсэн хуралдааны үйл ажиллагаатай танилцаж байна. Та бүхэнд монгол оронд тавтай зочлоорой. Монгол улс, манай Дорнод аймаг Хянган аймаг мэдээж хэрэг холбоотой байх, ингээд та бүхэнд ажлын их амжилт хүсье. Энд манай Одбаяр гишүүн, Зоригт гишүүн, Батхуяг гишүүн нар байна.

Н.Батбаяр гишүүн асуултаа асууя.

Н.Батбаяр: - Тэгэхээр энийг бол би төсвийн тодотгол маягаар оруулж ирж байна гэж ойлгож байна шүү дээ, тийм үү. Тэгэхээр 10 хоногийн өмнө бас нэг материал оруулж ирсэн, энэ 2-ыгоо хамтад нь хэлэлцэх үү, тус тусад нь хэлэлцэх үү? 

Т.Очирхүү: - Хамтатгаж л хэлэлцэхгүй бол төсвийн тодотгол нэг мөр болоод явна. Өнөөдөр жишээлбэл эхний хэлэлцүүлэг хийгээд тэгээд дараагийнхаа, түрүүчийн хэлэлцсэнтэйгээ хамт хэлэлцээд явчихна. Цэц тийм байдалд биднийг оруулаад байна шүү дээ.

Н.Батбаяр: - Ойлголоо, хоёрдугаар асуулт, одоо энэ чинь Их Хурал дээр хөрөнгө оруулалтыг баталдаг, бид хуулийнхаа дагуу 2007 оны төсвийн хуулийг батлахдаа объект нэг бүрээр баталсан байгаа, яагаад гэвэл Төсвийн удирдлага, санхүүжилтийн хуулийн таны хэлдэг 33.2.4 дээр тэгээд заачихсан байгаа. Хэрэв ингэж батлахгүй бол болохгүй ээ. Тэгэхгүй ерөнхий тавьчих юм бол тэр ерөнхийг чинь хэн, яаж задлах вэ гэж. Засгийн газар задална гэвэл Засгийн газарт тийм эрх байхгүй, хуулиар олгогдсон эрх. Тийм  учраас объект нэг бүрчлэн задалж бичих ёстой болж байгаа байхгүй юу.

Хэрвээ, та бүхэн сая хэллээ, Үндсэн хуулийн цэц объект нэг бүрээр батлахыг Их Хурлын эрх мэдлийн асуудал биш гэж үзэж байгаа бол энэ бол Үндсэн хууль зөрчсөн асуудал мөн. Цэц өөрөө Үндсэн хууль зөрчиж байна, энийг юу гэж ойлгож байгаа вэ? Яагаад би энийг ярьж байгаа юм, энийг ярихаас өөр арга алга. Яагаад гэвэл хөрөнгө оруулалтыг объект бүрээр баталдаг хуультай. Одоо цаашдаа Их Хурал дээр энийг авч хэлэлцэх, цаашдаа 2008 оны юм бид нар ярина, төсөв ярина, 2009, 10 гээд хөрөнгө оруулалт гэдэг юмыг объект нэг бүрээр ярьдаггүй болох юм бол тэрийг хэн шийдэх вэ гэж, Засгийн газар шийддэг, аймаг, орон нутгийн удирдлага шийддэг тийм хууль эрх зүйн тогтолцоо манайд, Монгол улсад өнөөдөр байхгүй. 

Хуулиараа энийг улсын төсвийнхийг болохоор Их Хурал баталдаг, орон нутгийн төсвийнх нь болохоор орон нутгийн хурал баталдаг, Монгол улсын нэгдсэн төсөв чинь 2 хуваагдаж байгаа шүү дээ, улсын төсөв, орон нутгийн төсөв. Өнөөдөр бид нар энд улсын төсвийг ярьж байхдаа объектоороо баталдаг. Энэ ялгаагаа бид нар хүмүүст ялгаж салгаж Цэцийнхэнд ойлгуулахгүй бол болохгүй. Энэ чинь парламентат засаглалын үндсэн суурь руу орж байгаа байхгүй юу даа. 250 сая дээр хориг тавьсныг Цэцийн их суудлаар шийдвэр гарсныг хүлээж авахаас өөр арга байхгүй, гэхдээ хүлээж авсных нь дараа гаргаж байгаа шийдвэр нь дахиад Үндсэн хууль зөрчсөн шийдвэр байж болохгүй байхгүй юу даа, энэ дээр Засгийн газар ямар байр суурьтай байгаа вэ?, баярлалаа.

Д.Лүндээжанцан: - Манай Адъяа гишүүний урилгаар Орхон аймгийн ахмадууд манай өнөөдрийн хуралдааны үйл ажиллагаатай танилцаж байна. Адъяа гишүүн, Одхүү гишүүн нар байна. Та бүхэндээ удахгүй болох наадмын баярын мэнд дэвшүүлж, аз жаргал, сайн сайхан, урт удаан наслахыг хүсэн ерөөе (УИХ-ын гишүүд алга ташиж баяр хүргэв).

Баяртсайхан сайд хариулъя.

Н.Баяртсайхан: - Баярлалаа. Тэгэхээр Засгийн газраас Улсын Их Хуралд 2007 оны төсвийн тухай хуульд нэмэлт өөрчлөлт оруулах тухай хуулийн төслийг өргөн бариад байгаа. Өнөөдөр бид нар Монгол улсын 2007 оны төсвийн тухай хуулийн нэгдүгээр хавсралтаар баталсан улсын төсвийн хөрөнгөөр 2007 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтад нэмэлт оруулах тухай асуудлыг хэлэлцэж байна. Тэгэхээр энэ 2 төсөвт өөрчлөлт оруулахтай холбогдсон энэ 2 асуудлыг цаашид нь хамтатгаад хэлэлцээд явах бололцоотой гэж үзэж Засгийн газар өргөн барьсан юм.

Хоёр дахь асуудлын тухайд бол бид хөрөнгө оруулалтын төсөв, хөтөлбөр нэг бүрээр Их Хурал батална уу, эсвэл төсвийн ерөнхийлөн захирагч нэг бүрээр нь батлах нь уу, энэ бол бидний хувьд ялгаа алга, ажлыг хурдан хиймээр байна. Яагаад гэвэл хөдөө орон нутагт энэ хөрөнгө оруулалтын ажлыг хурдан түргэн явуулъя гэсэн маш их хүлээлт байж байгаа. Тэгэхээр энэ ажлыг хурдан явуулъя гэсэн ийм л байр суурь Засгийн газарт байна. Гэхдээ нэгэнт Үндсэн хуулийн цэц шийдвэр гаргаад Улсын Их Хурлын тэр хуулиар батлагдсан хөрөнгө оруулатын төсөл арга хэмжээ нэг бүрийг жагсаалтаар нь нэр заагаад хүчингүй болгочихсон учраас энэ хүчингүй болгосон жагсаалтыг буцаж Засгийн газраас Их Хуралд оруулж ирэх юм бол Цэцийг үл ойшоосон, Цэцийн шийдвэрийг үл тоомсорлосон мэт ийм нөхцөл байдал үүсч болзошгүй гэж үзсэн.

Хоёрдугаарт дахин энэ асуудал бас дахин Цэц дээр очиж яригдаад л урьд нь гаргасан шийдвэрээ дахин давтаж гаргаад энэ ерөөсөө ийм байдал үүсэх юм бол 2007 оны хөрөнгө оруулалт бүхэлдээ зогсох ийм нөхцөл байдал байна. Тийм учраас бид энэ холбогдох хуульчид, Улсын Их Хурлын Тамгын газар, Улсын Их Хурлыг төлөөлж Үндсэн хуулийн цэцийн хуралдаанд оролцсон итгэмжлэгдсэн төлөөлөгч Очирхүү гишүүн, бусад хүмүүстэй ярилцаад та бүгдэд өргөн барьсан энэ хэлбэрээр оруулж ирэх нь илүү зохимжтой юм гэж үзсэн. Тэгээд ямар хэлбэрээр, хэрхэн яаж баталж гарч ирэх бол энэ бол Улсын Их Хурлын бүрэн эрхийн асуудал гэж ойлгож байгаа. 

Д.Лүндээжанцан: - Батбаяр гишүүн тодруулъя.

Н.Батбаяр: - Тэгэхээр энэ чинь ийм болж байгаа юм л даа. Монгол Улсын Үндсэн хуулиар бол Улсын Их Хурлын гишүүн бол хууль санаачлах эрхтэй, тиймээ, тэгэхээр өнөөдөр цаашдаа бид нар ийм маягаар явах юм бол улсын төсвийн тухай хуулийг хэлэлцэж байх үед төсвийн хуульд аливаа нэгэн зүйлийг санал болгох эрхгүй болох гээд байгаа байхгүй юу. Тэгэхээр Үндсэн хуульд заасан Улсын Их Хурлын гишүүний бүрэн эрхийн байдал алдагдаж байгаа. Энэ чинь Улсын Их Хурлын өөрийнх нь бүрэн эрх алдагдаж байгаа. .

Тэгэхээр  2 асуудал байна шүү дээ. Улсын төсвийн асуудал, орон нутгийн төсвийн асуудал гэж 2 өөр юм байдаг гэдгийгээ манай нөхөдүүд ойлгохгүй байгаа юм шиг байгаа юм. Зүгээр л хүмүүсийн сэтгэл зүй дээр тоглож байгаа байхгүй юу даа. Ингээд монгол төрийнхөө тогтолцоог унагааж болохгүй. Одоо бид нар та нарын энэ нэг төслийг хүлээгээд аваад цаашаа хэлэлцэхээр задаргаа гаргаж хийхээр дахиад Цэц бид нарыг та нар сайн дураараа өөрийнхөө тойрог руу хийлээ гэж хэлэх байхгүй юу даа. Гэтэл хуулиараа объект нэг бүрээр батлах ёстой. Объект нэг бүрээр батлахгүй юм бол одоо алий нь батлах юм.

Д.Лүндээжанцан: - Дараа нь та үг хэлэх эрх нээлттэй үлдэж байгаа шүү дээ. Баяртсайхан сайд хариулъя.

Н.Баяртсайхан: - Би яасан ч хамаагүй гэж хэлээгүй шүү дээ, тэгэхээр би бол ажил амьдралыг хурдан түргэн явуулах юмсан, энийг чинь харсан, хүлээзнэсэн ийм байдал үүсчихлээ. Тэгэхээр аль болох яавал зүйтэй вэ гэдэг хувилбаруудыг авч үзэж холбогдох хуульчидтай ярьж байгаад оруулаад ирлээ. Тэгээд та бүгд одоо хэлэлцээд ямархуу хэлбэр байдлаар батлах нь, тэр байдлаар баталж өгөхийг би Засгийн газрыг төлөөлж хүсч байна.

Ер нь дахин Үндсэн хуулийн цэц дээр энэ асуудлаар очоод л бидний гаргасан шийдвэр та бүгд үл ойшоолоо, энэ тэр гэсэн иймэрхүү нөхцөл байдал гарах юм бол энэ 2007 оны хөрөнгө оруулалтын дийлэнх хэсэг нь ерөөсөө зогсонги байдалд орж түгжигдэх гээд байна. Би бол тэр үүднээс нь хандаж байгаа.

Д.Лүндээжанцан: - Сүхбаатар гишүүн асуултаа асууя.

Ц.Сүхбаатар: - Баярлалаа. Сангийн сайдаас асууя, Монгол улсыг хөгжүүлэх санд өнгөрсөн онд 177 тэрбум төгрөг ороод зарлага талдаа тусгагдаад төсөв хэтэрсэн гэсэн асуудал яригдаж байсан. одоо энд 87 тэрбум төгрөг байна шүү дээ, энэ тодотгол дээр, тэгэхээр энэ маань  2007 ондоо орж ирэх орлого байна уу, эсвэл 2006 оны сүүлээс юмуу орж ирсэн орлогын хуримтлалын зарим хэсэг нь байна уу, энэ одоо бас эргээд төсвийн тайландаа яаж тусгагдах вэ гэсэн нэг ийм юм байх юм.

Нийгмийн хамгаалал, хөдөлмөрийн сайдын багцыг сонирхоод үзэхээд 30.4 тэрбум төгрөг нэмэгдэхээр байгаа юм л даа, тэгээд яах вэ ерөнхийдөө тэр нөгөө нийгмийн халамжийн сан, шинэ гэр бүлийн тэтгэмж зэргийг нэмээд ер нь халамжийн чиглэлийн үйлчилгээ нь бараг нөгөө хэл ам болоод байдаг эх үүсвэргүй, гэр бүлээ шинээр бүртгүүлээд мөнгөө аваагүй хүмүүсийн асуудал нь шийдэгдэх юм болов уу гэсэн ийм бодолтой байгаа юм. Тэгээд энэ хүрэлцээтэй гэж та үзэж байгаа юу.

Энэ дээр нэмээд нийгмийн даатгалын, тэтгэврийн даатгалын сангаас олгох татаасыг 2.7 тэрбум төгрөгөөр хассан байгаа юм. Тэгэхэд энэ тооцоог нь аваад үзэхээр зэрэг 2007 онд тодотголоор орох нийгмийн даатгалын шимтгэл нь буурсан байгаа юм. Шимтгэл нь буураад байхад дээр нь ахиад 101.5 тэрбум төгрөгийн татаас олох байснаа 98 тэрбум төгрөг болоод бууруулаар ингээд дүнгээрээ бараг 3.9 тэрбум төгрөг дутаж байгаа байхгүй юу, тийм учраас энийг энэ тодотголд ямар байдлаар тусгасан юм бол. Тэгээд хамгийн гол нь нөгөө тэтгэврийг нэмэгдүүлэх арга хэмжээг 7 сарын 1-нээс хэрэгжүүлнэ шүү дээ, энэ маань энэ хөрөнгө мөнгө нь тодотгол дотроо хагас дутуу тусгагдаад явж байгаа юм биш үү гэсэн ийм л юм ойлгоод байгаа юм. 

Д.Лүндээжанцан: - Баяртсайхан сайд хариулъя.

Н.Баяртсайхан: - Тэгэхээр Сүхбаатар гишүүнээ өнөөдөр Улсын Их Хурлаар Монгол улсын 2007 оны төсвийн тухай хуулийн нэгдүгээр хавсралтаар батлагдсан улсын төсвийн хөрөнгөөр 2007 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн жагсаалтад нэмэлт оруулах тухай асуудлыг ярьж байна, энэ бол 19 тэрбум төгрөгтэй холбоотой асуудлаа. Тэгэхээр өнөөдрийн хэлэлцэж байгаа асуудлаас халиад 177 Монгол улсын хөгжлийн сан гээд явж байгаа учраас эдгээр асуудалд би Байнгын хороон дээр хариулт өгөх нь зөв байхаа гэж бодож байна.

Д.Лүндээжанцан: - Гончигдорж гишүүн асуултаа асууя.

Р.Гончигдорж: - Баярлалаа, асуулт ерөнхийдөө агуулгаар давхцаад байна. Батбаяр гишүүний хэлж байгаатай Сангийн сайд адилхан санал нэгтэй байх. Одоо бид нар тэр хөрөнгө оруулалтыг бүр объект нэг бүрээр нь жагсаасан жагсаалт гаргасан шүү дээ, баталсан тийм үү, тэрийгээ одоо бүхэлд нь хүчингүй болгож байгаа юу? Бүхэлд нь хүчингүй болгоод зөвхөн сайд нарын багцалсан хэлбэр рүү оруулсан уу? Эсвэл бүхэлд нь хүчингүй болоогүй бол тэндээс нэг хэсгүүд нь сугалж хүчингүй болгоод тэдгээр нь сайд нарын багц руу бөөндүүлж багцалж оруулаад ингэж гаргаж байгаа юу? Тэгэх юм бол энэ дээр яг дотроо 2 зөрчил үүсэх гээд байна. Нэг нь болохоор зэрэг тодорхой хөрөнгө оруулалтууд нь жагссан байдаг. Нөгөө нэг хэсгийн хөрөнгө оруулалт нь тодорхой жагсаалтаар биш, багц хэлбэрээр ингэж тавигдаад байна шүү дээ, тийм байгаа биз, энийг нэг тодруулна уу?

Тэгээд хоёрдугаарт нь бол үнэхээр бид нар нуухыг нь авах гээд нүдийг нь сохолно гэдэг шиг юм болоод байна л даа. Энэ бол биднээс хамаарсангүй. Одоо ёстой давагдашгүй хүчин зүйл гэдэг шиг Цэцийн шийдвэр гарчихсан, эцсийн шийдвэр нь гарчихсан. Тэгээд бид нар хуулийн дагуу объект бүрээр нь хөрөнгө оруулалтынхаа юмыг гаргах нь хуулийн дагуу хийгдэх ёстой байдаг. Тэгээд энэнээс өөрөөр гарах гарц, дахиад ингээд хийхэд эргээд Цэц хууль зөрчлөө гэдэг агуулга үүсэх гээд байна уу, яагаад гэх юм бол одоо асуудлыг нь өөр болгож байна шүү дээ. Одоо бол Засгийн газраас орж ирж байна шүү дээ. 

Түрүүн бол Их Хурлын гишүүдээс Засгийн газрын орж ирсэн төсөл дээрээс Их Хурлын гишүүд санал гаргаж байсан бол одоо хуулийнх нь дагуу Засгийн газар өөрөө санал оруулаад ирлээ шүү дээ, эхний хэсгий нь. Бүр хөрөнгийн жагсаалтуудыг яг хуучнаар нь оруулаад ирж, ингэх юм бол Цэц юу гэж хэлэх юм? Засгийн газраас оруулаад ирсэн, гишүүд санал гаргаагүй. Тийм биз дээ. Одоо үзэхгүй шүү дээ, одоо оруулж ирж байгаа нь Засгийн газраас жагсаалтаар ороод ирж байгаа юм чинь. Ингэхээр зэрэг өөрөөр хэлбэл та бүхэн Цэц дахин гаргалаа гэдэг юм ярина гэдэг бол биш, гаргах ёстой хүн нь гаргаад ирлээ гэдгийг харахад Үндсэн хуулийн цэц юм ярихгүй шүү дээ. Энэ талаар нь бодож үзсэн үү, үгүй юу, би бол гарцыг ингэж л бодоод байгаа юм. Цэц юу гэж хэлээд байгаа вэ, төсөв хийгддэг хуулийнхаа дагуу Улсын Их Хурал, Засгийн газар оруулаад ирсэн чинь Их Хурлын гишүүд өөрсдөө нэмсэн гэсэн юм яриад байгаа шүү дээ, тэр нь л Үндсэн хууль зөрчөөд байна гэж. Тэгвэл Засгийн газар тэгвэл бид нар Засгийн газар энийг оруулж байна гээд бүх жагсаалтаа хавсралтаар ингэж оруулж ирээд, тэгэх юм бол энэ засалт. Засалт гэдгийг бид нар өмнөх хөрөнгө оруулалтаас татгалзах юм бол засалт болно гэдэг ойлголтоосоо салмаар байна. Энийг та юу гэж бодож байна. Энийг Засгийн газар дээр яаж ярьсан бэ?

Д.Лүндээжанцан: - Баяртсайхан сайд хариулъя.

Н.Баяртсайхан: - 2007 оны 6 дугаар сарын 22-ны өдөр Монгол Улсын үндсэн хуулийн цэц хуралдаж Их суудлын хуралдаанаараа 02 дугаар тоот тогтоол гаргасан байгаа юм. Тогтоол бол Монгол улсын 2007 оны төсвийн тухай хууль батлахдаа 250 сая төгрөгийг Улсын Их Хурлын тойрог бүрт хуваарилсан нь Үндсэн хуулийн холбогдох заалтыг зөрчсөн эсэх тухай маргааныг эцэслэн хянан шийдвэрлэсэн тухай гээд Цэцийн шийдвэр гарсан, тогтоол нь энэ байж байна, Гончигдорж гишүүнээ.

Тэгэхээр энэ Цэцийн тогтоолд Улсын Их Хурлын баталсан 19 тэрбум төгрөгийн жагсаалтыг бүр нэг бүрчлэн заагаад хүчингүй болгосон байгаа, одоо энийг би танилцсан байх гэж бодож байна. Тийм учраас би одоо энэ дээр унших шаардлагагүй, жишээлбэл.

Ерөнхий сайдын багцаас 48 сая төгрөг, Шадар сайдын багцаас 750 сая төгрөг, гэх мэтчилэн бүгдийг нь нэг бүрчлэн заагаад тэгээд хүчингүй болгосонд тооцсугай гэсэн байгаа, өөрөөр хэлбэл Үндсэн хуулийн цэц манай тэр 19 тэрбумын жагсаалтыг төсвийн ерөнхийлөн захирагч нэг бүрийн багцаас нь тасалж гаргаж аваад бүхэлд нь хүчингүй болгочихлоо. Ийм нөхцөлд бид Цэцийн гаргасан шийдвэрийг энэ бол Их суудлын хуралдаан гэдэг бол эцсийн шийдвэр байдаг учраас цаашид яах вэ гэдэг асуудал гарсан. Цэцийн хүчингүй болгосон тэр жагсаалтыг Засгийн газраас Улсын Их Хуралд яг тэр байдлаар нь ямар ч өөрчлөлтгүй оруулаад ирэх юм бол бас одоо бололцоогүй юм, Цэц хүчингүй болгочихсон юмыг дахин Засгийн газраас оруулж ирэх явдал бол зохимжгүй юм гэж ойлгоод бид ерөнхийд нь хөрөнгө оруулалтын төсөл, арга хэмжээ, барилга байгууламжийн жагсаалтад нэмэлт өөрчлөлт оруулах байдлаар, ингэхдээ төсвийн ерөнхийлөн захирагчдаар нь нийт хөрөнгө оруулалтын дүнг нэгтгэж 19 тэрбум төгрөгийн жагсаалтыг Улсын Их Хуралд буцааж өргөн барьсан байгаа.

Р.Гончигдорж: - Баяртсайхан сайдаа, тэгэхээр зэрэг кинон дээр ч гардаг шүү дээ, нэг эзэн хаанд нөгөө эзэн хаанаас илгээлт явуулахад илгээлтийг авахгүй тухайд биш, илгээлтийг би энэ хүнээс авахгүй, би ийм хүнээс нь авна гэдэг шүү дээ, тэгээд тэр хүн нь хэлсэн хүнээр нь явуулах юм бол тэр илгээмжийг авдаг, юу гэдэг юм, тэр нь шиг Цэцийг тэр суманд хөрөнгө оруулж байгаа нь, энэ суманд хөрөнгө оруулж байгаа нь буруу гэсэн ойлголт хэлээгүй. Энийг Улсын Их Хурал дээр гишүүд нь өөрсдөө санал гаргаад оруулсан учраас ээн буруу, тийм учраас хүчингүй болгож байгаа гэж. Угаасаа Цэц хөрөнгө оруулалтын бодлогыг буруу гэдэг дүгнэлт гаргахгүй. Энийг бол Төсвийн хуулийн явцад бол процесс дээр буруу гарлаа, энэ процесс дээр буруу гарч байгаа зүйлийг нь засах ёстой гээд тэрбээр хүчингүй болгож, ингэж Цэцийг ухаалгаар шийд гаргасан гэж бодъё л доо, бодох ч ёстой юм бид.

Тэгэх бол энийг гишүүд гаргаагүй, Засгийн газар гаргаж байгаа гэдгээр та нар оруулаад ир.

Н.Баяртсайхан: - Тэгж оруулж ирж байгаа л даа.

Д.Лүндээжанцан: - Засгийн газрын төсөв зохиох бүрэн эрхэд халдсан гээд бас юм яриад байгаа байхгүй юу, тэгэхээр та нар тэрийгээ оруулаад ирлээ шүү дээ. Ингээд яривал зөндөө юм байна л даа. Ингээд асуух асуулттай гишүүд асуултаа асууж дууслаа, одоо илтгэлтэй холбогдуулан үг хэлэх гишүүд үгээ хэлье.

Дэмбэрэл гишүүн эхлээд хэлье.

Д.Дэмбэрэл: - Цэцийн шийдвэр бол Үндсэн хуулиар Их суудлаараа шийдсэн эцсийн шийдвэр болохоор энийг бол Улсын Их Хурал хүлээж авахаас өөр аргагүй л дээ, тэгээд Цэцийн шийдвэр нэгэнт ингэж гарсан учраас харин энэ шийдвэрийн хэрэгжилтийг хэрхэн хангах вэ гэдэг асуудал бол Засгийн газар ч анхаарах, Улсын Их Хурал ч анхаарах асуудал мөн. Тэгээд Засгийн газраас оруулж ирж байгаа энэ төслийг бол би ер нь зүйтэй гэж үзэж байнаа, яагаад гэвэл хуучин тодорхой объект нэг бүрээр заасан тэр заалт, 19 тэрбумаар унаж байгаа юм бол цаашдаа 19 тэрбумыг энэ онд ашиглахгүй байх тийм боломж байхгүй гэж үзэж байгаа юм. 

Яагаад гэвэл Цэцийн шийдвэр дэндүү удаж гарсан. Энэ чинь одоо өнгөрсөн оны 12 дугаар сард батлагдсан зүйл шүү дээ, 12 дугаар сарын 1-нд, одоо ингээд нийтдээ 7 сар шахуу болж байж энэ шийдвэр гарч байгаа юм. 7 сарын хугацаанд гэдэг чинь монголын амьдрал, ялангуяа энэ хөрөнгө оруулалтын асуудал ихээхэн өөрчлөгдөж урагшаа явсан нь мэдээж. Энэ хууль гарсан учраас, энэ дотор хэд хэдэн чиглэлийн, ялангуяа зарим арга хэмжээнүүд нь ч хэрэгжсэн явж байгаа байх. Урьд нь ялгаж салгаж хэлсэн зүйл байгаагүй учраас. 

Нөгөө талаар зарим асуудлууд гэрээ хийсэн, бичиг баримтын бүрдэл болсон ийм ажлууд байж байгаа, гэтэл энэ одоо нэг бэрхшээлтэй асуудал бол ялангуяа энэ бичиг баримтын бүрдэл болоод мөнгө өгөх боломж гарсан, энэ бичиг баримтын бүрдлүүд их чухал л даа. Тендер зарласан, тэгэхээр тэр зүйлүүд энэ төсвийн ерөнхий эрх захирагчдын хооронд ингээд гүйхээр энэ их удаашралтай, дахин бичиг баримт бүрдүүлэх гээд асар их ажил Засгийн газар дээр дахин гарч ирж байгаа юм. Гэхдээ яая гэхэв, энэ бэрхшээлийг давж энэ асуудлыг хийхээс  өөр аргагүй болж байгаа юм. Би юу гэж хэлэх гэж байна гэхээр энэ Цэцийн шийдвэр бол улс орныхоо амьдралд нийцүүлж арай эртхэн шиг, үгүй бол тэр суудлуудаараа гаргахгүй, ялангуяа сүүлийн энэ Улсын Их Хурал энийг анхны тэр шийдвэрийг хүлээж авахгүй гэж шийдвэр гарснаас хойш маш их удсан. Тэр хугацаанд маш их олон ажлууд урагшаа явсан байж байгаа юм. Тэр болгоныгоо цөмий нь буцааж засна гэдэг бол улс орны амьдралд болон ялангуяа хөдөө орон нутагт энэ хөрөнгө оруулалтыг хэрэгжүүлж байгаа байгууллагуудад ихээхэн хүндрэл учруулж байна гэдгийг би Улсын Их Хурал дээр зориуд шууд тэмдэглэж хэлэх гэж байна.

Ер нь манай энэ дээд институтциуд Үндсэн хуулийг хэрэгжүүлэх ажлынхаа явцад асуудлаа шийдэх нь зүйн хэрэг. Эрх мэдлийнхээ хүрээнд асуудлаа шийдэх нь зүйн хэрэг. Гэхдээ улс орныхоо амьдрал, нөхцөл байдал, юу хийгдээд байна, хийгдээгүй юу байна, улс оронд ямар бэрхшээл учрах вэ, зардал чирэгдэл гарах вэ гэдгийг бас зарим заримдаа бодож үзэж, үгүй бол асуудлаа шуурхай шийдэж баймаар байна. Үгүй бол энэ асуудлыг тэр амьдралд нь нийцүүлж бас харж үздэг баймаар байна гэдгийг энэ Улсын Их Хурлын чуулганы хуралдаанд зориуд тэмдэглэж хэлье гэж бодож байгаа юм.

Ингээд энэ Засгийн газрын оруулж байгаа энэ шийдлийг Улсын Их Хурал хүлээж авч засахгүй бол энэ ажил бүр бэрхшээлтэй болно гэж хэлэх гэсэн юм. Баярлалаа.

Д.Лүндээжанцан: - Дамиран гишүүн үгээ хэлье.

Ц.Дамиран: - Цэцийн энэ асуудлын хуралдааны дүгнэлт дээр ямар нэгэн юм зөв байна, буруу байна, хүлээж авна, хүлээж авахгүй гэсэн тийм асуудал байхгүй л дээ, эцсийн шийдвэр. Гэтэл энэ жилийн хөрөнгө оруулалтын 19 тэрбум төгрөгийн нэлээд хэсэг нь, тухайлбал бүр 40, 50 хувь нь хийгдээд явж байгаа. Цэцийн дунд суудлын хуралдааны шийдвэр гарснаас хойш энэ асуудал ингээд зогссон байгаа шүү дээ, хуулиараа зогссон. Засгийн газрын оруулж ирсэн энэ хувилбар бол болох хувилбар байна л даа. Гэхдээ бас нэг иргэн Үндсэн хуулийн цэцэд өргөдөл бичээд улсын төсвийн хууль зөрчсөн байна, улсын төсвийн хуулиар хөрөнгө оруулалтаар объект нэг бүрээр батлах ёстой, 2007 оны хөрөнгө оруулалтын, объект болгоноор баталсан 19-ийг энэнээс өмнө, гэтэл энийг бөөнөөр нь баталж байгаа учраас, багцаар баталж байгаа учраас энэ хууль зөрчсөн байна гээд өргөдөл бичвэл бас нэг бөөн маргаан болох юм шиг ойлгогдоод байна л даа.

Ер нь зүгээр 19 тэрбум төгрөгийн ихэнхий нь аймаг, сум, дүүргийн иргэдийн хурлын санал, иргэдийн хурлын тогтоол Сангийн яамаар дамжуулж орж ирсэн шүү дээ. Анх өргөн барихдаа Засгийн газар өргөн бариагүй болохоос биш, тийм учраас Засгийн газрын энэ 19 тэрбум төгрөгийнхөө хөрөнгө оруулалтыг объект болгоноор нь оруулаад ирвэл хууль зөрчихгүй болох юм биш үү гэсэн ийм саналыг хэлэх гээд байна.

Хэрвээ бид нар өнөөдөр энийгээ бөөнөөр нь баталчих юм бол дахиад нэг иргэн өргөдөл бичнэ. Наадахь чинь төсвийн хууль зөрчсөн байна, зарим нь объектоор нэрээр баталсан, энэ багцаар нь баталсан байна. Ингээд бөөн маргаан болох юм болох гээд байна шүү дээ. Ний нуугүй хэлэхэд өнөөдөр бид нар энэ институциудын хоорондох энэ харьцаанаас болоод ний нуугүй хэлэхэд төрийн ажил зарим үед гацах гээд байна шүү дээ, та минь ээ. Бид нар энэ 19 тэрбум төгрөгөөр Улсын Их Хурлын гишүүн нэг нь ч гэсэн нэг ч төгрөг авахгүй шүү дээ, бид нарын хийгдэх юм биш шүү дээ, улсын хэмжээнд байгаа болохоос биш. 

Орон нутагт үнэхээр хэрэгтэй байгаа хөрөнгө оруулалтаар хийж байгаа шүү дээ, сургууль, эмнэлгийн засвар хийж байна. Соёлын төвүүдийн засвар, тоног төхөөрөмжид гэж байгаа шүү дээ. Тэр хөдөө малчдын усан хангамж, бэлчээрийг усжуулах гээд иймэрхүү юмнууд дээр тавигдсан байгаа шүү дээ, энэ чинь. Тийм учраас энийг хэдүүлээ тал талаасаа ярьж байгаад дахиад бас нэг иргэн Үндсэн хуулийн цэцэд өргөдөл биччихгүй талаас нь бодоод хуульд тохируулаад хийчихвэл зүгээр байнаа гэж бодож байна.

Д.Лүндээжанцан: - Раш гишүүн үгээ хэлье.

Р.Раш: - Баярлалаа. Тэгэхээр бид нар бол энэ асуудлыг нэг их тийм бугшуулж бодоод байх шаардлагагүй гэж бодож байна. Засгийн газраас оруулж ирсэн энэ төсөл бол харин арга эвийг олоод ажлыг урагшлуулахад дэм болох юм биш байгаадаа гэсэн ийм санаатай байж. Тийм учраас энэ дээр олон юм ярилгүйгээр баталбал яасан юм бэ. Ер нь бол бид нарын ярих, цаасаар оролдох юм жаахан ихдээд энэ улс орны маань ажил, амьдрал зарим тал дээр манийн үйл ажиллагаанд жаахан шүүмжлэлтэй ингэж хандаад байна шүү дээ. Яриад л байдаг. Энэ асар өндөр хөгжсөн орны жишгийг аваад өөрийнхөө энэ халхын хавтгай дээр буулгаж тэгээд тэрүүгээр бүх юмыг тэр жишгээр явна гэхээр ажил, амьдрал, онол практик 2 хоорондоо нэлээд зөрчилдөх байлгүй.

Эцэст нь энэ мөнгө сүлдээрээ ч бууна уу, тоогоороо ч бууна уу, энэ байдлаар нь баталъя.

Д.Лүндээжанцан: - Очирхүү гишүүн 

Т.Очирхүү: - Тэгэхээр ийм байгаа юм, гишүүдээ. Үндсэн хуулийн цэц дээр дунд суудлынх нь хуралдааны шийдвэрийг ярихад Их Хурлын гишүүд бас санаагаа зөндөө ярьсан. Үндсэн хуулийн цэцийн гишүүд дотор Улсын Их Хурлын гишүүд байсан хүн, хуульчид, Ерөнхийлөгч байсан гээд Монгол улсад энэ төсөв яаж батлагддаг процессийг мэддэггүй хүн байхгүй ээ. Өнөөдөр ч байсан,  энэ 19 тэрбум ч байсан. Цаашдаа 10 жилийн дараа ч гэсэн Улсын Их Хуралд сонгогдсон гишүүн тодорхой нутаг дэвсгэрийг заагаад, тодорхой объектыг заагаад тодорхой хөрөнгө оруулалтыг төсөвт тусгахын төлөө санал тавина. Тэрийг бол Цэцийн гишүүд маш сайн мэдэж байгаа. Түүн дотор манай Их Хурал дотроос иш татаад байна лээ, гишүүдийг, улс төрийн авилга гэж ярьсан. Тэр хүмүүс ч гэсэн ичихгүй өөрийнхөө тойрог дээр өөр хөрөнгө оруулалт бас яриад л явж байгаа. 

Тэгэхээр энэ удаагийн Цэцийн шийдвэр бол буруу шийдвэр, маш ойлгомжтой. Гэхдээ энийг бол хүлээж авахаас өөр арга байхгүй байна. Шүүхийн шийдвэр хүлээгээд авъя, харин одоо төсвийн тодотголын эхний хэлэлцүүлгийн үед шийдсэн нь аз гэж бодоод тэгээд ард иргэдээ, сонгогчиддоо энэ 19 тэрбумыг хүлээж байгаа тэр сонгогчидоо бодоод ингээд тодотголын түрүүчийн орж ирсэн варианттай хамтад нь хэлэлцээд явахыг бидний эрх хэмжээнд үлдчихээд байгаа юм. Тэгэхгүй болохоор зэрэг 2007 оны төсөв дээр батлагдсан жагсаалтыг бүгдий нь хүчингүй болгож байгаа юм, бүр нэг бүрчлэн заагаад. Тэгээд дараа нь Улсын Их Хурлаас гаргасан тогтоол байгаа юм, төсвийн эрхэд Үндсэн хуулийн, Улсын Их Хурлын төсвийн эрхэд халдсан, тэрийг хүчингүй болгож байгаа байхгүй юу, тэгэхээр нэгэнт шүүхийн шийдвэр тэгж гарсан бол тэр хүчингүй болгосон зүйлүүд нь эргэж батлах нь их зохимжтой бишээ гэж бодоод тэгээд Ерөнхий сайдын багц дотор хуваарилагдаагүй төсвийн зардал, нөөцийн зардал гэж байдаг, тэрийг эргэж тайлагнадаг тэр системээр объект нь заачихъя, төсвийн ерөнхийлөн захирагч нь заагаад ингээд бөөнд нь хийгээд явчихъя гэж ингэж бодсон юм.

Тэгээд юу гэсэн үг вэ гэвэл, ингэж яриад байна лээ, тэр нэг өргөдөл гаргасан нөхөр, Цэцийн гишүүд, энэ төсвийн ерөнхийлөн захирагчийн эрхэд халдсан гээд, хамгийн гол нь төсвийн ерөнхийлөн захирагчдаа хариуцлага тооцдог гэдэг механизмыг мартсан байгаа юм, Их Хурал. За яах вэ тэд нарыг шүүхээ болъё, ямар ч хэрэг байхгүй, одоо бол өнгөрсөн, тэр Их суудлаараа шийдсэн, тийм эрх хэмжээтэй. Тийм учраас энэ Засгийн газраас орж ирсэн вариантыг өнөөдөр хэлэлцээд, түрүүчийн оруулж ирсэн хувилбартайгаа хамтад нь батлаад явбал ажил хэрэгт хэрэгтэй байх гэж бодож байна.

Цэцтэй холбогдолтой асуудлуудыг яриад байна, би бол өнөөдөр энийг яриад хэрэггүй гэж бодож байгаа юм. Яагаад гэвэл ерөөсөө төсвөө яриад хийчихье, Цэцийн гаргасан дүгнэлттэй холбогдуулаад би бол ямар саналтай байна гэхээр тодорхой хүний нэр дурдаж яриагүй, би бас бүлэг дээр ярьсан, мэдээлэл өгөхдөө. Цэцтэй энэ үүсээд байгаа нөхцөл байдлын талаар Улсын Их Хурлын удирдлагууд санал солилцвол яасан юм бэ гэсэн, гэтэл яах вэ зарим нэг хэвлэлийнхэн өлгөж аваад Бямбадоржийг дуудаж байцаах юм шиг юм ярьсан байна лээ. Би тийм юм хэзээ ч ярихгүй, тэндээс хэнийг ч дуудахгүй. Харин Цэцтэй үүссэн нөхцөл байдалтай холбогдуулаад төсөв дээр Үндсэн хуулийг яаж ойлгох вэ гэдэг дээр яриад тохирчихгүй болбол өнөөдрийн Их Хурлын зовлон биш, үеийн үеийн Их Хурлын зовлон үүсчихнэ шүү гэдгийг хэлмээр байна. 2012 онд ч үүснэ, 2016 онд ч үүснэ, ингэж ойлголцоод жигдрүүлэхгүй бол болохгүй байна гэж ингэж бодож байгаа юм. 

Одоо бол Цэцийн тухай яриад шал утгагүй, түрүүн зөндөө ярьсан. Цэц өөрийнхөө шийдвэрийг Их суудлаараа засах бололцоо байсан, би тэрий нь их гуйсан, үндэслэж тайлбарласан, тэгээд эцэст нь тэр Их Хурлын итгэмжилсэн төлөөлөгчийн үг бол нэг чигээр нь ороод, нэг чигээр нь гарсан гэдэг нь шийдвэрээс нь тодорхой болсон. Ийм зүйл байна, гишүүдээ. Тийм учраас энийг Байнгын хороонд нь шилжүүлээд хэлэлцээд явчихъя, тэгээд батлаад, ингээд хэрэгжүүлэхгүй бол 19 тэрбумын асуудал хэцүү. Өнөөдөр 241 сая төгрөг л хэрэгжээд явж байгаа. Бусад нь 18 тэрбум төгрөг нь огт хэрэгжээгүй, Цэцийн шийдвэрээр түдгэлзчихээд байж байгаа байхгүй юу. Ийм л юм байна гишүүдээ. Утгагүй юм ярьж маргалдаж, цаг алдах хэрэггүй.

Д.Лүндээжанцан: - Гончигдорж гишүүн саналаа хэлье.

 (11:00-12:00 Ч.Алтанцэцэг)


Р.Гончигдорж: Баярлалаа. Нэрээ яалтай ч билээ дээ. Одоо зуд, ган болоход тэнгэр хангайг буруутгадагтай адил дараа нь үр дагаврыг нь яах вэ гэдэг асуудлыг л ярьж байна л даа. Тэгэхээр харин ч би Засгийн газраас юу хүсч байна вэ гэвэл нэгэнт энэ жил төсвийн орлогын боломж нэмэгдсэн учраас бид нар төсвийн тодотгол нэмж хийх гэж байгаа шүү дээ. Тийм учраас 19 тэрбум биш ер нь 30-аад тэрбум төгрөгийг саяын заалтууд дээр нэмэх шаардлага байгаа. Тийм байдлаар нэмээд Засгийн газар оруулах ирэх харин хэрэгтэй юм.


Яагаад гэвэл он дамжих маягтай зарим хөрөнгө оруулалтууд 19 сая дотор байгаа шүү дээ. Жишээлбэл Өндөр-Улаанаас Тариат руу өндөр хүчдлийн шугам 65 сая, үнэндээ өртөг нь 200 сая төгрөг байгаа. Гэх мэтчилэн ийм юмнуудыг нь дахин хянаад орж ирэх юм бол энэ бол Засгийн газраас оруулж ирж байгаа, яг төсвийн тодотгол хийж байгаа тэр процесс дээрээ нэг мөр хийгдээд явчих, энийг хоёр салгаж тодотгол гэж хийхгүйгээр ерөөсөө төсвийн тодотголд бид нар төлөвлөж байсан, тэр төсвийн тодотголоо хийлээ. Тэр төсвийн тодотгол дээрээ саяны оруулж ирсэн төсвийн тодотгол гэдгээр оруулж ирсэн дээрээ саяны өнөөдөр хэлэлцэж байгаагаа нийлүүлээд өнөөдөр хэлэлцэж байгааг нийлүүлж байгаа 19 тэрбум биш 30-аад тэрбум төгрөгийн байхаар оруулж ирээд, тэгээд бүгдийг объект, объектоор нь заагаад ингэж оруулж ирээд баталчихвал зүйтэй гэж бодогдоод байх юм.


Эсвэл арга байхгүй Улсын Их Хурал дээр гишүүд энэ саяны орж ирж байгаа 19 тэрбум биш, энэ чинь бага байна гэдгээр 30-аад тэрбум төгрөг болгож дээр нь нэмэлт саналууд байна. Ингээд л батлах, ингэхээр өмнөх Цэцийн горимтой нэлээд адил, эсэргүүцсэн горимтой адил болчих гээд байгаа юм. Тэгэхдээ эцсийн эцэст бид нар нэг зүйлийг авч үлдэх ёстой.


Улсын Их Хурлын гишүүд аль ч хууль орж ирэхэд дээр нь нэмэлт оруулж болдог, өөрчлөлт оруулж болдог энэ эрх мэдлийг бид нар хэзээ ч хөндөгдөхгүй эрх мэдэл гэж боддог учраас тэр хадгалагдах ёстой. Тэр утгаараа Батбаяр гишүүн бид хоёрын  тайлбарууд зөрж байгаа юм.


Би юу вэ гэхээр ямар ч байсан нэгийг засъя хэлж байгаагаар нь. Яая гэх вэ Доржоос авахгүй, Дондогоор явуулбал авна гээд байгаа юм бол Дондогоор нь дамжуулаад явуулаад тэр хөрөнгө оруулалтыг нь хийе гээд арга ядсан аргыг нь хэлээд байгаа шүү дээ. Энэ арга ядсан арга дээрээ дээр нь нэмээд хөрөнгийг нэмчих шаардлагатай байна. Тэгэхэд энэ жилийн төсөв аваад гарчихна шүү дээ. Энэ талаас нь бодооч, энэ талаас нь хэрэгжүүлье гэсэн ийм саналтай байна.


Д.Лүндээжанцан: Баярцогт гишүүн үгээ хэлье.


С.Баярцогт: Цэцийн гарсан шийдвэрийг хүндэтгэж байна. Засгийн газраас өргөн барьж байгаа төсвийн хуулийн  нэмэлтийг ч гэсэн ойлгож байна. Би зөвхөн өнөөдрийн хэлэлцэж байгаа асуудалтай холбогдолтой асуудлаар үг хэлмээргүй байна. Энэ бол аль аль талдаа ойлгомжтой ийм зүйл байгаа учраас.


Энэ дээр хэд хэдэн зүйл босч ирээд байна. Энийг Улсын Их Хурал нэг тийшээ болгож шийдэхгүй бол дараа жилийн төсөв яригдахад л дахиад босоод ирэхээр ийм асуудал болоод байна. Тэгэхээр би ийм ийм асуудал нэгдүгээрт байна гэж ойлгоод байна. Нэгдүгээрт нь УИХ-ын өөрийнх нь үндсэн бүрэн эрхийн тухай асуудлыг ойлголт байна. УИХ-ын гишүүдийн бүрэн эрхийн тухай, би тэр нь дээр юу ойлгож байна вэ гэхээр хууль санаачлах эрхийн тухай асуудлыг ярьж байна. Дээрээс нь манай сонгуулийн тогтолцоо өөрөө мажоритар тогтолцоотой байгаа. Мажоритар тогтолцоотой байна гэдэг юуг хэлээд байна вэ гэхээр УИХ-ын гишүүн болгон тодорхой засаг захиргааны нэгж дээр суурилсан тойргоос сонгогдоно. Тэгээд ямар нэгэн байдлаар дараа дараагийн жилд хийгдэх хөрөнгө оруулалтууд нь бүхэлдээ тухайн Засаг захиргааны нэгжтэй уялдана. Тэгэхээр Цэц бол ямар нэгэн байдлаар байнга Улсын төсөв болон төсвийн тодотгол дээр хориг тавиад байх юмуу, эсвэл Үндсэн хууль зөрчсөн байна гэх шийдвэр гаргаад байх боломж нь бол байнга үлдэж байгаа юм.

Тэгэхээр өнөөдрийн Засгийн газраас оруулж ирж байгаа энэ асуудал маань ерөөсөө арга ядсан байдалтай орж ирж байгаа шүү дээ. Яг үндсэндээ Төсвийн удирдлага, санхүүжилтийн тухай хуульд Төсвийн тухай хуулийг харин зөрччихсөн юм болов уу гэж харагдахаар, нөгөө зүйл заалтаар батална гэдэг заалт ерөнхийдөө зөрччихсөн юм болов уу гэж харагдахаар ингэж орж ирж байгаа юм.

Би одоо ямар санал хэлэх гээд байна вэ гэхээр нэгдүгээрт ийм юм хийвэл яасан юм бэ. Үндсэн хуулийн цэцтэй хамтарсан зөвлөлгөөн хийвэл яасан юм бэ гэсэн бодолтой байгаа юм. Одоо УИХ-ын дарга эндээс ажлын хэсэг гаргаад Монгол Улсын Төсвийн ерөнхий хууль, Удирдлага, санхүүжилтийн хууль, Үндсэн хуулийн цэцийн тухай хууль, Цэцээр маргаан шийдвэрлэх тухай хууль, энэ бүгд дээр УИХ-аас нэгдүгээрт ажлын хэсэг гаргая, хоёрдугаарт нь УИХ дээр төсөв хэлэлцэх процесс ямар байдлаар асуудал хэлэлцвэл энэ нь Үндсэн хууль зөрчихгүй вэ гэдэг асуудлаар нэг ойлголттой болж тогтъё. Тэгэхгүй бол дараа, дараагийн Сангийн сайд, Засгийн газар, УИХ байнга ийм проблемтэй учирна. Энэ яг хоёр талаасаа харах юм бол асуудал шийдэх биш институтци хоорондын амбицын асуудал болж хувираад УИХ энд хүлээж авахгүйгээр, нөгөө талаас нь Үндсэн хуулийн цэц бид нарт эцсийн шийдвэр гаргах эрх нь байгаа гэдэг асуудлаар ингээд асуудал нь шийдэгдээд байгаа учраас энэ бол цаашдаа их субъектив хандлагатай болох нээ. Өөрөөр хэлбэл Үндсэн хуулийн цэцийн дарга, гишүүд нь ямар хүмүүс байх вэ. Тухайн үеийн УИХ, Сангийн сайд, Засгийн газар нь ямар хүмүүс байх вэ, тэр хүмүүсийн хоорондын харьцаа нь ямар байна вэ. Нийгмийн гудамжнаас ирж байгаа шахалт, дарамт ямар байх нь, УИХ-ын дотор байгаа гишүүдээс ямар нэгэн дэмжлэг авах бололцоо байна уу гээд маш их хэмжээний субъектив хандлагаар асуудлыг тайлбарлах боломж нь бүрдчихээд байна.

Тэгэхээр энийг бүгдийг нь нэг мөр болгох асуудлыг өнөөдөр цэгцлэхгүй бол жилийн жилд бид нар гацаанд ордог ийм нөхцөл байдал үүсчихээд байна. Тэгэхээр хуулийнх нь хувьд засч янзалъя, хоёрдугаарт нь Үндсэн хуулийн цэцтэй хамтарсан семинар хийе ойлголцлын, ажил хэрэгч. Тэгээд энэ зардлыг нь УИХ өөрөө гаргаад Төсвийн байнгын хорооны бүх гишүүд оролцоод дээрээс нь Төсвийн тухай хуул, Төсвийн удирдлага, санхүүжилтийн тухай хуулийн хийх гэж байгаа өөрчлөлтүүд, цаашдаа нөгөө төсөв хэлэлцэх процесс бий шүү дээ энэ дээр орж байгаа зарчмынхаа саналуудыг ойлголцоод энэ хэмжээнээс хэтэрвэл энийг бид Үндсэн хууль зөрчиж байна гэж үзэж байна гээд.

Одоо бол энэ Цэцийн дүгнэлтийг уншихаар юу ч ойлгогдохгүй байгаа юм. Тэгээд уулзаад ярихаар юу ойлгогдож байна вэ гэхээр та нар тойрог болгонд 250-аар тэгшитгэсэн учраас Үндсэн хууль зөрчсөн гэж бид нар хуулийн заалтаас биш дотор нь .. санал байгаа гэдэг ойлголтоор бид нар Үндсэн хууль зөрчсөн гэж тайлбарлаад байгаа шүү дээ. Тийм учраас уг нь Үндсэн хуулийн цэц хуулийн тухайн заалт нь Үндсэн хуулийн ийм заалтыг зөрчиж байна гээд гаргаж байх юм бол цаашдаа зөв болно. Тэр утгаараа Цэц дээр маргаан шийдвэрлэх тухай хууль болон Цэцийн тухай хуулинд бас нэмэлт хиймээр байгаа юм гэсэн ийм саналуудыг хэлж байна. 

Д.Лүндээжанцан: Баярлалаа. Нямжавын Батбаяр гишүүн.

Н.Батбаяр: Үндсэн хуулийн цэц их суудлаараа асуудал шийдсэн учраас түүнийг хүлээж авах нь ойлгомжтой нэг талаасаа. Нөгөө талаасаа энэ бол үнэхээр Монгол Улсын эрх зүйн орчинд тодорхой бус байдал бий болгочихлоо. Хүмүүс ярихдаа энэ зөвхөн Төсвийн тодотголын асуудал, тойрог бүрт хууваарилсан гэж хэлж байгаа 250-ын асуудал гэж ойлгоод байна тийм бишээ. Одоо юу болж байна. Үндсэн хуульд хууль батлах эрх Их Хуралд байгаа. Их Хурлын гишүүний эрхэнд хууль санаачлах эрх нь байгаа. Гэтэл одоо Төсвийн хуулийг батлах үедээ Их Хурлын гишүүдийн гаргасан санал нь буруу гэж үзсэн байгаа. Цэц үзэхдээ юу гэж үзсэн байна гэх юм бол зөвхөн төсөв дээр Засгийн газар санал гаргах эрхтэй, Их Хурлын гишүүд санал гаргах эрхгүй гэж үзсэн байгаа байхгүй юү. Тэгэхээр бид цаашдаа яах болж байна вэ бид нар. Одоо энэний дараа бид нар ямар хууль хэлэлцэх билээ.

Д.Лүндээжанцан: Төсвийн хуулиа хэлэлцэнэ.

Н.Батбаяр: Төсвийн ямар хууль хэлэлцэж байгаа билээ одоо.

Д.Лүндээжанцан: Төсвийн хүрээний мэдэгдэл үү.

Н.Батбаяр: Агаарын бохирдлын хууль тийм үү. Агаарын бохирдлын хууль гэхээр гишүүд санал хэлэх эрхгүй болж байна. Эрүүл мэндийн тухай хуулийг хэлэлцэхэд бид нар санал хэлэх эрхгүй, Монгол Улсын Парламент дээр, Их Хурал дээр ямар ч хууль хэлэлцсэн Их Хурлын гишүүн хүн санал гаргах эрхгүй болж байна. Нэгэнт Их Хурлын гишүүн санал гаргах эрхгүй болж байгаа бол Их Хурал дээр хууль хэлэлцэх бололцоогүй болж байгаа юм. Асуудлыг мөн чанар энд л байгаа юм.

Тэгэхээр юу болж байгаа вэ. Үндсэндээ Үндсэн хуулийн цэцийн энэ шийдвэрийг өргөн утгаараа аваад үзэх юм бол УИХ үйл ажиллагаа явуулах бололцоогүй болж байгаа юм. Ямар ч хууль батлах бололцоогүй болчихож байгаа юм. Энийг манай Цэцийн гишүүд ойлгож байгаа байгаа даа. Үнэн хэрэгтээ яасан юм бэ гэхээр саяны Баярцогтын хэлсэн үнэн байхгүй юү даа. Та нар яг тэгшитгээд 250 сая тус бүрээр хөрөнгө оруулалтын жагсаалтаа баталчихлаа. Энэ чинь болохгүй байна гэж ярьж байгаа. Ярьж байгаа зүйлээ хуульдаа оруулж ирэхдээ тэр утгаар нь оруулж ирээгүй байгаа байхгүй юү. Өөрөөр хэлбэл та тэгшитгэх байдлаар тойрог болгондоо 250 саяын хөрөнгө оруулалт хийсэн байна гэдэг юмаа гаргаж ирэх ёстой байхгүй юү даа Цэцийн дүгнэлтэндээ. Тэрийгээ гаргаж ирээгүй, Их Хурлын гишүүн төсөв хэлэлцэх үедээ санал гаргах эрхгүйгээр гаргаж байгаа байхгүй юү даа. Энэ утгаараа бодох юм бол ерөөсөө ямар ч хууль хэлэлцсэн бид нар санал хэлэх эрхгүй болчихож байгаа юм.

Дараа нь Засгийн газар асуудал оруулж ирэхдээ Цэцээсээ болгоомжлоод гэдэг юмуу яасан юм бэ дахиад хуулиа зөрчөөд өнөөдрийн мөрдөж байгаа хууль бол Төсвийн удирдлага, санхүүжилтийн хуулиар төсвийг батлахдаа Их Хурал хөрөнгө оруулалтыг нь, задаргааг нь объект нэг бүрээр нь батлах ёстой юм. Баяр-Өлгий аймагт ямар суман дээр нь, Улаанбаатар хотод ямар эмнэлэг барих юм бэ, ямар зам барих юм бэ тэр бүгдийг жагсаалтаар баталдаг хуультай. Тэрийгээ зөрчөөд ерөнхий заалт оруулаад ирж байна. Ерөнхий заалтаа дараа нь хэн ядаргаа болгох асуулт нь, өнөөдөр зохицуулалт нь байхгүй байж байгаа Баяртсайхан сайдаа.

Та ерөнхий заалт хийчихлээ шүү дээ. Та тэрийгээ Засгийн газар дээр задаргаа болгож хийнэ гэж бодож байгаа бол тийм эрх хуулиар Засгийн газарт олгогдоогүй. Засгийн газрын хуульд тийм зүйл заалт байхгүй. Их Хурлаас тийм шийд гаргуулах хэрэгтэй болно. Гэтэл Их Хурлаас тийм шийдвэр гаргахыг нь Их Хурал өөрөө хуулиа зөрчих байдал байдалд хүрч байна. Ингээд эрх зүйн орчны хувьд ийм байдал үүсчихэж байгаа байхгүй юү. Энийгээ бид нар бүгдээрээ хаа хаанаа ойлгох  хэрэгтэй.

Тэгээд энэ Цэцийнхэнтэйгээ тал талаасаа суумаар байна. Би Цэцэд бас нэг үг хэлчихмээр байна. Өнөөдөр хүн болгон орон сууцтай болохыг хүсч байгаа. Хүн болгон орон сууц зээлээр авахыг хүсч байгаа. Энэ ажил хийгдэхгүй байгаа яагаад. Яагаад гэвэл энэ ажлыг хийх ажлыг Үндсэн хуулийн цэц хориглочихсон учраас энэ хийгдэхгүй байгаа байхгүй юү. Ноднин жил бид нар Эпотекийн хууль баталчихсан. Эпотекийн хууль батлахдаа ард түмэндээ, залуучууддаа хямд үнэтэй орон сууцыг удаан хугацаагаар, 30 жилийн хугацаагаар жилийн 10 хүрэхгүй хүүтэйгээр зээл олгодог болъё гэдэг хууль батлаад маргаантай асуудал гарах юм бол тэрийгээ шүүхийн бус замаар шийдвэрлэдэг болно гэсэн хууль гаргасан. Гэтэл энэ дээр Цэц хориг тавиад хүчингүй болгочихсон. Тэгээд өнөөдөр банкууд яаж байна, бүх асуудал шүүх дээр очдог болно. Шүүх дээр очдог болно гэхээр зардал ихсэж байна, хугацаа алдаж байна. Энэ утгаараа зээлийн хүү нь өсөөд, зээлийн хугацаа нь багасаад ингээд ард түмэн орон сууцыг зээлээр авах боломж нь хязгаарлагдаж байгаа байхгүй юү даа.

Монгол Улсын амьдралыг Цэц гэдэг байгууллага ингэж хааж, боогдуулж болохгүй ээ. Олон нийтэд магадгүй, одоо гишүүд өөрсдийн эрхийг хамгаалсан гэж сонсогдож байгаа бол энэ буруу сурталчилгаанаас болж хийсэн зүйл. Анх юу гэж тайлбарласан бэ 250 саяыг гишүүд бэлэн мөнгөөр аваад кармандаа хийчихсэн, машин болгоод уначихсан гэж тайлбарласан, ард түмэн энэнд бухимдсан, үнэн хэрэгтээ тэгсэн юм хорвоо дээр байхгүй гэдгийг өнөөдөр нотолж л байгаа шүү дээ тийм биз дээ. Бүгдээрээ энэ бол хөрөнгө оруулалт. Гишүүдийн гараар орж байгаа нэг төгрөг ч байхгүй. Энийгээ бид нар олон түмэнд ойлгуулах ёстой. Манай ард түмэн ухаантай ард түмэн. Тийм учраас Цэцтэйгээ хэдүүлээ нэг ширээний, дугуй ширээний ярилцлага хийе. Монгол Улсаа хөгжүүлэхийн төлөө хамтдаа ярья. Бие биеэндээ дэгээ тавиад байх юм бол цаашаа явахгүйээ.

Д.Лүндээжанцан: Эрдэнэсүрэн гишүүн.

Р.Эрдэнэбүрэн: За баярлалаа.

Д.Лүндээжанцан: Товчхон, товчхон яримаар байна. Гишүүд орж ирнээ, одоо санал хураалт байхгүй. Нөөцийн хуулийн анхдугаар хэлэлцүүлэг туж санал хураалт байгаа шүү. 10 секунд авчихлаа уучлаарай Эрдэнэбүрэн гишүүн.

Р.Эрдэнэбүрэн: Би ийм саналтай байна. Ер нь Цэц өмнө нь шийдвэр гаргахдаа бас ярьж байсан. Гол нь гишүүд Баяртсайхан сайдад л гол нь хандаж хэлэх гээд байгаа юм л даа. Энэ саналаа оруулж ирэхдээ объект объектоор нь яагаад оруулж ирээгүй юм бэ гэдэг дээр санал хэлэх гээд байгаа юм. Объект, объектоор нь заагаад оруулаад ирчих нь зөв байсан юм гэдэг дээр гишүүдийн хэлж байгаа саналтай санал нэг байгаад байгаа юм л даа. Тэртэй тэргүй Цэц өмнө нь шийдвэрээ гаргахдаа хэлж байсан. Гишүүд дотроо ингэж бодож байгаа гэдгийг нь бид нар мэдэж байгаа учраас бид нар ийм шийдвэр гаргасан гэж байсан.

Тэгээд Засгийн газар одоо ингээд оруулж ирэхээр юу гэж хэлэх нь вэ тэрийг нь харах хэрэгтэй байгаа юм. Тийм учраас ингэж ерөнхийлэн гэж ингэж зааж өгөлгүйгээр объект, объектоор нь заагаад явчих нь зөв юм. Тэгэхгүй бол энийгээ дахиад эргээд яах, дахиад асуудал үүсэх гээд байна шүү дээ Баяртсайхан сайдаа. Одоо ингээд ерөнхийлэн захирагч нарт нь, зөв захирагч нарт нь өгчихлөө шүү дээ тийм үү, үгүй юү мөнгийг нь. 

Д.Лүндээжанцан:  Дууссан уу Эрдэнэбүрэн гишүүн.

Р.Эрдэнэбүрэн: Үгүй ээ Сангийн сангийн сайдыг сонсож байгаа юм болов уу гэж бодоод л хүлээгээд байна л даа. Энэ чинь эргээд ахиад маргаан үүсэх гээд байнаа гэж хэлэх гээд байгаа юм хамгийн гол нь, тодорхойгүй болгоод хаячихлаа илүү. Энийгээ шийдэж чадах уу дараа нь. Чадна гэж байгаа юм бол толгой дохьчих, чадахгүй гэж байгаа юм бол...  

Д.Лүндээжанцан: Бакей гишүүн үгээ хэлчих.

А.Бакей: Баярлалаа. Тэгэхээр энэ Цэцийн хүчингүй болгосон 19 тэрбум төгрөгийн цаана өнөөдөр тохилог бус орчинд олон сургууль үйл ажиллагаа явуулж байгаа. Мөн тохилог бус орчинд олон сурагч хичээллэж байгаа, мөн тохилог бус орчинд олон өвчтөнүүд байгаа, мөн харанхуй сум, багууд байгаа, мөн ажлын байраар хангагдах гэж байгаа олон ажилгүйчүүд байна. Тэгэхээр өөрөөр хэлбэл энэний цаана Монгол Улсын том амьдрал хохирох гээд байгаа байхгүй юү. Тийм учраас энийг Цэц удаа дараа улс төрийн үүднээс ингээд шийдвэр гаргаж байгаа нь буруу гэдгийг би дахин буруушааж байна УИХ-ын гишүүний хувьд. Тэгэхээр Цэцийн гол үндэслэл болгож байгаа юм бол ерөөсөө дүн нь. 19 тэрбум гэдэг дээр л гол нь юм яриад байгаа юм л даа. Хэрвээ 19 гэдгийг 19 ч байж болно, 18 ч байж болно, магадгүй 20 ч байж болно шүү дээ. Тэгэхээр тэртэй тэргүй төсвийн тодотгол хийж байгаатай энэ асуудал давхцаж байгаа учраас энэ 19-ийг заавал 19 гэдэг тоо Цэцэд таалагдахгүй байгаа юм бол тэрийг нь 25 болгоё, өсгөё. Энэ объектуудын зарим нь таалагдахгүй бол тэр зарим объектыг нь хасъя, зарим объектыг нэмье. 

Ийм байдлаар объект болгоноор нь тодорхой заагаад дүнгий нь өөрчлөөд ингэж оруулж ирье гэсэн ийм саналтай байна.

Д.Лүндээжанцан: Тодорхой санал гаргалаа. Арвин гишүүн.

Д.Арвин: Баярлалаа. Тэгэхээр өнөөдөр бид нар буруу зөрүү, зөв гэж ярих бас хоёр талтай бид нар үзэх ёстой л доо. Ер нь цаашдаа Их Хурал 10 сая, 100 сая, 250 сая гээд, тэгээд дараагийн парламент 500 сая, тэгээд 1 тэрбум гээд цаашаа явчих ийм жишгийг гишүүд бий болгочихжээ. Тэгэхээр энийг нийгэм дургүйцээд байгаа нь мэдрэгдсэн л дээ. Энэ бол улс төрчдийн, намуудын нэр хүндтэй холбоотой юм. Тэгэхээр бид нар парламентын засаглал гэж байгаа бол ер нь ирэх жилийн төсөв хэлэлцэх үедээ Их Хурлын гишүүдийн саналыг Засгийн газар авч байх хэрэгтэй. Мэдээж бид нарт тойрог, нутагтаа хийх зүйлүүд их байдаг. Тэрийг авч Засгийн газар, Их Хурал хоёрын уялдаа холбоо байхгүй, бид хэд зун чуулган завсарлана, ирэх жилийнхээ төсвийг хэдэн яамдын хэлтсийн дарга нар хийгээд л ирнэ. Бид нараас тэс ондоо юм хийгээд ирж байгаа юм. Тэгээд бид нар чинь нэмж юм оруулах гэж байж эцсийн эцэст гишүүдийг 100 сая, 250 сая гэж байгаа шүү дээ. 

Тийм учраас ирэх 2008 оны төсвийг хэлэлцэхдээ би Сангийн сайдад бүлгийн хурал дээр ч хэлж байсан. Энэ 76 гишүүдээс нь тойрог тойрогт нь юу хийх юм бэ гэдэг саналыг нь аваад тэгээд хийчих юм бол бид нар ядаж төсөв хэлэлцэх үеэрээ хоорондоо санал хураагаад бие биенээ унагаад ингээд байхгүйгээр нэг цэгцтэй явмаар байна шүү дээ. Бид нар чинь энэ парламентын засаглалынхаа мөн чанарыг өөрсдөө хийж чадахгүй байгаа шүү дээ. Зун болохоор бүгд алга болчихно, тэгээд төсвийг хэн хийж байгаа билээ хэдэн яамдын хэлтсийн дарга нар хийгээд тэс ондоо юм хийчихнэ бид нарын бодож байгаа юмнаас. Тэгээд энэ дээр нь нухаад нухаад байдаг. Тэгээд сүүлдээ мөнгө нэмэх болохоороо гишүүдийн тойрогт гээд. Яг гишүүдийн тойрог гэж энэ ярьсан яриа бол бас нийгэмд буруу. үр дагавар авчраад байгаа юм. Цаашдаа 2008 онд гараад ирсэн гишүүд чинь 500 саяыг авах ийм нөхцлийг бид нар бүгдүүлж өгч болохгүй. Ийм учраас Төсвийн тодотгол дээр ч тэр, ирэх жилийн төсөв дээр ч гэсэн тэр гишүүдийнхээ саналыг урьдчилж аваад тэгээд бүгдээрээ тэр саналаа өгснийхөө үндсэн дээр төсвөө баталж байя. Өнөөдөр бол Үндсэн хуулийн цэцийн зөв буруу гэх биш, ер нь явж явж бид нарын өөрсдийн ажлын уялдаа холбоо, Их Хурлын гишүүдийн үүрэг чинь байхгүй болоод ийм юм үүсээд байгаа юм. Ийм учраас энийгээ засаад яамдууд бид нараас санал аваад ирэх жилийн төсөвтөө хийчих юм бол бид нар илүү, дутуу юм ярихгүй шүү дээ. 

Тэгээд энэ жишиг рүүгээ оръё гэж хэлмээр байна. Үүнээс хойш гишүүдийн мөнгө гэдгийг ерөөсөө энд ярихаа болъё. Энэ чинь нийгэмд, бусдад буруу үр дагавар өгөөд байна шүү дээ. Энийг чинь ойлгох нэг байна, ойлгохгүй хүмүүс дийлэнх нь байна. Ийм учраас цаашдаа гишүүдийн мөнгө гэдэг юмыг энэ парламентад байхгүй, эцэс болгох хэрэгтэй гэдгийг л хэлмээр байна.

Тэгээд цаашдаа төсөв батлах үедээ тойргийнхоо зүйлүүдийг тохиролцож ярьж хийж байх ёстой гэдэг ийм саналыг хэлж байна.

Д.Лүндээжанцан: УИХ-ын гишүүдээс үг хэлж дууслаа.

2007 оны төсвийн тухай хуульд нэмэлт оруулах тухай хуулийн төслийн нэгдэх хэлэлцүүлэг дууслаа.

Төслийг хоёрдахь хэлэлцүүлэгт бэлтгүүлэхээр Байнгын хороодод шилжүүллээ. Энэ төслийг үүний өмнө нэгдэх хэлэлцүүлгийг хийсэн 2007 оны төсвийн тухай хуульд өөрчлөлт оруулах тухай хуулийн төсөлтэй нэгтгэн хоёрдахь хэлэлцүүлгийг явуулах болно.

Дараагийн хэлэлцэх асуудалдаа оръё.

Уг асуудлыг 12 цаг 15 минутад хэлэлцэж дуусав.

Хоёр. Улсын нөөцийн тухай хуулийн төсөл 

(анхны хэлэлцүүлэг)

Улсын нөөцийн тухай хуулийн төсөл. Уг хуулийн төсөлтэй холбогдуулан Гамшгаас хамгаалах тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя.

Уг хуулийн төслийн талаар Аюулгүй байдал, гадаад бодлого, Хүнс, хөдөө аж ахуй, байгаль орчны байнгын хороодын санал, дүгнэлтийг УИХ-ын гишүүн Гүррагчаа танилцуулна. Гүррагчаа гишүүнийг индэрт урьж байна. Гишүүд санал хураалт явагдах учраас гишүүд орж ирье.

49 гишүүн ирцэнд орсон байна. Тэгэхгүй бол дараа нь санал хураалтын дүн будлиад байдаг юм.

Ж.Гүррагчаа: УИХ-ын дарга, эрхэм гишүүд ээ.

Улсын нөөцийн тухай хуулийн төслийг хэлэлцэх эсэх асуудлыг УИХ-ын 2007 оны 4 дүгээр сарын 27-ны өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын болон Байгаль орчин, хүнс, хөдөө аж ахуйн байнгын хороонд шилжүүлсэн билээ.

Төслийн анхны хэлэлцүүлэгт бэлтгэсэн тухай Аюулгүй байдал, гадаад бодлогын болон Байгаль орчин, хүнс, хөдөө аж ахуйн байнгын хороо 2007 оны 6 дугаар сарын 26-ны өдрийн хамтарсан хуралдаанаараа хэлэлцээд дараахь санал, дүгнэлтийг УИХ-ын нэгдсэн хуралдаанд танилцуулж байна. 

Төслийн талаар ажлын хэсгээс 18, байнгын хороодын болон бусад гишүүдээс 10, бүгд 28, зарчмын зөрүүтэй саналыг бичгээр гаргасан бөгөөд санал нэг бүрээр санал хураалт явуулахад 24 санал гишүүдийн олонхийн дэмжлэг авч, 4 санал дэмжигдээгүй болно.

Байнгын хороодоор дэмжигдсэн төслийн 18.2.7-г талууд гэрээнд тусгаж тохиролцсон бусад нөхцөл зөрчигдсөн бол гэж өөрчлөх саналын талаар УИХ-ын гишүүн Занданшатар цөөнх болсон болно.

УИХ-ын эрхэм гишүүд ээ. Төслийн талаарх зарчмын зөрүүтэй саналын томъёоллыг гишүүдэд тараасан тул Улсын нөөцийн тухай хуулийн төслийг анхны хэлэлцүүлэгт бэлтгэсэн талаарх тус Байнгын хороодын санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: Гүррагчаа гишүүнд баярлалаа. Одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Батбаяр гишүүн асуултаа асууя. Гишүүд орж ирээрэй. Одоо 20 хэдэн санал хураалт явагдаад өнөөдрийн чуулганы үндсэн асуудал дуусах учраас гишүүд санал хураалтад орж ирье. Батбаяр гишүүн асуултаа асууя.

Н.Батбаяр: Хуулиараа бол УИХ-ын гишүүн хууль санаачлагч байдаг л даа. Тэрнийхээ дагуу холбогдох хуулиуд орж ирж тэрэнтэй нь холбогдуулаад УИХ-ын гишүүд тодорхой саналуудыг тавьсан байна. Улсын нөөцийн тухай хуулийн төслийн талаар зарчмын зөрүүтэй саналын томъёолол ороод иржээ. Энийг бид одоо нэгбүрчлэн хэлэлцэж санал хурааж явах нээ.

Гэтэл дөнгөж сая бид нар Цэцийн дүгнэлтийг хэлэлцээд, Цэцийн дүгнэлтийг хүлээгээд авчихсан байгаа шүү дээ. Тэрүүгээр чинь УИХ-ын гишүүн аливаа нэгэн хуульд санал өгч болохгүй гээд хэлчихсэн байгаа шүү дээ. Эсвэл гишүүний гаргасан саналаар санал хурааж болох уу.

Энэнд би хариулт авмаар байна. Болно гэвэл цаашаагаа явъя, болохгүй гэх юм бол бид нар энэ хууль хэлэлцэх ажиллагааг зогсооё.

Д.Лүндээжанцан: Тэгэхээр одоогийн хүчин төгөлдөр үйлчилж байгаа хууль, Үндсэн хууль, Их Хурлын тухай хууль, Их Хурлын гишүүний эрх зүйн байдал, тэгээд Дэгтэй холбогдуулаад хуулийн төсөл хэлэлцэх үйл ажиллагаа бол яг л энэ журмаараа явна. Тэгэхээр энэнд ганц би Их Хурлын дарга байдаг юмуу, эсвэл Байнгын хороо хариулт өгөх боломжгүй юмаа, шаардлагагүй. Энэ Их Хурлын явуулж байгаа үйл ажиллагаа, хууль тогтоох үйл ажиллагаа өөрөө хариулт болно гэж бодож байна.

Н.Батбаяр: Үгүй ээ яалаа гэж дээ. Одоо жишээлбэл би дахиад Цэцийн юмыг аваад сууж байна л даа. Энэ дээр чинь болохоор Их Хурлын гишүүд 2007 оны төсвийг хэлэлцэхдээ санал гаргасан явдал нь Засгийн газраас оруулж ирсэн зүйл дээр нэмэлт санал гаргасан явдал нь хууль зөрчсөн үйлдэл гэж хэлж байгаа байхгүй юү даа. Тэгэхээр энэ хуультай ямар ялгаатай юм бэ. Адилхан л хууль шүү дээ. Монгол Улсын нэг хуульд нь хүчин төгөлдөр, нөгөө хуульд нь хүчин төгөлдөр бус хийж болохгүй шүү дээ. Гүррагчаа гишүүн хариулъя даа. 

Ж.Гүррагчаа: Надад хамаагүй.

Д.Лүндээжанцан: Төрийн байгуулалт, Аюулгүй байдлын хороо, Хүнс, хөдөө аж ахуй, байгаль орчны хороо хариулах ёстой.

Ж.Гүррагчаа: Энэ хэлэлцэж байгаа асуулттай холбогдол алга би хариулж чадахгүй, Бямбадорж даргаас асуу. Ямар юм яриад байна аа.

Д.Лүндээжанцан: Бакей гишүүн хариулах уу. Хүнс, хөдөө аж ахуйн байнгын хороогоо төлөөлөөд. Ерөнхийдөө ойлгомжтой шүү дээ.

Н.Батбаяр: Ойлгомжтой бишээ. Одоо энэ дээр бид нэг цэг тавихгүй бол хууль бол хууль байх ёстой. Цэцийн дүгнэлт ингэж гарсан бол бид нар ямар ч хууль дээр хэлэлцэл явуулж болохгүй болчихож байгаа юм. Тийм учраас Цэц эсвэл энэ дүгнэлтээ өөрчлөх ёстой, үгүй бол энэндээ өөрснөө тайлбар хийгээд бид нарт ирүүлэх ёстой. Тэрний дараа Их Хурал хуралдах ёстой шүү. Тэгэхгүй бол бид нар Цэцийн шийдвэрийг зөрчсөн болно шүү.

Д.Лүндээжанцан: Бакей гишүүн хариулъя, Хүнс, хөдөө аж ахуйн байнгын хороогоо төлөөлөөд.

А.Бакей: Би гишүүний хувьд хариулъя. Энэ Батбаяр гишүүн бол зарчмын санал тавьж байна. Зарчмын асуудал. Яагаад вэ гэхээр УИХ-аар хэлэлцэгдэж байгаа хууль тогтоол, ямар ч хууль тогтоол дээр ард түмнийг төлөөлж сууж байгаа Их Хурлын гишүүд, түшээгийн хувьд ямар ч асуудлаар санал гаргаж болно, зарчмын зөрүүтэй санал хураалгаж болно, төсөв бол хууль. Засгийн газраас өргөн барьсан Төсвийн төсөлд Их Хурлын гишүүд зарчмын зөрүүтэй санал хураалгаж болох учраас энэ хууль дээр ч мөн адилхан УИХ-ын гишүүд зарчмын зөрүүтэй санал хураалгаад явах ёстой гэж бодож байгаа юм. Энэ бол Их Хурлын тухай хуулиар, Үндсэн хуулиар Их Хурлын гишүүнд олгосон бүрэн эрх шүү.

Д.Лүндээжанцан:  Бүрэн эрхээ зөрчвөл, хураалгахгүй явбал бас Үндсэн хууль зөрчсөн болно шүү дээ.

Батбаяр гишүүн тодруулах гэж байна уу. Нямжавын Батбаяр гишүүн.

Н.Батбаяр: Яг энэнтэй холбогдуулаад манай Их Хурал дээр маргаан гарахаар манай дарга нар юу гэж хэлдэг билээ. Тамгын газраа сонсоё гэж хэлдэг шүү дээ. Би бас Тамгын газрыг сонсмоор байна. Эртээд санал хураалт хүчинтэй, хүчингүй баахан маргаан болсон Тамгын газрыг сонсоод Тамгын газрынхан хуулиа барьж тайлбарлаад тэрүүгээр болж байсан шүү дээ. Одоо Тамгын газрыг сонсоё, баараагүйд нь хийж авъя.

Д.Лүндээжанцан: Баяраа зөвлөх. 

Н.Батбаяр: Тамгын газрын даргыг сонсъё.

Д.Лүндээжанцан: Тамгын газрын даргыг дуудна. Лувсанжав дарга, Нарантуяа дарга ороод ирээрэй. Энэ хооронд Адъяа гишүүн асуултаа асууя.

Г.Адъяа: Дараагаар нь асууя.

Д.Лүндээжанцан: Гишүүд ороод ир. Одоо шууд санал хураалтууд явагдах гээд байна.

Лувсанжав дарга ороод ир. Гишүүд орж ирье, санал хураах 24 санал байна. 13 цагаас өмнө энэ саналуудаа хурааж дуусгая, нийтдээ 28 санал байна.

Аюулгүй байдлын байнгын хороо, Хүнс, хөдөө аж ахуйн байнгын хорооны гишүүд, дарга нар нь хайчсан юм бэ, ирнэ шүү. Санжмятав дарга хөдөө явж байна, Бакей дарга хариуцаж байна. Гишүүд орж ирье. 50 гишүүн ирцэнд орчихсон явж байна. Лувсанжав даргаа энэ, Нямжавын Батбаяр гишүүн асуулт асууж байна. Та асуултаа давтах уу.

Н.Батбаяр: Лувсанжав даргаа нэг ийм асуулт гарч ирээд байна л даа. Одоо бид нар Улсын нөөцийн тухай хуулийн төслийг зарчмын зөрүүтэй саналаар санал хураах гэж байна. Энэ дээр гишүүд санал гаргачихсан байна. Гэтэл дөнгөж сая энэний урд Цэцийн дүгнэлтийг хүлээж авлаа. Цэцийн дүгнэлтээр Улсын төсвийн тухай хуульд гишүүд санал гаргаж төсөв баталсан нь Үндсэн хууль зөрчсөн үйл ажиллагаа болжээ. Гишүүд санал гаргах эрхгүй гэж хэлсэн байгаа юм. Одоо бид нар энэ адилхан хууль. Тэгэхээр Үндсэн хуулийн цэцийн гаргасан шийдвэрийг бол УИХ-ын гишүүн бол аливаа хуулийн төслөөр санал гаргах эрхгүй хүн болж хувирч байна. Тэгэхээр бид нар нэгэнд санал гаргах эрхгүй юм бол оруулж ирсэн төслийг шууд батлах хэрэгтэй болж байна. Тэгэхээр зарчмын зөрүүтэй саналаар санал хураалт явуулж болохгүй болчихоод байнаа. Яах ёстой юм бэ тайлбар өгөөч.

Д.Лүндээжанцан: Лувсанжав дарга, Тамгын газрын ерөнхий нарийн бичгийн дарга.

Н.Лувсанжав: Цэцийн шийдвэрт Их Хурлын гишүүн санал гаргаж болохгүй гэсэн тийм зүйл заагаагүй байхаа. 

Тийм заалт би байхгүй гэж ойлгож байна нэгдүгээрт.

Хоёрдугаарт Их Хурлын гишүүн чинь өөрөө орж ирсэн хуулийнхаа төсөл дээр санал гаргахгүй бол угаасаа Их Хурлын гишүүний агуулга нь алдагдах учраас энэ чинь тийм ойлголтоор яагаагүй байх. Тэр 250 сая дээр бол юуг буруушаасан бэ гэхээр улсын төсөв, төсвийн удирдлага санхүүжилтийн тухай хуулиар доод үндсэн байгууллагаасаа уламжлаад Засгийн газар Улсын төсвийн төслийг өргөн барих байсан. Гэтэл Их Хурлын гишүүд өөрсдөө түүгээрээ Төсвийн хууль дээр санал гаргаж хураалаа. Энэ нь Засгийн газрын бүрэн эрхийг зөрчлөө гэсэн ийм л логикоор яригдсан шүү дээ.

Н.Батбаяр: Тэгэхээр тодруулаадахъя. Лувсанжав даргаа тэгэхээр ийм болж байна шүү дээ. Таны хэлж байгаагаар Засгийн газраас оруулж ирсэн төсөл дээр бол Их Хурлын гишүүд санал хэлж болохгүй болчихоод байна шүү дээ. Одоо жишээлбэл энэ цэцийн дүгнэлт дээр биччихсэн байгаа байхгүй юү даа. Засгийн газрын оруулж ирсэн төсөл дээр байхгүй байсан зүйлийг Их Хурлын гишүүд санал гаргаад баталсан нь буруу байжээ гээд энэ төслийн чинь 13 дугаар хуудсанд, Үндсэн хуулийн цэцийн дүгнэлтийн 13 дугаар хуудсан дээр биччихсэн байна шүү дээ. Энэ чинь өөрөөр хэлэх юм бол аливаа хуулийн төсөл Их Хурлын гишүүн хүн санал хэлж болохгүй гэсэн юм болчихоод байгаа байхгүй юү даа. 

Н.Лувсанжав:  Одоо тэгээд Цэцийн бичсэн юмыг би тайлбарлаж мэдэхгүй юм байна.

Н.Батбаяр: Манай дээр маргаан гарахаар Тамгын газар тайлбарлаад Тамгын газрын тайлбарласнаар явдаг шүү дээ.

Н.Лувсанжав: Тамгын газрын тайлбараар асуудал Их Хурал дээр шийдэгдэх ёсгүй. Тамгын газар бол өөрийнхөө байр суурийг л хэлж байгаа юм. Хууль тайлбарлах эрх байхгүй шүү дээ.

Н.Батбаяр: За.

Н.Лувсанжав: Их Хурлын гишүүд өөрсдөө асуудлаа шийдэх ёстой.

Н.Батбаяр: Лувсанжав даргаа баярлалаа. Тэгэхээр би таны энэ үгийг сонсохыг хүссэн юм. Тийм учраас цаашид аливаа нэгэн маргаантай асуудал гарахад Тамгын газраас асуугаад тайлбар хэлснээр нь явдаг зүйл байж болохгүй байна гэж би ойлголоо тиймээ. Одоо тэгвэл бид нар яах вэ Үндсэн хуулийн цэцээс өөрөөс нь асуух уу бид нар ийм эрхтэй юү, үгүй юү гэдгийгээ. Хэн бид нарт энэ тайлбарыг өгөх вэ. Бид нар ийм эрхтэй юмуу, үгүй юү.

Би ойлгохдоо бол Үндсэн хуулиар олгогдсон эрхтэй гэж үзэж байгаа юм. Үндсэн хуулинд юу гээд заачихсан вэ гэхээр УИХ-ын үйл ажиллагааны хэв хэмжээг хуулиар зохицуулна гээд хийчихсэн байгаа. УИХ-ын тухай хуулинд УИХ-ын гишүүн нь хууль санаачлах эрхтэй, санал гаргах эрхтэй, батлах эрхтэй гээд заачихсан байдаг шүү дээ. Цэцийн дүгнэлт нь болохоор энэ бүгдийг үгүйсгэчихсэн байгаа. Тэгэхээр одоо Цэцийн дүгнэлтээрээ явах уу, үндсэн хуулиараа явах уу, яах вэ энийгээ цэглэхгүй бол болохгүй болчихоод байгаа байхгүй юү даа. Хууль бол хууль. Цэцийн шийдвэр хөх тэнгэр, тэгээд яах вэ хэдүүлээ.

Д.Лүндээжанцан: Саналаа хураагаад явъя. Энэ хариулт болно. Үндсэн хуулиараа явъя.

Н.Батбаяр: Та санал хураагаад явна гэвэл Их Хурлынхаа гишүүнийхээ бүрэн эрхийн дагуу санал гаргах эрхтэй, санал хураалтад оролцох эрхтэй, Үндсэн хуулийн дээд зарчмын баримталж явж байна гэсэн утгаар, Цэцийн шийдвэр энэ утгаараа буруу байжээ гэсэн зарчмаар явах гэж байна шүү за баярлалаа.

Д.Лүндээжанцан:  Санал хураалтаа явуулъя. 

1.Төслийн 2.1-ийн “Үндсэн хууль,” гэсний дараа “Улсын нэгдсэн төсвийн тухай хууль,” гэж нэмэх. А. Бакей, Ж.Гүррагчаа,  Д.Идэвхтэн гишүүдийн гаргасан санал байна, Байнгын хороод дэмжсэн байна. Энэ дээр ярих юм.

Санал хураалт явуулж байна. Гишүүд орж ирээрэй. Эзгүй кноп их байна шүү, хариуцлагатай л байцгаая. Сүүлд нь тэглээ, ингэлээ гээд байдаг. 38 болчихсон байна. Дахиж хураана. Хүрсэнгүй. Гишүүд орж ирээрэй. Түрүүн Ардчилсан намын зөвлөлийн гишүүдийг нэлээд хүлээсэн шүү дээ, иймэрхүү л юм болоод байна. Гишүүд орж ирье.

41 гишүүн байна. Дахин санал хураалт явуулъя.

Санал хураалтад 42 гишүүн оролцож, 23 зөвшөөрч, 19  татгалзаж 54.8 хувийн саналаар уг санал дэмжигдэж байна. 

2. Төслийн 3 дугаар зүйлийг хасъя гэсэн санал оруулсан байна. З дугаар зүйлийг хасъя гэдэг санал дээр санал хураалт явуулъя.

Санал хураалтад 42 гишүүн оролцож, 31 зөвшөөрч, 11  татгалзаж 73.8 хувийн саналаар З дугаар зүйлийг хасах санал дэмжигдлээ. 

3. Төслийн 4.1.1-ийн “бэрхшээл” гэсний дараа “дайны байдал” гэж нэмэх. Байнгын хороо дэмжсэн санал байна. Энэ саналаар санал хураалт явуулъя.

Санал хураалтад 41 гишүүн оролцож, 34 зөвшөөрч, 7  татгалзаж 82.9 хувийн саналаар уг санал дэмжигдлээ. 

4.Төслийн 4 дүгээр зүйлд “Цэргийн дайчилгааны нөөц” гэж “цэргийн зориулалтаар ашиглах зэвсэг, техник, тэдгээрийн сэлбэг, бусад эд хөрөнгө, бараа , материалыг;” гэсэн  4.1.3 дахь заалт нэмэх, Байнгын хороо дэмжсэн санал байна. Энэ саналаар санал хураалт явуулъя.

Санал хураалтад 42 гишүүн оролцож, 32 зөвшөөрч, 10  татгалзаж 76.2 хувийн саналаар уг санал дэмжигдэж байна. 

5. Төслийн 5.1-ийн “стратегийн,” гэсний дараа “цэргийн дайчилгааны,” гэж нэмэх. Энэ саналаар санал хураалт явуулъя.

Санал хураалтад 42 гишүүн оролцож, 32 зөвшөөрч, 10  татгалзаж 76.2 хувийн саналаар уг санал дэмжигдэж байна. 

6. Төслийн 5 дугаар зүйлд “Цэргийн дайчилгааны нөөцийг бүрдүүлэх, хадгалах, шинэчлэх, захиран зарцуулах үүргийг батлан хамгаалах асуудал хариуцсан төрийн захиргааны төв байгууллага холбогдох хуульд заасны дагуу хэрэгжүүлнэ.” гэсэн 5.3 дахь хэсэг нэмэх. Энэ саналаар санал хураалт явуулъя. Дандаа дэмжигдсэн саналууд яваад байгаа шүү одоо.

Санал хураалтад 42 гишүүн оролцож, 33 зөвшөөрч, 9  татгалзаж 78.6 хувийн саналаар уг санал дэмжигдэж байна. 

7. Төслийн 6.1, 8.1-ийн “нөөцийн” гэсний өмнө “Стратегийн болон гамшгийн” гэж нэмэх.

Нямжавын Батбаяр гишүүн асуултаа асууя.

Н.Батбаяр: Отгонбаяр сайдаас асууя л даа. Энэ дээр нөөцийг цаашдаа бид стратегийн болон гамшгийн гэж хоёр хуваах нээ дээ тиймээ. Стратегийн гэдэгт юу юу орж байгаа юм бэ. 

Д.Лүндээжанцан: Энэ чинь нэгдүгээр хэлэлцүүлэг дээр Байнгын хороо гол нь хариулах ёстой юм. Гэхдээ яах вэ Отгонбаяр сайд хариулчих.

С.Отгонбаяр: Стратегийн гэдэг нь бол үндсэндээ хуулиндаа тусгагдсанаар зайлшгүй байх шатахуун, нефтийн бүтээгдэхүүн, мөн зэс, зэсийн баяжмал гэсэн иймэрхүү хэлбэрээр оруулсан байсан юм энийгээ. Гамшгийн гэдэг нь бол тухайн цаг үедээ, нөхцөл байдалдаа тохирсон байвал зохих нөөцийг гамшийн үед гаргах нөөцийг нэр томъёогоор нь гамшгийн гэж оруулсан байгаа гэж ойлгож болно.

Д.Лүндээжанцан: Бакей гишүүн.

Н.Батбаяр:  Би энүүнтэй холбогдоод.

Д.Лүндээжанцан: Хүнс, хөдөө аж ахуйн байнгын хорооны даргыг орлож байгаа Бакей хариулах гэж байна.

А.Бакей: Зармын зөрүүтэй саналын 15-д бол стратегийн нөөцийн бараа, материалын нэр төрлийг Улсын Их Хурал тогтоох, УИХ-ын мэдэлд байлгахаар томъёолсон байгаа. Тэгэхээр стратегийн бараанд ямар бараа хамрагдах вэ гэдэг асуудал Их Хурлын мэдлийн асуудал болж байгаа юм.

Н.Батбаяр: Сая сайд хэлэхдээ стратегийн нөөц гээд зэс, зэсийн нөөц гэдгийг яаж хадгалахыг би ойлгохгүй л байна л даа. Шатахууны нөөц гэдгийг би ойлгож байна. Энэ чинь хуулиндаа дотроо зэсийн нөөцтэй байна гэж очиж байгаа юмуу, үгүй бол стратегийн нөөц гэдгийгээ Их Хурал нь дараа тодорхойлохоор үлдэж байгаа юмуу. Хоёр өөр байр суурь хэлээд байна шүү дээ энэ чинь.

Д.Лүндээжанцан: Хэлэлцэх эсэх дээр энэ яригдсан байх ёстой асуудал.

Тэгээд одоо бол нэгдүгээр хэлэлцүүлгээр тодорхой санал хурааж байгаа учраас яг энэнтэй холбогдуулаад Бакей гишүүн тодруул.

А.Бакей: Ер нь стратегийн нөөцөд ямар бараа тодорхойлох вэ гэдгийг Их Хурлын бүрэн эрхийн асуудал гэж бид хуулийн төсөлд зарчмын зөрүүтэй санал оруулж ирж байгаа юм л даа. Түүнээс биш яг одоо тийм тийм бараа гээд энэ хуулинд тусгах нь бас зохимжтой биш гэж үзсэн байгаа юм.

Н.Батбаяр: Энэ асуудлаар би ойлгохдоо зарчмын асуудал шийдэгдэх нь гэж ойлгож байгаа юм. Энэ хуулийн амин сүнс гэж. Би гайхаад байгаа юм. Отгонбаяр сайд бол зэсийн нөөцтэй байя гээд тэр жагсаалтыг энэ хуулиар баталчих гээд байна гэж. Бакей дарга болохоор энэ дотор байхгүй гэж.  Яадаг юм бэ тодорхой хийчих л дээ.

С.Отгонбаяр: Стратегийн нөөц гэдгийг Их Хурал өөрөө бүрэн эрхийнхээ хэмжээнд шийдвэрлэж жагсаалтаар баталж өгч байя гэсэн ийм агуулгаар стратегийн гэдэг хэлбэрээр орсон байгаа гэж ойлгож болно. 

Н.Батбаяр: Тэгвэл одоо зэс мэс элдэв янзын юм байхгүй гэж ойлгох уу.

С.Отгонбаяр: Байхгүй гэж ойлгоно. Тухайн үедээ л тийм асуудал бүрдүүлэх шаардлага гарвал Их Хурал өөрөө шийдвэрлэнэ гэсэн ийм үндсэн агуулгатай байгаа. Тэрнээс өнөөдөр хуулиндаа бол зэс байна гэдэг юмуу, бензин шатахуун байна гэдэг юмуу ийм ойлголт байхгүй байгаа юм. 

Д.Лүндээжанцан: Батбаяр гишүүнээ 15 дугаар санал дээр улсын нөөцийн талаар төрөөс баримтлах бодлогыг тодорхойлох, стратегийн нөөцийн бараа материалын нэр төрлийг тогтоох УИХ-ын бүрэн эрх дотор найруулаад дараа нь яригдана.

Н.Батбаяр: Энэ санал дэмжигдсэн тохиолдолд 15 дугаар саналаа бас дэмжихгүй юм бол болохгүй юм байна гэж ойлгосон тиймээ. За за.

Д.Лүндээжанцан: Гончигдорж гишүүн асуултаа асууя. Асуулт асуух асуудал байхгүй шүү дээ. Одоо хоёр талаасаа үг хэлэх тийм асуудал байгаа шүү дээ.

Р.Гончигдорж: Тийм л боллоо л доо. Энд бол бид нар цэргийн дайчилгааны нөөцийн ангилал дотор нэг ангиллыг нэмж байгаа шүү дээ. Тэрийг хэн бүрдүүлэх вэ, тэнд хэн хяналт тавих вэ,   түүнийг бүрдүүлэхэд баримтлах зарчмууд гэсэн З асуудал дээр энэ өөрөө багтаж орж ирэх хэрэгтэй л дээ. Одоо бид нар найм дээр ирж байгаа юү. 

7, 8 хоёр адилхан л даа. 7 дээр бол нөөцийн гэсэн юмуу, стратегийн болон гамшгийн гэж 6.1 дээр нэмж байгаа юм. Тэгэхээр зэрэг стратегийн болон гамшгийн нөөцийн бараа материалыг Засгийн газраас тогтоосон байршил, нийт төрөл,тоо хэмжээнд бүрдүүлэх үйл ажиллагаа, онцгой байдлын асуудал хариуцсан Төрийн захиргааны байгууллага зохион байгуулна гээд. Тэгээд ингэхээр цэргийн дайчилгааны нөөц энийг бүрдүүлэх асуудал цэргийн дайчилгааных, тэрэн дээр 8 дээр хамт хэлчихье. Энийг нөгөө Ажил үйлчилгээ худалдан авах хуулиар зохицуулахгүй өөр зүйлээр зохицуулна гэсэн асуудлууд үүсээд байгаа юм. Энэ дээр манай Байнгын хороо хэр зэрэг сайн дотор уялдуулсан бэ. Энэ саналуудаа хураагаад явчихаар зайлшгүй хоёрдугаар хэлэлцүүлэг дээр хооронд нь уялдуулах зайлшгүй шаардлага үүсэх ийм байдлууд гарчихвий гэсэн  тэр талаас нь жаахан болгоомжлол үүсээд байна л даа. Болдог бол энэ санал дээр энэ саналаа дэмжиж хэлж байгаа гишүүдээс энэ асуудал дээр нарийвчлаад хэлээд өгвөл сайн байна. Магадгүй Гүррагчаа сайд.

Д.Лүндээжанцан: Гүррагчаа гишүүн. Та бүхний өмнө Гүррагчаа гишүүн.

Манай Арвин, Хүрэлсүх, Бат-Эрдэнэ гурван гишүүн Хэнтий аймгаас сонгогдсон.  Манай гишүүдийн урилгаар Хэнтий аймгийн Батноров сумын Гэрх тосгоны төлөөлөгчид манай Их Хурлын хуралдааны үйл ажиллагаатай танилцаж байна. Та бүхэнд удахгүй болох гэж байгаа улсын баяр наадмын мэнд дэвшүүлж ажил үйлсэд чинь их амжилт, амьдралд чинь сайн сайхан бүхнийг хүсэн ерөөе.

Гүррагчаа гишүүн.

Ж.Гүррагчаа: Баярлалаа. Гончигдорж гишүүн бол энэ төслөө хараад ярьж байгааг би ойлгож байна. Саяхан бид энэ 6 дугаар санал дээрээ 5 дугаар зүйлд нь цэргийн дайчилгааны нөөцийг бүрдүүлэх, хадгалах, шинэчлэх, захиран зарцуулах үүргийг Батлан хамгаалах асуудал эрхэлсэн төрийн захиргааны төв байгууллага холбогдох хуульд заасны дагуу хэрэгжүүлнэ гэсэн 5.3 дахь заалтыг шинээр нэмж 

Р.Гончигдорж:  Тэгэхээр зэрэг энэ дээр цаашдын заалтууд нь энэ чинь өөрөө тухайлах юм бол бараа материал худалдан авах тэр журмын дагуу явахгүй гэхээр ямар журмаар цаашаагаа бүрдэх вэ гэдэг асуудал  байгаа.

Ж.Гүррагчаа: Энэ дээр ийм ойлголт байгаа юмаа.

Р.Гончигдорж: Чиглэх үүрэг нь байна. Гэхдээ хяналтын байгууллага оролцох оролцоо байна шүү дээ. За энийг аргагүй солих болжээ, өөрчлөх болжээ гэдэг. Энэ оролцоонуудыг нь шинэ оруулж ирсэн З дахь зүйл дээрээ бүгдийг нь багтаасан уу зохицуулах харилцаанд нь.

Ж.Гүррагчаа: Үндсэндээ энэ улсын нөөц гэдэг бол 5 зүйлээс бүрдээд байгаа. 5 зүйлийн нөөц байгаа. За яах вэ санхүүгийн нөөцийг нь бид үлдээгээд үлдсэн 4 нөөц дээр нь  бид ярьж байгаа. Стратегийн нөөц, цэргийн дайчилгааны нөөц, гамшгийн нөөц. Тэгэхээр анхны хэлэлцүүлэг дээр манай гишүүдээс гарсан их тод саналууд бий. Тэр нь юу вэ гэхээр энэ нөөц, гамшгийн нэрэн дээр энэ бараа, материал юмнуудыг бүрдүүлэхдээ Тендерийн хуулинд хамрагдахгүй ингэж явагдаад байна гэж.   Тэгэхээр энүүнийг яаж шийдэж байгаа вэ гэхээр хоёр ангиллынхыг нь бол тендерт хамааруулъя, өөрөөр хэлэх юм бол стратегийн нөөц, цэргийн дайчилгааны нөөцийг бол Засгийн газрын шийдвэрээр явуулж байя, бусад гамшгийн нөөц, орон нутгийн нөөцүүд бол Тендерийн хуулинд хамрагдаж тендер зарлагдаж явагдаж байя  гэсэн ийм хоёр ангилалд хийгээд энийг ярьж байгаа юм.

Д.Лүндээжанцан: Тэрийгээ бүр болохгүй бол хоёрдугаар хэлэлцүүлэг дээрээ дахиж сайн яриарай. 

Одоо 7-гоор санал хураая.

Төслийн 6.1, 8.1-ийн нөөцийн гэсний өмнө стратегийн болон гамшгийн гэж нэмье гэсэн саналаар санал хураалт явуулъя.

Санал хураалт явагдаж байна гишүүд анхааралтай оролцоно шүү. 

Санал хураалтад 42 гишүүн оролцож, 26 зөвшөөрч, 16 татгалзаж, 61.9 хувийн саналаар уг санал дэмжигдэж байна.

8. Төслийн 6 дугаар зүйлд “Стратегийн болон цэргийн дайчилгааныхаас бусад улсын  нөөцийн бараа, материалыг бүрдүүлэх асуудлыг Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулиар зохицуулна. Онцгой тохиолдолд гамшгийн болон орон нутгийн нөөцийн бараа, материалыг бүрдүүлэх асуудлыг Засгийн газар шийдвэрлэж болно.” гэсэн 3 дахь хэсэг нэмэх. Саяын яригдсан санал байгаа. Энэ саналаар санал хураалт явуулъя, Байнгын хороо дэмжсэн санал байна. Болохгүй бол энэ асуудлыг сүүлчийн хэлэлцүүлэг дээр тогтож яриарай. Дарааллыг нь сольж болох юм.

Санал хураалтад 43 гишүүн оролцож, зөвшөөрсөн 25, татгалзсан 18, 58.1 хувийн саналаар уг санал дэмжигдэж байна.

9. Төслийн 7.1-ийг “ Стратегийн болон гамшгийн нөөцийн бараа, материалыг улсын нөөцийн салбар болон гэрээт хадгалагчийн агуулахад технологийн горимын дагуу хадгална.” гэж өөрчлөн найруулах санал байна. Энэ саналыг дэмжье гэсэн томъёоллоор санал хураалт явуулъя.

Санал хураалтад 43 гишүүн оролцож, зөвшөөрсөн 29, татгалзсан 14, 67.4 хувийн саналаар уг санал дэмжигдэж байна.

10. Төслийн 9 дүгээр зүйлийг  төслийн 5 дугаар зүйлийн дараа оруулах. Энэ бол техникийн санал байна. Авчихаж болох байх. Байнгын хороод авчихъя, санал хураалгах шаардлагагүй.

11. Төслийн 9.1.3-ыг хасах гэсэн саналаар санал хураалт явуулъя. 

Санал хураалтад 43 гишүүн оролцож, зөвшөөрсөн 35, татгалзсан 8, 81.4 хувийн саналаар уг санал дэмжигдлээ.

12. Төслийн 10.1.2-ын “тусламж” гэсний өмнө “буцалтгүй” гэсэн үг нэмэх гэсэн саналаар  санал хураалт явуулъя.

Санал хураалтад 43 гишүүн оролцож, зөвшөөрсөн 25, татгалзсан 18, 58.1 хувийн саналаар уг санал дэмжигдэж байна.

13. Төслийн 5 дугаар зүйлд 5.3 дахь хэсэг шинээр нэмсэнтэй холбогдуулан төслийн 10.2-ын “5.2” гэсний дараа “,5.3” гэж нэмэх. Энэ бол техникийн санал байна. Түрүүний юу яасантай холбогдуулаад энийг авч болно.

14. Төслийн 11.1.2, 11.1.3-ыг нэгтгэж, “нөөцийн бараа, материалыг шинэчлэхэд гарсан үнийн зөрүүг нөхөн олгох;” гэж өөрчлөн найруулъя гэсэн саналаар санал хураалт явуулъя.

Санал хураалтад 43 гишүүн оролцож, зөвшөөрсөн 33, татгалзсан 10, 76.7 хувийн саналаар уг санал дэмжигдэж байна.

15. Төслийн 13 дугаар зүйлийг “13.1. Улсын Их Хурал нь улсын нөөцийн талаар дараахь бүрэн эрхийг хэрэгжүүлнэ: 13.1.1. улсын нөөцийн талаар төрөөс баримтлах бодлогыг тодорхойлох; 13.1.2. стратегийн нөөцийн бараа, материалын нэр, төрлийг тогтоох.” гэж өөрчлөн найруулах гэсэн санал байна. Энэ дээр Бат-Үүл гишүүн үг хэлэх юм байна. Бат-Үүл гишүүн. 

Э.Бат-Үүл: Энэ хоёрдахь хэлэлцүүлэг дээр нэмж нэг зүйл оруулахгүй бол болохгүй байгаа юм. УИХ-ын бүрэн эрх дотор стратегийн нөөцийн бараа, материал, нэр төрлийг тогтооно гэчихсэн байгаа юм. Хэрвээ УИХ тогтоол шийдвэр гаргаж байга а юм бол  түүний гүйцэтгэлээр тайланг нь авах ёстой Улсын Их Хурал. Ер нь улсын нөөцийн захиран зарцуулалтын тайланг УИХ хэлэлцэх ёстой байхгүй юү. Ямар гэрээ хийсэн юм бэ, яагаад гэвэл УИХ-аар төсөв байна мөн үү, мөнгөний бодлого байна, улсын нөөцийн бодлого байх ёстой шүү дээ. Яагаад гэвэл энэ чинь Үндэсний аюулгүй байдал гээд дандаа том бодлоготойгоо холбогдолтой. Одоо энэ орж байгаа өөрчлөлтөөр бол ингэчихсэн байгаа байхгүй юү. 

Улсын нөөцийн талаар төрөөс баримтлах бодлогыг тодорхойлно гэж байгаа юм. Стратегийн нөөцийн бараа, материалын нэр төрлийг тогтоох гээд орхичихсон байгаа юм. Нэгэнт УИХ-аас тэгж тодорхойлж тогтоосон юм бол УИХ тийм шийдвэрийн гүйцэтгэлийн тайлан.

Д.Лүндээжанцан: Хяналт тавих, хяналт тавих тиймээ.

Э.Бат-Үүл: Өөрөөр хэлбэл хоёрдугаар хэлэлцүүлэг дээр нэмэх шаардлагатай юм.

Өөрөөр хэлбэл 13.2 гэж нэмээд Улсын нөөцийн захиран зарцуулалтын талаархи тайланг УИХ сонсож байх ёстой байхгүй юү. Төсөв, тайлантай хамтатгаад сонсох ёстой.

Д.Лүндээжанцан:  15-аа юу ч гэсэн саналаа хураачихъя. Тэгээд гүйцээн боловсруулаарай гэж тийм үү.

Э.Бат-Үүл:  Тэгэх үү.

Д.Лүндээжанцан: Санал хураалт явуулж байна.

Санал хураалтад 41 гишүүн оролцож, 23 зөвшөөрч, 18 татгалзаж, 56.1 хувийн саналаар уг санал дэмжигдэж байна. 

Бат-Үүл гишүүн ерөнхийдөө ойлгосон шүү дээ. Ахиад хэлж болохгүй л дээ. Нэг л удаа хэл.

Э.Бат-Үүл: Би ингэж байгаа юм л даа. Тэгэхдээ энэ дээр би сая хэлэх үү. УИХ бол зөвхөн стартегийн нууц дээр яригдаад байгаа байхгүй юү. Тэгэхээр гамшгийн , цэргийн дайчилгааны нөөц гээд бүх нэгдсэн нөөцийнхөө тайланг УИХ хэлэлцдэг байя гэх гээд байгаа байхгүй юү улсын нөөцөө. Тайланг нь хэлэлцье гэж байна шүү дээ Улсын Их Хурал. Зөвхөн стратегийн биш.

Д.Лүндээжанцан: Ер нь бол нөөцийн тайланг гэж байна. Тэрийгээ хоёрдугаар хэлэлцүүлэг дээр яриарай.

16. Төслийн 14.1-д “Орон нутгийн нөөцийг бүрдүүлэхэд  дэмжлэг үзүүлэх” гэсэн 14.1.10 дахь заалт нэмэх гэсэн том саналаар санал хураалт явуулъя.

Гишүүд кнопоо сайн яахгүй бол зарим нь орж гараад байна шүү.

Санал хураалтад 41 гишүүн оролцож, зөвшөөрсөн 30, татгалзсан 11, 73.2 хувийн саналаар уг санал дэмжигдэж байна. 

17. Төслийн 18.2-ыг “Гэрээнд дор дурдсан нөхцөлийг зөрчихийг хориглоно:


18.2.1. нөөцийн бараа, материалыг заасан хугацаанд нийлүүлэх;


18.2.2. нөөцийн бараа, материалыг бүрэн нийлүүлэх;


18.2.3. стандартын шаардлага хангасан бараа, материал нийлүүлэх;


18.2.4. нөөцийн бараа, материалын сав, баглаа, боодол нь шаардлага хангасан байх;


18.2.5. нөөцийн бараа, материалыг эргэн төлөгдөх хугацаанд нь нийлүүлэх;


18.2.6.нөөцийн бараа, материалыг үрэгдүүлэхгүй, чанар байдлыг нь муутгахгүй байх.

18.2.7. талууд гэрээнд тусгахаар тохиролцсон бусад нөхцөл” гэж өөрчлөн найруулна гэсэн саналаар санал хураалт явуулъя.

Энэ саналыг Байнгын хороод дэмжээгүй санал. Тэгэхээр хүлээн авах боломжгүй гэсэн санал хураалт явуулж байна. Энэ саналыг дэмжих боломжгүй гэсэн саналаар.

Санал хураалтад 43 гишүүн оролцож зөвшөөрсөн 27, татгалзсан 16, 62.8 хувийн саналаар энэ найруулсан санал дэмжигдсэнгүй. Дэмжих боломжгүй гэдэг санал дэмжигдлээ. 

Сүүлчийн хэлэлцүүлэг дээрээ зарим юмнуудаа ярих.

18. Төслийн 19.1.1-ийн “10000-60000” гэснийг “100000-200000” гэж, “50000-250000” гэснийг “300000-500000” гэж, 19.1.2-ын “10000-60000” гэснийг “200000-300000” гэж, 19.1.3-ын “10000-60000” гэснийг “100000-200000” гэж тус тус өөрчлөх гэсэн санал байна. Байнгын хороо дэмжсэн санал байна.

 (12:00-13:00 В.Оюун)

Д.Лүндээжанцан: -За Ламбаа гишүүн.

С.Ламбаа: -Би юу хэлэх гээд байна вэ гэвэл энэ торгууль гээд хариуцлагын тогтолцоон дээрээ бид нар сүүлийн үед хууль гаргах болгондоо зүгээр санаснаараа баахан тоо тавьдаг боллоо л доо. Уг нь бол энэ чинь цаанаа хуулиар зохицуулагдчихсан тэдээс тэд гээд ингээд бүр заагаад өгчихсөн үндсэн хуультай байгаа шүү дээ. Ерөнхий хуультай, тэр хуулиа харгалзахгүйгээр ингээд 500 мянгаас гээд, 300 мянгаас 500 мянга, тэгээд одоо тэр хуулийн хувьд бол ерөөсөө 300 мянга хэтэрсэн тийм юм байдаггүй шүү дээ. Тэгээд ингээд яваад байх уу, эсвэл тэр хуулиа хүчингүй болгочих юм уу. Өөрөөр хэлэх юм бол нийт энэ хариуцлага тооцож торгодог барьдаг мөнгөний хэмжээг тавьсан тэр ерөнхий хуулиа хүчингүй болгоод тэгээд хууль хууль дээр нь өөр байх юм уу гэдэг зарчмаа ярихгүй бол цаад хуультайгаа цөмөөрөө зөрчил гарах гээд байгаа юм. 

Зарим нь бүр хөдөлмөрийн хөлсний доод хэмжээг хэдээр үржүүлсэнтэй тэнцэх хэмжээгээр гэдэг ч болж байгаа шүү дээ. 

Д.Лүндээжанцан: -Тэр чинь эрүүгийн хуульд байгаа юм.

С.Ламбаа: -Үгүй үгүй, тэгэхдээ тэр хуулиндаа цаана байж байгаа тэр хуультайгаа нийцүүлэхийн тулд тэрийгээ барьж явах уу, ерөөсөө хууль хууль дээр л гишүүдийн саналын дагуу л 500 мянга гээд тавиад байх уу гэдэг асуудал байгаа шүү. 

Д.Лүндээжанцан: -За энийг анхааръя. Манай Хууль зүйн байнгын хороо ч гэсэн шаардлагатай бол  эд нараас зөвлөгөө аваарай. За Мөнх-Оргил.

Ц.Мөнх-Оргил: -Энэ 18 дугаар саналыг түр хойшлуулаад Тамгын газрын хуулийн хэлтсийн нөхөдүүдээс зөвлөгөө авч үнийн дүнгий нь тогтоовол яасан юм бэ, 

Д.Лүндээжанцан: -Нээлттэй үлдээчихье.

Ц.Мөнх-Оргил: -Яагаад вэ гэвэл Захиргааны хариуцлагын тухай хуулинд дээд хэмжээгий нь заагаад өгчихсөн байгаа шүү дээ. Тэрэнтэй нь тулгаж байж яахгүй бол энэ 500 мянга бол хэтэрчихсэн харагдаад байх юм. 300 мянгаар тулж байгаа…
Д.Лүндээжанцан: -Раднаа гишүүн.

Ч.Раднаа:-Тэр Захиргааны хариуцлагын тухай хууль дээр чинь  өөрчлөлт оруулаад тэр тухайн хуулиар зохицуулахаар гээд нээгээд өгчихсөн байгаа юм. Тэгээд энүүгээр явж байгаа юм. Тэгээд одоо хуулийнхан хэлээд өг тэрнийг нь Тамгын газрынхан хэлээд өг.

Д.Лүндээжанцан: -За Баяраа зөвлөх. Ажлын хэсэг.     

О.Баяраа: -Захиргааны хариуцлагын ерөнхий хуульд өөрчлөлт ороод хуульд өөрөөр заагаагүй бол одоо Мөнх-Оргил гишүүн ярьж байгаа байхгүй юу, хуульд заасан бол одоо энэ улсын нөөцөд байгаа хууль ингээд заасан бол энүүгээрээ л явчихна. Хуульд өөрөөр заагаагүй бол Захиргааны хариуцлагын ерөнхий хуулиар явах юм. Тийм учраас энэ бол зөрчил байхгүй.

Д.Лүндээжанцан: -За 18. санал хураалт явуулъя. Энэ миний түрүүчийн уншсан энэ саналаар Байнгын хороод дэмжсэн энэ саналыг дэмжье гэсэн саналын томъёоллоор санал хураалт явуулъя. Нөөцийн юман дээр бас нэг жаахан яахгүй бол болохгүй гээд байна лээ.

Санал хураалтанд 41 гишүүн оролцож, зөвшөөрсөн 31, татгалзсан 10, 75.6 хувийн саналаар уг санал дэмжигдлээ.

Д.Лүндээжанцан: -Би уншаадахъя. 19 дүгээр саналыг татаж авлаа. 19, 20 дугаар саналыг санал гаргасан гишүүд татаж авсан байна. Дэмжигдээгүй саналууд байгаа юм. За Бат-Үүл гишүүн.

Э.Бат-Үүл: -Би зүгээр Мөнх-Оргил гишүүн яагаад татаад авсныг сайн ойлгосонгүй. Түрүүхэн бид нар тохирчихлоо шүү дээ. Улсын нөөцийн тайланг УИХ-аар хэлэлцье гэж. Улсын нөөцийн, тэгэхээр  өөрөөр хэлбэл нөөцийг хоёр хуваая. Улсын нөөцийн болон орон нутгийн нөөцийн гэж хоёр хуваая. Их зөв санал гарчих шиг болсон юм. Нэгдүгээрт.

Улсын нөөцийн санал нь улсын нөөц яаж байна вэ гэвэл төрийн захиргааны төв байгууллагууд бүрдүүлж, тэр захиран зарцуулж байгаа тэр нөөцөө хэлье л дээ. Орон нутгийн нөөц гэдэг нь тусдаа байя гэж ингэж бодоод сая бид нар УИХ дээр улсын нөөцийн тайланг хэлэлцье. Улсын нөөцийн тайланг хэлэлцэхгүй бол болохгүй байгаа шүү дээ. УИХ тогтоочихоод тайлангий нь хэлэлцэхгүй байж болдоггүй л зарчимтай шүү дээ. Тэгээд би яагаад энэ саналыг татчихсаныг би сайн ойлгосонгүй. Нэгдүгээрт.

Хоёрдугаарт бол би бас асуух гэж байсан юм, асуух юу байхав дээ, дайчилгааны нөөц гэдэг тодорхойлолт бол энэ урд талын хуулийн тодорхойлолтон дээр байхгүй байсан байхгүй юу. Тэгээд юун дайчилгааны нөөц гараад ирчихэв гэж гайхаад байгаа байхгүй юу.   

Д.Лүндээжанцан: -Дайчилгааны хууль гэж одоо гарсан билүү, үгүй билүү. Байдаг. Тэрүүгээрээ явъя.

Э.Бат-Үүл: -Тэрэн дээрээ дайчилгааны нөөц гээд тодорхойлчихсон юм уу хуулиараа. Хуулиар тодорхойлсон бол ч яахав. Өөрөөр хэлбэл би тэгээд наадах чинь их түвэгтэй болчихлоо шүү дээ.

Д.Лүндээжанцан: -Зөвхөн хувийн гээд тендер зарлана гээд байгаа шүү дээ. Тэрийг нь татаад авчихлаа. За 21.

Э.Бат-Үүл: -Харин зөв байсан байхгүй юу. Улсын нөөц гээд орон нутгийн нөөц гэчих ёстой байсан байхгүй юу.

21. Төслийн 1.1-д “тээвэрлэж хүргэх” гэж нэмэх гэсэн Одончимэд гишүүний санал байна. 

Д.Лүндээжанцан: -За Баярсайхан гишүүн.

Ц.Баярсайхан: -Тэгэхээр энэ нөөцийн тухай хуулин дээрээ ерөнхий ийм л концепци хийхгүй бол саяынх шиг гарч ирж байна шүү дээ. Жишээлбэл улсын нөөц, стратегийн нөөц, гамшгийн нөөц, дайчилгааны, орон нутгийн гээд. Тэгэхээр улсын нөөц гэж нэг л байна. Орон нутагт байгаагий нь орон нутаг гээд төв нөөц гэж байдаг. Дайчилгаа гарсан нөхцөлд дайчилгааны шийдвэр гараад ямар юмыг нөөцөд татаж авах юм бэ гэдгээ хуульчилж өгдөг. Гамшиг болох юм бол энэ нөөцөөсөө юугий нь захиран зарцуулах юм бэ гэдгийг нөөцийн юм байхгүй бол энэ 5 төрлийн нөөц биш юм байгаа биз дээ. Тэрийгээ л ялгаж өгөх ёстой шүү дээ. 

Д.Лүндээжанцан: -За тэрнийг ажлын хэсгийнхэн сайн анхаараарай. За 21. Санал хураалтаа явуулъя. 21 дүгээр санал байгаа.Дэмжье гэсэн санал хураалт явуулъя. 

Санал хураалтанд 41 гишүүн оролцож, зөвшөөрсөн 26, татгалзсан 15, 63.4 хувийн саналаар уг санал дэмжигдэж байна.

За яахав тэр тээвэрлэж хүргэх гэдэг дээрээ хоёрдугаар хэлэлцүүлгийн явцад хэрвээ болохгүй бол 3-ны 2-оороо саналаа оруулж ир ээ. Гишүүн нь алга байна л даа.  

22. Төслийн 15.1.1-ийн “материалын” гэсний дараа “хадгалалт хамгаалалтыг сайжруулах,” гэж нэмэх гэсэн Одончимэд гишүүний санал байна, Байнгын хороод дэмжсэн санал байна. Энэ саналаар санал хуралт явуулъя.

Санал хураалтанд 40 гишүүн оролцож, зөвшөөрсөн 26, татгалзсан 14, 65.0 хувийн саналаар уг санал дэмжигдлээ. 
23.Төслийн 15.1-д “Гамшгийн тусламжийн бараа, материалыг нөөцөлдөг төрийн бус байгууллагатай хамтран ажиллах” гэсэн 15.1.4 дэх заалт нэмэх гэсэн байна. 

Энэ Улаан загалмайг л хэлж байгаа байх. За Нямдорж гишүүн. Дараа нь Гансүх.

Ц.Нямдорж: -Гишүүний саналыг хүн тайлбарлана гэж байхгүй шүү дээ. Өөрөө байж байж л тайлбарладаг юм байгаа биз. Одончимэд. Төрийн бус байгууллага улсын нөөц хадгална гэж хаашаа харсан юм байдаг юм бэ, ийм хачин юм хийж болохгүй шүү дээ.

Д.Лүндээжанцан: -Гамшгийн тусламжийн бараа материалыг нөөцөлдөг гэж байна. Гамшгийн тусламж, нөөц гээгүй байна. За Гансүх гишүүн. Хоёр талаасаа 3, 3 хүртэл хүн ярина гэж байгаа.

Л.Гансүх: -Энийг бол Одончимэд гуай ингэж тайлбарласан юм. Юу вэ гэвэл улаан загалмай ч гэдэг юм уу олон байгууллагууд тусламж авдаг аа гадны. Энэ байгууллагуудтай улсын нөөцийн байгууллага харьцах гэхээр харьцах эрх зүйн акт байдаггүй байхгүй юу. Бид нар өөрсдөө мэдэж байгаа шүү дээ. Төрийн байгууллага бол хуулин дээр бичсэн юмыг л биелүүлэх ёстой. Иргэд бол бичээгүй юмыг биелүүлж болно шүү дээ. Тиймээ хуулийн зарчим чинь. Тэгэхээр чинь энэ дээр ийм юм бичээгүй учраас Улаан загалмайтай ажиллаад тэндээс юм авах барих гэхээр нөгөө байгууллагын дарга нь энэ нөөцийн газар чинь харьцах эрхгүй болчихдог учраас ийм гарц нээж өгье л гэж байгаа байхгүй юу. Тэрнээс эд нар дээр юмаа хадгалуулна гэсэн үг биш байхгүй юу. Тийм маягаар хэлсэн шүү.

Ц.Нямдорж: -Би болох уу даргаа.

Д.Лүндээжанцан: -За Нямдорж.

Ц.Нямдорж: -Төрийн бус байгууллага гэдэг нэр томъёо чинь ганцхан улаан загалмай гэж ойлгогдохгүй шүү дээ. 1500 төрийн бус байгууллага бүгдээрээ хадгалъя гээд хүрээд ирдэг. Хадгалахгүй гэхээр өө чи хахууль авах гээд дэмжихгүй байна гэх ухааны юм ярьдаг. Ийм заваан юм болдог байхгүй юу наадах чинь. Томхон юм бодож байж энэ асуудлаа ярих хэрэгтэй шүү дээ. Ингээд төрийн бус байгууллага гэдэг юм хийх юм бол бүгдээрээ л эрх нээгдэнэ, тэгээд бүгдээрээ юу ярих вэ гэхээр мөнгө нэхнэ, үгүй гэх юм бол чи хаслаа, хяслаа, боолоо, хахууль авах гэлээ гээд худлаа баахан яриа тараагаад ингээд замхруулна шүү дээ наадах чинь. 

Д.Лүндээжанцан: -Занданшатар.

Г.Занданшатар: -Байнгын хороон дээр энэ санал дэмжигдсэний гол шалтгаан нь бол зуд, тодорхой гамшгийн үед тусламжийн барааг төрийн бус байгууллагууд, янз бүрийн шугамаар хөдөө орон нутагт тээвэрлэдэг, хүргэдэг ийм харилцаанууд гардаг. Энэ үед нэг аймаг дотор хоёр өөр, гурав, дөрвөн газар сүлжилдээд давхиад байх, хоорондоо координац хийх тэр тусламжийн барааны хүргэлт,тээвэрлэлт тэр асуудлууд дээр координац хийх, тээвэрлэлтийн асуудлыг зохицуулах, тэгэад бас хуваарилалтыг нь зохицуулах тийм шаардлагууд гардаг аа. Энэнийг нь хамтарч ажиллах гэсэн хэлбэрээр ийм ойлголтоор оруулъя гэж дэмжигдсэн юм байгаа шүү. Түүнээс биш энэ бие биендээ холилдоод ороод ирье гэсэн асуудал биш. Буруу томъёолсон тэр…

Д.Лүндээжанцан: -Отгонбаяр гишүүн.

С.Отгонбаяр: -Энэ гамшгийн тусламжийн бараа материалыг нөөцөлдөг төрийн бус байгууллагатай хамтран ажиллах гэдэг бол улсын нөөцтэй хольдог нь их зохимжгүй юмаа гэж би үзсэн юм. Тэгээд энэ бол улсын нөөц бол нөөцөөс тусдаа байдаг, тэр тараан түгээдэг, бэлтгэн нийлүүлдэг ажиллагаа нь өөрийнх нь хадгалалт хамгаалдаг нь, төрийн бус байгууллагуудтай холих юм бол энэ үндсэндээ яг Нямдорж даргын хэлж байгаатай адилхан тийм агуулгаар зөрчилдөж эхэлж байгаа асуудал байгаа юм. Тэгэхээр энэ саналыг би дэмжихгүй байгаа шүү. Нөөц бол нөөцөөрөө л байх ёстой гэж.

Д.Лүндээжанцан: -За Арвин гишүүн. Ингээд 6 хүн үг хэлээд дууслаа, тал талаасаа 3, 3 гэж байгаа шүү дээ, дэгээрээ явж байна.

Д.Арвин: -Тэгэхээр энэ томъёололоо унш л даа. Төрийн бус байгууллагатай хамтран ажиллах нөөцөлдөг гэж байгаа болохоос биш өнөөдөр 1500 төрийн бус байгууллагуудын тухай яриагүй, энэ чинь зүгээр хамтран ажилладаг шүү дээ,цагаа тулаад ирэхлээр энэ бид нар чинь улаан загалмайгаас юм авдаг, авдаг тэр механизм, хууль эрх зүйн актыг нь бүрдүүлэхэд хамтран ажиллахгүйгээр хаашаа явах юм бэ, тэрнээс ямар ганцхан улсын юмаар бид нар хангаж чадахгүй байгаа шүү дээ. Тийм учраас хамтран ажиллах тухай гэдэг энэ нөөцөлдөг байгууллагууд тоотой хэд байгаа шүү дээ. Тэд нартай хамтран ажиллах тийм нөхцөлийг нь бүрдүүлж өгөх ёстой шүү дээ. Бид нар шууд улаан загалмайн нийгэмлэгээс бид нар шууд юмаа аваад явдаг шүү дээ. Дараа нь тэгээд яаж төлөх вэ, төлбөрөө ч хийдэггүй, тийм учраас ийм заалт оруулах нь зүйтэй. Тэрнээс энэ чинь 1500 төрийн бус байгууллагын тухай яриагүй шүү дээ. Энэ бол маш зөв заалт байна. Дэмжих хэрэгтэй гэсэн бодолтой байна. Тэрнээс биш…   

Д.Лүндээжанцан: -6 хүн үг хэлсэн. Одоо санал хураалтад оръё. Уг асуудлаар, за дахиад уншаад өгье.

23.Төслийн 15.1-д “Гамшгийн тусламжийн бараа, материалыг нөөцөлдөг төрийн бус байгууллагатай хамтран ажиллах” гэсэн саналыг дэмжье гэсэн санал хуралт явуулъя.

Санал хураалтад 41 гишүүн оролцож, 10 зөвшөөрч, 31 татгалзаж, 24.4 хувийн саналаар уг санал дэмжигдэхгүй байна.

24. Төсөлд “17 дугаар зүйл. Орон нутгийн төрийн захиргааны байгууллагын бүрэн эрх” гэсэн зүйл шинээр нэмж, дор дурдсанаар томъёолох:

“17.1. Орон нутгийн төрийн захиргааны байгууллага дараахи бүрэн эрхийг хэрэгжүүлнэ: 

17.1.1. Орон нутагт байгаа улсын нөөцийн салбарын үйл ажиллагааг өөрийн эрх, үүргийн хүрээнд удирдлагаар хангаж, хяналт тавих; 

17.1.2. Улсын нөөцийг  бүрдүүлэх, сэлгэх, тээвэрлэхэд дэмжлэг үзүүлэх; 17.1.3. Орон нутгийн нөөцийг бүрдүүлэх талаар онцгой байдлын асуудал эрхэлсэн төрийн захиргааны байгууллагад саналаа өгөх.” За найруулгыг сайхан бодмоор байна шүү. Нямсүрэн, Буд гишүүдийн гаргасан санал байна. Байнгын хороод дэмжсэн санал байна. За дэмжье гэсэн томъёоллоор санал хураалт явуулъя. 
Санал хураалтад 41 гишүүн оролцож, зөвшөөрсөн 27, татгалзсан 14, 65.9 хувийн саналаар уг санал дэмжигдэж байна. Найруулахаар юм байна лээ.

25. Төслийн 18.2.7-г “талууд гэрээнд тусгаж тохиролцсон бусад нөхцөл зөрчигдсөн бол” гэж өөрчлөх гэсэн санал байна. Занданшатар гишүүн цөөнх болсон байна. Занданшатар гишүүн үгээ хэлэх үү заавал. Санал хураагаад явчихъя даа. За энэ саналыг дэмжсэн санал байна. За дэмжье гэсэн санал хураалт явуулъя. 

Санал хураалтад 41 гишүүн оролцож, зөвшөөрсөн 21, татгалзсан 20, 51.2 хувийн саналаар. 

Сүүлчийн редакцийн үед сүүлчийн хэлэлцүүлгийн үед. Гишүүд хоёрдугаар хэлэлцүүлэг дээрээ Занданшатар  ярьчих даа. Гишүүд орж ирээрэй. Өчигдөр гэхэд бид нар бүтэн цаг хүлээсэн шүү дээ. Хоёр, гуравхан гишүүнийг хүлээгээд. Арвин гишүүн та өчигдөр байгаагүй шүү дээ. Тэгээд 50 гишүүнтэй байсан, ирц тэгсэн мөртлөө энэ дотор 46, 47 гишүүн байгаад 4 гишүүний ирц яагаагүй асуудал уначих жишээний. Тийм.

26. Төслийн 14.1.9-ийг “Гамшгийн нөөцөөс бараа, материал захиран зарцуулах, нөхөн бүрдүүлэх журмыг батлах” гэж өөрчлөн найруулах гэсэн санал байна. Байнгын хороод дэмжсэн санал байна. Редакцийн шаардлага бол байна. 

Санал хураалтад 40 гишүүн оролцож, зөвшөөрсөн 32, татгалзсан 8, 80.0 хувийн саналаар уг санал дэмжигдлээ.

Д.Лүндээжанцан: -За Бат-Үүл гишүүн үг хэлье. Эсвэл ингээд завсарлаад 15.00 цагаас саналаа хураая.

Э.Бат-Үүл: -Даргаа наана чинь алдаа гараад байна шүү дээ. Би үг хэлье л дээ.

Д.Лүндээжанцан: -За Бат-Үүл гишүүн үгээ хэлчих. Гишүүд орж ирээрэй, сая гишүүд цөмөөрөө байж байсан чинь. Бат-Үүл гишүүн яав.

Э.Бат-Үүл: -Үгүй юм байна, би буруу уншчихаж, больчихлоо.

Д.Лүндээжанцан: -За саналаа хураачихъя. Саналын томъёололоор саналаа хурааж байна.

27. Төслийн 14.1.2 болон холбогдох бусад заалтын “байршил” гэснийг “байршуулалт” гэж өөрчлөх гэсэн санал байгаа шүү дээ. 

Энэ хүчингүй санал аа. Сая Бат-Үүл гишүүн үг хэлнэ гээд тэгээд санал хураагдаагүй яасан юм. Санал хураагдаагүй. Түрүүн Раднаа гишүүний саналаар санал хураагдчихсан шүү дээ. Хоёрдахь нь. Ийм байгаа.

27. Төслийн 14.1.2 болон холбогдох бусад заалтын “байршил” гэснийг “байршуулалт” гэж өөрчлөх гэсэн Раднаа гишүүний санал байна. Байнгын хороо дэмжээгүй санал. Энийг дэмжих боломжгүй гэсэн саналын томъёололоор. За Раднаа гишүүн саналаа хэлье.

Ч.Раднаа: -Тэгэхээр энэ байршлыг тогтооно гэхээр алдчихсан юмаа олох тухай юм ойлгогдоод байгаа байхгүй юу. Хаана Монголоор тараагаад хаячихсан юмаа, тэгээд хаана байгаа юм бол гэж байршлыг нь тогтоох гэж. Тэгэхдээ энэ онцгой байдлын газар чинь байршуулах шийдвэрээ одоо ингээд байршуулах шийдвэрээ гаргах ёстой болохоос байршлыг нь тогтооно гээд эрж олох юм шиг болчихоод байгаа юм. 

Д.Лүндээжанцан: -Энэ найруулгын юм байна, найруулгаар авчихъя тэгэх үү.

28. Төслийн 10.2 заалтын  болон 14, 15 дугаар зүйлийн “Онцгой байдлын асуудал эрхэлсэн Засгийн газрын гишүүн” гэснийг “Онцгой байдлын асуудал хариуцсан төрийн захиргааны байгууллага” гэж өөрчлөх гэсэн Гүррагчаа гишүүний санал байна. Байнгын хороод дэмжсэн байна. За Отгонбаяр гишүүн.

С.Отгонбаяр: -Энэ онцгой байдлын асуудал эрхэлсэн Засгийн газрын гишүүн гэснийг онцгой байдлын асуудал эрхэлсэн төрийн захиргааны төв байгууллага гэж өөрчилж болохгүй юм шиг байгаа юм. Хэдийгээр энэ цааш цашдаа бол эрхэлсэн сайдгүй байлаа гэсэн тохиолдолд бол Засгийн газрын ямар нэгэн гишүүн бол зайлшгүй энэ салбарыг хариуцах ёстой болж таарна. Тэгэхээр зэрэг энийг авч өөрчилж байгаа нь боломгүй байна гэж хэлэх гэж байна.

Д.Лүндээжанцан: -Байнгын хороо дэмжсэн санал байна. Энийг өөрчилъё гэсэн санал хуралт явуулъя. Ямар нэгэн онцгой байдлын асуудлын нэг сайдын эрхлэх асуудлын хүрээнд ирнэ л дээ.

Санал хураалтад 41 гишүүн оролцож, зөвшөөрсөн 11, татгалзсан 30, 73.2 хувийн саналаар уг санал дэмжигдэхгүй байна.

Ингээд байнгын хорооноос гаргасан зарчмын зөрүүтэй саналуудаар санал хураалт дууслаа. Хуулийн төслийг эцсийн хэлэлцүүлэгт бэлтгүүлэхээр Аюулгүй байдал, гадаад бодлого, Байгаль орчин, хүнс хөдөө аж ахуйн байнгын хороонд шилжүүллээ.  За гишүүд сайхан хооллоорой. 15.00 цагаас асуулгатай шүү дээ. Гишүүд. Эрдэнэбүрэн гишүүний асуулга, ажиллах хүч.

Үдээс өмнөх хуралдаан 13 цаг 15 минутад завсарлаж, үдээс хойших хуралдаан 15 цаг 20 минутаас үргэлжлэв. 

Гурав. Ажиллах хүч гаргах асуудлаар Монгол Улс, БНСУ-ын 

Засгийн газар хоорондын хэлэлцээрийн талаар 

УИХ-ын гишүүн Р.Эрдэнэбүрэнгээс Монгол Улсын 

Ерөнхий сайдад тавьсан асуулгын хариу

Д.Лүндээжанцан: …гадаадад ажиллах хүч гаргах тухай Монгол Улсын Засгийн газар БНСУ-ын Засгийн газар хоорондын хэлэлцээр, түүний хэрэгжилтийн талаар асуулга тавьсан байгаа. Уг асуулгын хариуг Монгол Улсын Их Хурлын гишүүн, Нийгмийн хамгаалал, хөдөлмөрийн сайд Д.Дэмбэрэл танилцуулна. Дэмбэрэл сайдыг индэрт урьж байна.

Д.Дэмбэрэл: -Улсын Их Хурлын дарга, эрхэм гишүүд ээ.

БНСУ-ын Парламент “Гадаадын иргэдийг ажиллуулах тухай хууль”-ийг 2003 оны 7 дугаар сард баталсан нь монгол иргэдийг хууль ёсоор хөдөлмөр эрхлүүлэх боломжийг бүрдүүлж өгсөн билээ. Нийгмийн хамгаалал, хөдөлмөрийн яам БНСУ-ын  Хөдөлмөрийн яамтай албан ёсны хэлцэл хийсний үр дүнд БНСУ-ын Хөдөлмөрийн яам болон Монгол Улсын Нийгмийн хамгаалал, хөдөлмөрийн яам хоорондын “Хөдөлмөр эрхлэх зөвшөөрлийн тогтолцооны дагуу ажиллах хүч илгээх харилцан ойлголцлын санамж бичиг”-ийг 2004 оны 5 дугаар сарын 3-нд анх байгуулсан юм. Улмаар хоёр яамны хооронд “БНСУ-ын Хөдөлмөр эрхлэх зөвшөөрлийн тогтолцоо”-ны дагуу “БНСУ-д ажиллах хүч илгээх тухай Харилцан ойлголцлын санамж бичиг”-ийг 2006 оны 7 дугаар сарын 28-ны өдөр шинэчлэн байгууллаа. 

Мөн түүнчлэн “Нийгмийн хамгааллын салбарт хамтран ажиллах тухай” Монгол Улсын Засгийн газар болон Бүгд Найрамдах Солонгос Улсын Засгийн газар хоорондын хэлэлцээрт гарын үсгийг зурж, 2007 оны 3 дугаар сараас эхлэн хэрэгжүүлж байна. Энэхүү хэлэлцээрийг байгуулснаар хоёр орны иргэдийг тэтгэврийн даатгалд Монгол Улсын хуулийн дагуу хамруулж тэтгэврийн даатгалын шимтгэлд давхар хамруулахгүй байх, иргэдийн нийгмийн хамгааллын баталгааг хангахад ач холбогдолтой боллоо.

Хоёр яамны хооронд байгуулсан санамж бичгийн дагуу Зуучлагч товчоо монгол ажилчдыг БНСУ-д хөдөлмөрийн гэрээгээр ажиллуулах үйл ажиллагааг зохион байгуулж 9000 орчим иргэнийг БНСУ-д зуучлуулжээ.БНСУ-д ажиллахаар бүртгэгдсэн нийт иргэдийн 81.0 хувь нь 19-30 насны залуучууд, 56.7 хувь нь эрэгтэйчүүд байна. Түүнчлэн бүртгүүлсэн иргэдийн 28.0 хувь нь дээд, 27.0 хувь нь тусгай дунд, техник мэргэжлийн, 36.0 хувь нь бүрэн дунд боловсролтой иргэд байна. Гэтэл БНСУ-д ажиллахаар явж байгаа иргэдийн 10 орчим хувь нь эмэгтэйчүүд байна. 

Засгийн газраас гадаадад ажиллах иргэдийн хүйсийн харьцааг тэнцвэржүүлэх, аль болох гэр бүлээр нь ажиллуулах чиглэл баримталж байна. Харилцан ойлголцлын санамж бичгийн дагуу БНСУ-д хөдөлмөр эрхлэх хүсэлтэй монгол иргэдээс солонгос хэлний түвшин тогтоох шалгалтыг 2005 оны 9 дүгээр сараас эхэлж зохион байгуулж байгаа билээ. Солонгос хэлний түвшин тогтоох шалгалтын давтамж цөөн байгаагаас нэг дор хэт олон хүнийг бүртгэх явдал гарч иргэдийг чирэгдүүлэхэд хүргэсэн.

Зуучлах товчоо 2006 оны 6 дугаар сарын 4-нд 4000 иргэдийг илүү бүртгэж шалгалтад хамруулсан нь зохисгүй явдлыг Солонгосын тал эсэргүүцэж, хууль хяналтын байгууллагаар хянуулах шаардлагыг удаа дараа тавьж ирсэн бөгөөд улмаар Монгол улсаас солонгос хэлний түвшин тогтоох шалгалт авах зөвшөөрлийг 1 жилээр хориглосон билээ.

Түүнчлэн хоёр орны яам хооронд байгуулсан санамж бичгийн дагуу Монгол талын илгээгч байгууллагын төрийн өмчит буюу төрийн өмч давамгайлсан байгууллага байх шаардлага тавьсан юм. Дээрх нөхцөл байдалтай уялдуулан Засгийн газрын 2007 оны 36 дугаар тогтоол, Төрийн өмчийн хорооны 88 дугаар тогтоолоор гадаадад ажиллах хүч илгээх төв, Төрийн өмчид хязгаарлагдмал хариуцлагатай компани байгуулсан. Солонгосын тал Монгол улсын талаас тавьсан хүсэлтийг хүлээн авч 2007 онд солонгос хэлний түвшин тогтоох 4 дэх удаагийн шалгалтыг 2007 оны 6 дугаар сарын 3-ны өдөр зохион байгуулахаар шийдвэрлэсэн юм.

Шалгалтын бүртгэлийн ажлыг 2007 оны 5 дугаар сарын 17-19-ний өдрүүдэд солонгосын тал зохион байгуулж нийт 14900 иргэнийг хамрууллаа. Уг бүртгэлийн ажлыг зохион байгуулах явцад шинээр байгуулсан илгээгч байгууллага шүүхийн шийдвэрээр эрх нь хязгаарлагдан манай талын оролцоо хомсодсон билээ. Мөн хоёр талын зохих түвшинд зөвшилцөлд хүрч чадаагүй нь бүртгэлийн үйл ажиллагаанд тодорхой хэмжээгээр нөлөөлж, ард иргэдийг бухимдуулсан, чирэгдүүлсэн явдал гарсан тул энэ байдлыг цаашид давтахгүйн тулд зохих арга хэмжээг авахаар төлөвлөж, зарим шаардлагатай арга хэмжээг аваад байна.

БНСУ-д ажиллах хүч илгээх үйл ажиллагаатай холбоотой дараахи асуудлыг шийдвэрлэсэн ба шийдвэрлэх нь зүйтэй гэж үзэж байна. Үүнд:

1. Хоёр орны хөдөлмөрийн яам хооронд 2006 оны 7 дугаар сарын 28-ны өдөр байгуулсан санамж бичгийн заалтыг үндэслэн илгээгч байгууллагыг шинэчлэн санамж бичигт нэмэлт өөрчлөлт орууллаа. Ингэснээрээ шинээр гадаадад ажиллах хүч илгээх төв төрийн өмчит ХХК-ийг байгуулан солонгос хэлний түвшин тогтоох шалгалт өгсөн иргэдэд зуучлалын үйлчилгээ үзүүлэх нөхцөлийг бүрдүүллээ.


2. Энэ онд явуулсан шалгалтын бүртгэлийн арга хэмжээтэй холбогдуулан уг санамж бичиг, түүнтэй уялдан гарсан бусад баримт бичгүүд, тухайлбал солонгос хэлний түвшин тогтоох шалгалт авах тухай санамж бичгийг шинэчлэн байгуулж, талуудын тэгш оролцоог хангахад чиглэсэн заалтуудыг нэмж орууллаа.


3. Солонгос хэлний түвшин тогтоох шалгалтын давтамжийг нэмэгдүүлэх, нэг газарт олон хүнийг төвлөрүүлэхгүй байх, нийслэлийн дүүрэг, хөдөө орон нутагт зохион байгуулах талаар Солонгосын талтай зохих түвшинд зөвшилцөж байна.


4. Солонгос хэлний шалгалт авахыг хойшлуулсан хоригийг цуцлуулж, солонгосын талын монгол ажилчид авах квотыг нэмэгдүүллээ. 


5. 15 мянган хүнээс шалгалт авах ажлыг зохион байгуулж, шалгалтанд тавих нөхцөлийг хөнгөлөх замаар шалгалтанд иргэдэд тэнцүүлэхэд анхаарснаар 13000 хүн Солонгост явах боломжтой боллоо.


6. Цаашдаа дотооддоо цалин хөлсийг нэмэгдүүлэх, хөдөлмөрийн нөхцөлийг сайжруулах замаар иргэдийг гадаадад ажилладаг явдлыг багасгах бодлогыг баримтлан тодорхой арга хэмжээ авах  шаардлагатай гэж үзэж байна.


Анхаарал тавьсанд баярлалаа.  


Д.Лүндээжанцан: -Дэмбэрэл сайдад баярлалаа. За ингээд асуулгын хариуг сонслоо. Одоо асуулгын хариутай холбогдуулан асуулт асуух Их хурлын гишүүд асуултаа асууя. 


За та бүхэнд хэлэхэд асуулгад хариулах хугацаа 5 минутаас илүүгүй, гишүүд 3 минут холбогдуулан асуулт асуух хугацаа 3 минутаас илүүгүй байна аа гэж дэгд заасан байгаа гэдгийг манай техникийнхэн бас анхаараарай. Ингээд Гансүх гишүүн асуултаа асууя.


Л.Гансүх: -Энэ сонин хэвлэл дээрээс харахад Зуучлах товчоо гэдэг байгууллага нэг бол шүүхээр ялаад ч байгаа юм шиг, нэг бол ялагдаад ч байгаа юм шиг нэг юм гараад байх юм. Яг энийг та энэ мэдээллийг өгөөдөхгүй юу. Яг юу болсон юм бэ, анхан шатны шүүх хурал дээр яллаа ч гэнэ үү, ялагдлаа ч гэнэ үү, дараагийнх нь хурал дээр бас нэг юм гараад байгаа байхгүй юу. Нэгдүгээрт яг ямар процесс яваад байгаа юм бэ. Одоо яг бодит байдал таны харж байгаагаар юу болоод байгаа юм бэ гэдгийг нэгдүгээрт хэлээдэхээч. Энэ зуучлах товчоо гэдэг байгууллагыг тойроод?


Д.Лүндээжанцан: -За Дэмбэрэл сайдын микрофоныг байнга нээлттэй байлгаарай. Ажлын хэсгийнхэн энд ирсэн байна. Нийгмийн хамгаалал, хөдөлмөрийн яамны Төрийн нарийн бичгийн дарга Байгалмаа, Төрийн өмчийн хорооны дарга Сугар, мөн яамны хөдөлмөр бодлого, зохицуулалтын газрын орлогч дарга Алимаа, Төрийн өмчийн хорооны хуулийн хэлтсийн дарга Энхтуул, мэргэжилтэн Ганболд, гадаадад ажиллах хүч илгээх төвийн ХХК-ний захирал Билэгсайхан, Гадаад хэргийн яамны Азийн газрын захирал Хүрэлбаатар гэсэн хүмүүс оролцож байгаа юм байна. За ингээд Дэмбэрэл сайд хариулъя.


Д.Дэмбэрэл: -За Гансүх гишүүний асуултад хариулъя. Тэгэхлээр Зуучлах товчоо гэдэг байгууллагыг бид Засгийн газрын хуралдаанд цаашдаа нэгэнт солонгосын талаас төрийн өмч давамгайлсан буюу төрийн өмчит байгууллагыг байгуулахыг шаардсан учраас уг нь хамтарсан байдлаар байгуулъя гэдэг санал Засгийн газрын хуралд оруулсан. Тэгээд Засгийн газрын хурлаас энэ асуудлыг шийдвэрлэхдээ одоогоор энэ ажлыг эрхэлж байгаа байгууллагатай хамтарч шинэ байгууллага байгуулахыг даалгасан тогтоол гаргасан юм. Энэний цаад талын Төрийн өмчийн хороон дээр болсон явдлуудыг Төрийн өмчийн хорооны дарга Сугар өөрөө нэмж тайлбарлана биз. Төрийн өмчит компанийг байгуулсан байгаа Төрийн өмчийн хороо. 

Гэхдээ өөрийнхөө дүрэмд бол Төрийн өмчийн зохих хэсгийг бусад байгууллагуудад өгөхөөр заачихсан байгаа юм билээ. Энэнтэй холбогдуулаад бид нар энэ байгууллагатай хамтрах ёстой гэсэн асуудлаар шүүхэд асуудал тавьсан юм билээ.Анхан шатны шүүх манай шинэ байгуулсан гадаадад ажиллах хүч илгээх төвийн үйл ажиллагааг түдгэлзүүлсэн юм. Энийг дээд шатны шүүхэд асуудал тавихад дээд шатны шүүх нь асуудлыг буцааж анхан шатны захиргааны төрлийн шүүхэд ирүүлсэн юм байна лээ. 

Өчигдөр анхан шатны шүүхийн шийдвэр гарахдаа энэ төрийн өмчит, энэ гадаадад ажиллах хүч илгээх төвийн үйл ажиллагааг зогсоосон шийдвэрээ цуцалсан байна лээ. Тийм учраас одоо гадаадад ажиллах хүч илгээх төвийн үйл ажиллагаа чөлөөтэй, цаашдаа үйл ажиллагаагаа явуулах бололцоотой болсон байна аа. За Сугар дарга бас нэмээд би бол нарийн процессыг нь мэдэхгүй, шүүх дээр бол Төрийн өмчийн хороог шийдвэрээ өөрчлөх ёстой гэдгээр шүүхэд очсон юм билээ. Тэрэн дээр нэмж тодотгол авна гэвэл тодотгол өгч болж байна аа.

Д.Лүндээжанцан: -За Сугар дарга. Төрийн өмчийн хорооны дарга.

Д.Сугар: -Тэгэхээр ийм процесс болсон юмаа Гансүх гишүүн. 4 дүгээр сарын 26-нд Зуучлах товчоо Төрийн өмчийн хорооны шийдвэрт гомдол гаргасан юм эхлээд. Манайх 34-ийг авахгүй ээ, 49-ийг авах ёстой байсан чинь Төрийн өмчийн хороо буруу шийдвэр гаргачихлаа гээд. Тэрийг нь шүүх хүлээж аваад 5 дугаар сарын 7-нд манай тэр 100 хувь компани байгуулсан шийдвэрийг түдгэлзүүлчихсэн юм шүүх. Өргөдлийг авангуутаа шалгах шаардлагаар түдгэлзүүлчихсэн юм. Би таны нөгөө толгой эргүүлээд байгаа юмыг одоо л хариулах гэж байгаа юм. Тэгэхээр нь бид нар түдгэлзүүлэх үндэслэл байхгүй ээ, олон мянган хүн явах гээд мөнгө цаасаа зарцуулаад чирэгдэл гараад байна, хуулинд бас тийм үндэслэл байдаг юм бас түдгэлзүүлж болохгүй үндэслэл. Тэр үндэслэлээр түдгэлзүүлсэн шийдвэрээ болиоч ээ, бусад шалгах юмаа номоороо шалга гээд бид нар гомдол гаргачихсан юм. Тэгээд таны толгойг эргүүлээд байгаа шийдвэр чинь манай шийдвэрийг түдгэлзүүллээ зогсоох үндэслэл алга аа, манай гомдлыг, түдгэлзүүлсэн хэвээрээ байя гээд анхны шийдвэр гарахаар нь сөргөлдөгч маань нөгөөдөхийг чинь манайх яллаа барилаа гээд зөвхөн тэр түдгэлзэх хэсэгтэй холбоотой асуудал.

Жинхэнэ шийдвэр нь өчигдөр гарч байгаа юм. Өчигдөр гараад Төрийн өмчийн хорооны шийдвэрийг хүчингүй болгож өгөөч ээ гэсэн тэд нарын гомдлыг хэрэгсэхгүй болгочихож байгаа юм. Ийм л юм. Өөр одоо дараагийн шат руу ерөөсөө ороогүй. Нэг нь хэргийн мөн чанараар, нэг нь түдгэлзүүлэхтэй холбогдсон гомдол хоёр байсан юм. 

Д.Лүндээжанцан: -За Гансүх гишүүн, 3 минут байгаа шүү дээ. Яг хугацаандаа багтаагаад. 

Л.Гансүх: -Би ганц ч минут асуугаагүй л дээ. Тиймээ тийм. Тэгэхээр чинь одоо тэр Зуучлах товчоо гэдэг байгууллага чинь байхгүй болчихлоо гэсэн үг үү. Одоо таныхаар бол. Нэгдүгээрт.

Хоёрдугаарт, энэ гадаадын ажиллах хүчний асуудал дээр жаахан төр өөрийнхөө юу гэдэг юм бэ, Монгол улсын эрх ашиг, монголын иргэдийн эрх ашгийг хамгаалах тал дээр жаахан шийдэмгий баймаар байна. Жишээлбэл сая тэр хураамжтай холбоотой, тэр 15000 хүний асуудал ингээд яригдаад ирээд манайд зөвлөлийн гишүүн Энхболд, Эрдэнэбүрэн, Баярцогт нар энэ асуудалтай нэлээн хатуу байр суурь илэрхийлсэнтэй холбогдуулж тэр шалгалт авах оноог багасгалаа шүү дээ. Үнэндээ бол Монгол улсын нутаг дээр ямар ямар нөхцөл байдлууд дээр ажилласныг бид бүгд мэдэж байгаа. Тэгээд л өнөөдөр тэр хүмүүс чинь ихэнх нь 80 хувь нь тэнцлээ шүү дээ. Тэгэхээр яг энэнтэй холбогдуулаад ер нь энэ солонгос хэлний шалгалтыг заавал энд авах хэрэгтэй юм уу гэдэг дээр ер нь жаахан хатуу байр суурь энэ яам гаргавал яасан юм бэ. Тэр чинь одоо цэвэр биеийн хүчний ажил хийх юм байна лээ шүү дээ. Гэдэг дээр яам юу гэж бодож байгаа юм бэ тэрийгээ бас, тэгээд Сугар дарга тэрийгээ хэлчих дээ. Одоо Зуучлах товчоо гэдэг байгууллага тэгээд татан буугдчихав уу, 100 хувь төрийн өмчтэй байгууллага нь болчихож байгаа юм бол.

Д.Сугар: -Маргаан гаргаж байсан Зуучлах товчоо гэдэг байгууллага байгаагаараа байж байгаа. Тэр Зуучлах товчоо ямар ч бизнесийн үйл ажиллагаа хийнэ тэр ерөөсөө бидэнд Төрийн өмчийн хорооны шийдвэртэй огт хамаагүй нэгдүгээрт.

Хоёрдугаарт, гадаадад ажиллах хүчин илгээх төв гэдэг энэ залуугийн удирдаж байгаа Төрийн өмчийн хорооноос байгуулсан компани зэрэгцээд байгуулагдчихсан шүү дээ тиймээ. Тэгэхээр тэр байж байгаа. Тэгэхээр Зуучлах товчоо эднийхийг хүчингүй болгоод өгөөч ээ гээд өргөдөл гаргахаар нь шүүх нөгөө тал талаас нь хэлэлцээд эднийхийг хүчингүй болгох үндэслэл алга аа гээд хэргийг нь хэрэгсэхгүй болгочихсон учраас гадаадад ажиллах хүчин илгээх төв гэдэг байгууллага өнөөдөр хууль зүйн хүрээнд үйл ажиллагаагаа явуулж байна л гэсэн үг. Өөр юу ч байхгүй нэгд.

Хоёр дахь нь тусгай зөвшөөрлийн асуудал байгаа. Ямар ч компани, ямар ч үйл ажиллагаа явуулахад чөлөөтэй ч гэсэн гадаадад ажиллах хүчин гаргахын хувьд тусгай зөвшөөрөл хэрэгтэй шүү дээ тиймээ. Тэгэхээр өнөөдөр зуучлах товчооны тусгай зөвшөөрөл бол байхгүй байгаа гэж бодож байгаа. Энийг сайд хариулна. Илгээх төвд нь байж байгаа. Тэгээд нэгэнт шүүхээс зөвшөөрчихсөн учраас илгээгч төв үйл ажиллагаагаа үргэлжлүүлээд тэр 13000 хүнээ гаргах ажил 8 дугаар сард зохион байгуулъя гэсэн төлөвлөгөөтэй байгаа, бусдыг нь сайд хариулах байх аа.

Д.Лүндээжанцан: -За Дэмбэрэл сайд.

Д.Дэмбэрэл: -За ер нь бол зарчмын хувьд энэ манай талаас тавьдаг шаардлагуудын нэг мөн л дөө. Гансүх гишүүний энэ солонгос хэлний шалгалтыг цаашдаа авч байх онцын шаардлага байна уу, үгүй юу гэдэг дээр. Энэ саналыг би бас Солонгосын ЭСЯ-нд ч нэг бус удаа ярьж байсан. Сая Монгол Улсын Ерөнхийлөгч БНСУ-д айлчлах үед би бас айлчлалд хамт очиж Солонгосын Хөдөлмөрийн яамны сайдтай уулзсан. Энэ уулзалтын үеэр бид бас ярьсан юм байгаа юм. Тэгэхдээ шалгалтын тухай асуудлаа бид нар ярилцаад та нарыг шалгалт авч олон хүн унагах, 30 доллар татах энэ чинь бизнесийн шинж рүү орсон байна аа. 

Өнгөрсөн оны асуудал ч иймэрхүү маргааны үндсэн дээр явагдсан байна. Тэгэхлээр олон хүн 30 доллар аваад, шалгалт аваад дахиад унагачихаад дахиад тэрийг чинь 30 доллараар шалгалт авдаг энэ юмаа больё оо гэдэг асуудлыг тавьсан. За тэгээд ямар тохиролцоонд хүрсэн бэ гэхээр солонгосын тал бидэнд ийм хариу өгсөн. Манайх бол ажиллах хүч гадаадаас авахтай холбогдсон хууль гаргасан. Тэр хуулийн зохих заалт бол Солонгос улсад ирж байгаа ажиллах хүчээр ирж байгаа тэр хүн бол бас эрхбиш одоо нэг тийм харилцах жижигхэн хэмжээний үгтэй, манай соёл, зан заншлын талаар ойлголт авсан ийм хүн байх ёстой гэдгийг хуульчилж шалгалт авч байх ёстой гэдгийг хуульчлан заасан. Энэ бол бүх улсуудад дагаж мөрдөж байгаа жишиг учраас энэ хуулийг давах боломжгүй ээ гэсэн. Харин бидний тохирсон зүйл бол манай авч байгаа шалгалтын оноог, гэхдээ энэ бусад орнуудад бас зарлаад баймааргүй байна гэж хэлсэн юм.  50 хувиар хөнгөлөх замаар 60 авахыг 30 онооны түвшинд бууруулсан явдал бол бий. Ийм замаар тохиролцсон байгаа.

Цаашдаа явах ажилчид бол бас нэг хоёр гурван хоногийн жижигхэн семинар хийж байх ёстой юм байна лээ. Усыг нь уувал ёсыг нь дага гэгчээр тэр орны зан заншил, бас хүн зоны байдлыг мэддэг, улс орныг мэддэг ийм жижиг мэдлэгтэй, тэр ганц хоёр үгтэй ингэж бас очихгүй бол огт хэлгүй хүн шиг очих нь бас түвэгтэй байгаа юм байна лээ. Ийм учраас бүрмөсөн зогсоох боломжийг энэ удаа олж чадаагүй ээ гэдгийг хэлье. Баярлалаа.        

Д.Лүндээжанцан: -За Нямжавын Батбаяр гишүүн асуултаа асууя.

Н.Батбаяр: -За тэгэхээр өнөөдрийн манай залуучууд эх орондоо амьдаръя гэхээр ажил төрөл байдаггүй, ажил төрөл хийгээд явахаар авдаг цалин нь амьдралд хүрдэггүй, аргагүй байдалд ороод бүгдээрээ, ихэнхийнх нь мөрөөдөл нь гадаадад гарч ажиллах болчихжээ. Тэнд очиж ажиллаад яах гэж байгаа юм бэ. Боолын хөдөлмөр хийнэ, очоод 1000 долларын цалин авах гэж тэмүүлж байна. Энийг тэгээд төр дэмжээд байгаа нь зөв юм уу, буруу юм уу? гэж би асуух гээд байгаа юм. Монгол хүн монгол нутагтаа хүн шиг амьдрах эрхтэй, энэ бол үндсэн хуулинд заасан бүрэн эрх. Энийг хэрэгжүүлэх үүрэгтэй болсон төр, засаг өөрөөр хэлбэл Их хурал, Засгийн газар та бид нар. Та бид нар ажлаа сайн хийж чадахгүй учраас ард түмнээ ажилтай байлгаж чадахгүй байгаа учраас авдаг цалин нь амьдралд нь хүрдэггүй учраас ард түмний олон сайхан хүүхдүүд гадагшаа чиглээд байна аа. Тэгэхээр энийг яаж өөрчлөх вэ?  

Би сайдаас шулуухан асуух гэж байна л даа. Та гадагшаа ажиллах хүчин гаргахыг ингээд дэмжсэн бодлогоо төрийн бодлого болгож явуулах юм уу, үгүй бол монголчуудыгаа Монголд нь ажилтай байлгаад, авдаг цалин нь амьдралд нь хүрдэг болгох гэж зорилт тавьж ажиллаж байна уу, би яагаад энийг асууж байгаа юм бэ, Гадагшаа ажиллаж байгаа хүмүүсийн гол сонирхол нь ажлын байр, гол нь цалин байж байгаа. 1000 доллар цалингийн төлөө явж байгаа шүү дээ. Гэтэл та яагаад Монгол улс эдийн засгийн хувьд сайжраад байж байхад Нийгмийн хамгааллын сайдын хувьд цалин хөлсийг эхний ээлжинд 300 мянгад, 500 мянгад, цаашид өсөх тийм бодлогыг баримталж ажиллахгүй байгаа юм бэ гэж асуух гээд байна? Тэнд очоод хүмүүсийн ямаршуухан нөхцөлд байж байгааг бид нар бүгдээрээ мэдэж байгаа шүү дээ. Тэгээд би зориуд архив сөхөж үзсэн юм.

Энэ гадаадад ажиллах хүчин гаргах, гадаадаас ажилчин авах асуудлыг хуулийн анх 2001 оны 1 дүгээр сард Их хурал хэлэлцсэн юм байна аа. Түрүүчийн Засгийн газрын үед гэсэн үг. Таныг бас Их хурлын гишүүн байх үед, тэгээд тухайн үедээ Нийгмийн хамгааллын сайд байсан, бид нарын хэлдэгээр Ши.Батбаяр гишүүний хэлж байсан үг байна л даа. Солонгосууд 3 нөхцөлд гадаадын хүнийг ажиллуулах сонирхолтой. Нэгдүгээрт, бохир заваан солонгос хүн ажилладаггүй үйлдвэрт, хоёрдугаарт, аюултай нөхцөлд, гуравдугаарт, хүнд бэрх хөдөлмөрт л гадаадынхан ажилладаг гэж. 

Монголын төр юм бол Монголын төр ард иргэдээ яагаад хамгаалах үүрэгтэй байдаггүй юм бэ. Энэ талаар, бид нар хүмүүсээ гадагшаа гаргах гээд байхын оронд Монголдоо ажлын байр бий болгоё, ажиллаж байгаа улсуудыг авдаг цалинг өндөр болгоё гэсэн бодлогыг хэрэгжүүлж болдог цаг нь ирчихээд байхад яагаад тэрийг хийхгүй, санаатайгаар сайхан сайхан залуучуудаа гадагшаа цөлөх гээд байгаа юм бэ? Оронд нь тэгээд хэн орж ирж байгааг мэдэж байгаа шүү дээ. Энэ чинь Монгол орноо устгах гэсэн бодлого гэж үзэж болох уу гэж би асуух гээд байна? Төрийн бодлого чинь хаашаа яваад байна аа, ноён сайд аа. Энд л би хариулт авмаар байна. Баярлалаа.

Д.Лүндээжанцан: -За яг 3 минутандаа багтаалаа. Дэмбэрэл сайд.

Д.Дэмбэрэл: -Гадаадад ажиллах хүч гаргах асуудлыг бодлого болгоод байгаа юм бишээ. Ер нь бид нар УИХ-д өөрсдөө сууцгааж байгаа, гадаадад хүн гаргах асуудлыг бодлогын түвшинд энийг бодлого болгоё гэж УИХ ч тийм бодлого гаргаагүй, яам бол гадаадад ажиллах асуудлыг бас бодлого болгоод байгаа юм бол байхгүй байгаа. Би сая 6 зүйлийг цаашид анхаарах зүйлүүдийг уншсаны хамгийн сүүлчийнх нь би хэлсэн шүү дээ. Цаашдаа цалинг нэмэгдүүлэх, хөдөлмөрийн нөхцөлийг сайжруулах, хүмүүс ажиллах боломжийг хангах замаар ерөөсөө манай гол ажиллах хүчний эзэн болсон залуучуудыг эх орондоо ажиллуулах нөхцөл боломжийг бүрдүүлье гэж. 

Өнөөдөр бол ийм нөхцөл боломжийг хараахан бид бүрдүүлж чадаагүй байна. Энэ боломжийг бүрдүүлэхэд бас хугацаа шаардагдах байх аа. Бид нар өнөө маргааш бүх нэг хоёр жилийн дотор бүх хүнээ ажилтай болгочихно гэвэл энэ бас л тийм биш шүү дээ. Жишээлэх юм бол жил болгон бидэнд 20 мянган залуучууд сургууль төгсөж, насанд хүрч, ажилд орох, хөдөлмөр эрхлэх асуудлыг тавьж орж ирж байна. Ингээд бодоход бидний олгож байгаа ажлын байр бол тэр түвшинд бол хүрэхгүй байна. За манай залуучууд боловсрол багатай, мэргэшил байхгүй учраас ялангуяа барилга, бүтээн байгуулалтын ажилд өнөөдөр тэр талаасаа хүмүүс дутагдах төлөвтэй байхад ерөөсөө боловсролгүй, мэргэжил багатай хүмүүсийн нэлээд нь гадаадад гарч ажиллая гэсэн хүсэл бас байна. 

Нөгөө нэг асуудал бол манай иргэдийн хувьд бол одоогийн бидний амьжиргааны баталгаажих түвшинг та бүхэн харж байгаа. Энэ бол цалин бага байгаа нь үнэн. Цалинг бол таны хэлдэгээр тэр 300-500 мянган доллар, ер нь ойрын үед бол энийг бодлого болгоё, энийг яам бол дэмжиж байна. Энэ цалин нэмэгдүүлэх замаар хүмүүсийн ажиллах бололцоог нэмэгдүүлнэ гэж. Энийг харин УИХ бодлогын түвшинд авч үзэх ёстой, Засгийн газар ч ер нь ийм асуудлыг ойрын үед тавихад бэлтгэж байгаа гэдгийг энд хэлье. Ийм замаар бид нар бол энэ цаашдаа бол  залуучуудыг гадагшаа гаргаж ажиллуулах асуудлыг бол багасгах ийм арга хэмжээ авах нь зүйтэй юм. 

Одоогийн нөхцөлд бол тэртэй тэргүй ажиллаж байгаа хүмүүс хоёр, гурван жилийн хугацаанд би амьдралаа сайжруулъя, энд 150 мянган төгрөгийн цалин авах биш би тэнд очоод нэг сая төгрөгийн сарын цалин авах тухай асуудал ярьж байна аа гэдэг утгаар амьжиргаагаа дээшлүүлэх үүднээс иргэдийн тавьж байгаа хүсэлт. Та бидэнд ч гэлээ гэсэн энэ асуудлыг олон тавьдаг. Энэ асуудал бол 92 оноос хойш ингээд явагдаад ирсэн. Өнөө жилийн тухайд бол тэр хүмүүсүүдийн гадна гарч ажиллах асуудал бол тийм оргил түвшин руугаа хүрсэн болов уу гэж би бодож байна. Одоо бууруулах хандлаганд нь төрийн бодлого чиглэгдэх ёстой гэдэгтэй тантай санал нэг байна. Ер нь бол зарчмын хувьд бол ингэж л ажиллах хэрэгтэй болно. Баярлалаа.

Д.Лүндээжанцан: -За Баярцогт гишүүн асуултаа асууя.

С.Баярцогт: -За би энэ мэдээлэлтэй холбогдуулж ганц хоёр зүйл асуух гэсэн юм. Би бол энэ хэлний шалгалтыг ерөөсөө өгүүлэхгүй байж болохгүй юм уу гэсэн тийм асуудал тавиад байгаа юм л даа. Тэгээд сая Дэмбэрэл сайд бол хуулин дотор нь заавал шалгалт авна гээд заагдчихсан байгаа гэж тайлбарлаад байх шиг байна. Би нэгэн зүйлд бага итгэж байгаа юм. Би энэ хэлийг бол хүн бол тийм амархан сураад, шалгалтанд нь тэнцээд 90 хэдэн хувиар шалгалтанд нь тэнцэнэ гэдэгт асар бага эргэлзэж байгаа юм. Тэгэхээр энэ бол их формальный юм байдаг юм байна. Энэ бол 10000 гаруй хүн цуглуулаад, тэгээд 30 доллар аваад гээд энэ бол өөрөө аягүй том бизнес болж байна аа гэж надад ойлгогдоод байгаа юм. 

Тэр утгаар нь би Гадаад яамны хүмүүсийг, Нийгмийн хамгааллын хүмүүсийг бүлэг дээр ирж уулзаж байхад та нар хамгийн түрүүнд цаашдаа бол хэлний шалгалт авдаг энэ системийг алга болго оо. Тэгэхгүй бол энэ цэвэр бизнес байна аа гэдэг ийм санал тавьсан. Энийг ярьж болох уу гэж нэгдүгээрт асуумаар байна.

Хоёрдугаарт нь энэ Зуучлах товчоо гээд одоо бас дахиад шүүхээр асуудал нь шийдэгдэхгүй байгаа нэг асуудал байна шүү дээ. Тэгээд би нэг зүйл ойлгохгүй байгаа юм. Хоёулаа хоёр тийшээгээ шүүхдээд байгаа юм. Төр ч, нөгөө компани нь ч гэсэн. Тэгээд би эцсийн дүндээ юу гэж ойлгоод байна гэхээр төр бол одоо тэр шүүхдээд байгаа компаний эрхийг зөрччихсөн юм болов уу гэж ойлгоод байгаа байхгүй юу. 49 хувь авах ёстой гэж хоорондоо тохиролцчихсон байсан юмыг нь одоо 34 хувийг ав аа, тэгэхгүй бол болохгүй, 10 хэдэн хувийг нь бас нэг өөр компанид өгнө өө ч гэсэн юм уу ийм асуудал гараад хүндрээд байна аа гэсэн ийм асуудал нэгдүгээрт яригдаад байгаа юм уу гэж ойлгож байна. 

Гуравдугаар асуудал нь одоо Солонгосын ЭСЯ-нд яг энэ Солонгост ажиллаж байгаа хүмүүсийг хариуцсан яг энэ чиглэлийг хариуцаж байгаа атташе ажиллаж байгаа юу, тэр хүний үүрэгт нь жишээ нь юу юу хамаарч байгаа юм бэ, яагаад вэ гэвэл Солонгост очих болгонд л янз бүрийн хэрэг түвэгт орсон, асуудлыг нь шийдвэрлэх, хөөцөлдөх гээд ийм маш их асуудлууд байдаг юм байна. Эсвэл Солонгосын ЭСЯ-ыг бас өргөтгөх тал дээр асуудал юмнууд байгаа юу гэсэн ийм 3 асуудлыг асууя. Тэгээд би явцын дунд тодруулж болно тиймээ. 

Д.Лүндээжанцан: 3 минутанд л багтах ёстой юм.

С.Баярцогт: -Минийх 30 секунд үлдчихсэн байгаа шүү.

Д.Лүндээжанцан: -За Дэмбэрэл сайд.

Д.Дэмбэрэл: -За хэлний тухайд бол би сая ярилаа. Энэ удаагийн шалгалтыг бол ихээхэн тийм 50 хувиар хөнгөлж бууруулах зарчмаар явагдлаа гэж. Үнэндээ нэг талаасаа харахад бол энэ нэлээн тийм шалгалт авч байгаа юм шиг формальный бишээ, бас тэр чинь сүрхий авч байгаа юм. Манай хүмүүс бол яахав тэр нэг дүрс бичлэгийн хэсгийн зарим нэгийг таньдаг болох, бас яахав тэртэй тэргүй очоод хоёр гурван жил ажиллах гэж байгаа юм чинь одоо нэг мэндээ мэдээд, тэгээд би нэг тийм хүн шүү гэдгээ хэлчих тийм хэмжээний юмтай очих нь бас монгол хүний нэг талаасаа соёл юм л даа. Тэгээд гадаадын авч байгаа бүх ажилчиддаа нэгэнт орон болгонд ийм ижил шаардлага тавьдаг болохоор тэр нь бол хууль дүрмээр зохицуулагдсан болохоор танай шалгалтыг больё гэдэг чинь бол өрөөсгөл юмаа гэсэн юм надад хэлсэн. Тэгээд би тэр нөхцөлийг нь бууруулсан. За цаашдаа бол ер нь энэ шалгалтыг юм бол байх нь, тэгэхдээ гол нь бид шалгалтаа сайжруулаад, явах асуудлыг цэгцрээд, гадаадад их сайхан байна шүү гээд ингээд байх биш, түрүүн Батбаяр гишүүн эд нарын санал болгосноор энийгээ бодлого болгон багасгах замаар явах нь зүйтэй гэж.

Тэгэхдээ бол зах зээлийн харилцааны нийгэмд хөдөлмөрийг сонгох асуудал бол тэр хүний иргэний эрх байгаа учраас бид нар гадаадад ажиллая, бололцоо чинь байж байна шүү дээ гэж байгаа хүний эрхийг боогдуулахад бас түвэгтэй байгаа. Энэ бол яваандаа бодлогын хувьд нь бид нар засах зүйл гэж ингэж бодож байгаа юм. За Зуучлах товчоо компаний эрхийн асуудал бол нэлээн тийм, би бол энэ компанийг ер нь цаашдаа 49 хувиа аваад ингээд яваг аа гэсэн байдлаар анх нэлээн одоо дэмжингүй гэдэг юм уу даа тэр хувийн компани, энэ ажлаа явуулж байгаа энэ 9000 хүн гаргачихсан байгаа компани бас тэдний туршлага байгаа. Тэр гаргасан 9000 хүнийхээ хойноос анхаарах анхаарал байгаа. Энэ талаар мэдлэгтэй юм гэсэн утгаар нэлээд ойлгож байсан. Харин Солонгосын тал бол энд нэлээн хатуурхсанаар барахгүй нэлээн дутагдал гаргаж тавьсан. Нөгөө нэг анхаарах зүйл бол энэ одоо…
                                                          
(Д.Энэбиш 12.55-13.15 – 15.20-15.50)   


Тэгэхдээ зах зээлийн харилцааны нийгэмд хөдөлмөрийг сонгох асуудал бол тэр хүний, иргэний эрх байгаа учраас бид нар гадаадад ажиллая, бололцоо чинь байж байна шүү дээ гэж байгаа хүний эрхийг боогдуулахад бас төвөгтэй байгаа. Энэ бол яваандаа бодлогын хувьд нь бид нар засах зүйл гэж ингэж бодож байгаа юм. 


За Зуучлах товчоо компанийн эрхийн асуудал бол нэлээн тийм, би бол энэ компанийг бол яах вэ цаашдаа 49 хувиа аваад ингээд яваг гэсэн байдлаар анх нэлээн дэмжингүй гэдэг юм уу даа, одоо тэр хувийн компани энэ ажлаа явуулж байгаа, 9 мянган хүн гаргачихсан байгаа компани, бас тэдний туршлага байгаа. Тэр гаргасан 9 мянган хүнийхээ хойноос анхаарах анхаарал байгаа, энэ талаар мэдлэгтэй юм гэсэн утгаар нэлээд ойлгож байсан. За харин Солонгосын тал бол энд нэлээн хатуурхсанаар барахгүй, нэлээн дутагдал гаргаж тавьсан. 


За нөгөө нэг анхаарах зүйл бол энэ компанийн эрх зүйн үндэслэл их муу болж байгаа гэдгийг би УИХ-ын гишүүдэд одоо нуух явдалгүй гэж бодож байна. Энэ яагаад гэвэл анх байгуулагдахдаа манай яамны сайдын тушаал гарсан байгаа. Манай яамны сайд алив нэгэн байгууллага байх шийдвэр, алив нэгэн яам гаргаж эрх байгаагүй байна. Гэтэл тэр эрх мэдэл хэтэрч ийм байгууллага байгуулсан байна. Тэгээд энэ төрийн мэдлийн байгуулах нь ч хориотой байсан. Гэтэл энэ байгууллага байгуулсаны дараа дотор нь өмчийн тухай асуудлыг нь бас шийдэж дахин 25 хувийг нь одоо төрийнх болгож, 75 хувийг нь хувийн болгосон дахин шийдвэр гаргасан. Энэ хоёр анх гаргасан шийдвэр маань хоёулаа хууль бус болох нь тогтоогдсон. Энийг бүр одоо Хууль зүйн яам ч энийг шалгаад, энэ бол хуулиа эхнээс нь зөрчсөн ийм байгууллага гаргасан байна гэж ингэж тогтсон. Үндэсний Аудитын газар шалгалт хийгээд эхэлж байгуулахаас нь эхлээд эдүгээ хүртэлх энэ байгууллагын эрх зүйн үндэслэл бол хуулийн үндэслэлтэй биш хууль зөрчсөн байна гэж. Засгийн газар энэ асуудлаар надад өгсөн чиглэл байгаа. Тэр нь ямар чиглэл вэ гэхээр энэ хууль бус яамныхаа шийдвэрүүдийг хүчингүй болгохыг надад шаардсан юм. Тэр дагуу энэ шийдвэр хүчингүй болсон байгаа шүү. Тэгэхээр бид одоо юун дээр түвшиглэж явж байна вэ гэхээр энэ байгууллагын цэвэр, сайн ажиллагаа, энэ байгууллагын итгэл дээр л түшиглэж энэ хамтарсан аж ахуйн нэгжийг байгуулахад оролцох, ганцхан ийм л юм үлдсэн байгаа шүү гэдгийг бас та бүхэнд энэ асуулт гарсныг далимд бас мэдээлье. 


Манай Монголоос Солонгост суугаа Элчин сайдын яаманд хөдөлмөрийн асуудал хариуцахаар 2 хүн суухаар Засгийн газар шийдвэр гаргасан байгаа. Хөдөлмөрийн атташе, тэгээд ажиллах хүн. Яагаад гэвэл ер нь Солонгост бол манайх нийтдээ 32 мянган хүн ажиллаж байгаа юм байна. Гэтэл тэр иргэдийн эрх ашгийн асуудлыг манайх хамгаалах, тэнд очиж байгаа хүмүүсийнхээ хөдөлмөрийн, нийгмийн даатгалын гээд олон асуудалд анхаарал тавих шаардлага байгаа. Ийм учраас зориуд 2 орон тоо нэмж байгаа юм. Энийг бол С.Ламбаа гишүүний удаа тавьсан санал бас байж байгаа. За мөн саяхан энэтэй холбогдуулж асуулга гарч бид бас энэ атташе байгуулах асуудал юунд хүрсэн бэ гэж С.Ламбаа гишүүн асуусан. Бид нар байгуулна гэж амлаж байсан атташег. За энийгээ бол өгч байгаа шүү. Засгийн газар зөвшөөрсөн байгаа. За баярлалаа. 


Д.Лүндээжанцан: - За С.Баярцогт гишүүн 30 секунд…

С.Баярцогт: - Би ингэж асуугаад байгаа юм аа Д.Дэмбэрэл сайд аа, та бол өмнөх түүхийг нь яриад байна. Би энэ 2006 оны 07 сарын 28-нд тохиролцсон тохиролцоо байна шүү дээ. Яам тэр зуучлагч товчоо хоёрын хооронд. Энийгээ бол төрийн тал нь биелүүлээгүй юм уу гэж асуугаад байгаа байхгүй юу. Тэгээд хүндрэл үүсээд одоо яваад байна. Та бол өмнөх түүхийг нь яриад байна шүү дээ. Тэр хүчингүй болгосон тухай би бол ерөөсөө асуухгүй байна. Одоо ингээд нэгэнт энэ хэргийг чинь хийгдэж байгаа байгууллага нь өөрөө шүүх дээр байнга яваад байна шүү дээ. Нэг шүүхээр нэг тал нь ялаад, нөгөө шүүхээр нөгөө тал нь ялаад ингээд яваад байна. Тэр үүднээсээ ингээд тохиролцоод ойлголцчих бололцоо байхгүй юм уу гэж асуугаад байна шүү дээ. 


Д.Дэмбэрэл: - 2007 оны 07 дугаар сарын 28-нд хоёр яамны хоорондын гэрээ, санамж бичиг гарын үсэг зурсан байна лээ. Энэ гэрээ санамж бичигт зуучлах товчоог нэрлэн санамж бичигт гарын үсгээ зурсан байсан. Гэтэл Солонгосын талын удаа дараагийн тавьсан саналыг харгалзаж, арга буюу бид нар зуучлах товчоогоо өөрчлөхөд хүрсэн. Ийм учраас энэ санамж бичгийн зуучлах товчоо гэдэг үг гадаадад ажиллах хүч илгээх төв гэдэг шинэ байгууллага байгуулж тэр байгууллага орлох болсон юм. Цаашдаа бол энэ байгууллага би хэллээ, хамтарсан байгууллага болоход нээлттэй байгаа гэж би ойлгож байгаа. Харин энэ байгууллага бол ганцхан итгэлцэл дээр явах боломж үлдсэн байна. Төрийн өмчийн хороо анхаараад энийг нь аваад явж болох юм аа гэж. Бусад асуудлууд бол жаахан бэрхшээл эрх зүйн талаасаа учирсан байна шүү гэдгийг би сая хэлчихлээ. 


Д.Лүндээжанцан: - За С.Ламбаа гишүүн асуултаа асууя. 


Д.Дэмбэрэл: - За хуулиараа явах юм бол энэ байгууллага дахин энэрүү ороход нэн бэрхшээлтэй байх болно. 


С.Ламбаа: - Ямар ч байсан Солонгосын Элчин сайдын яаманд хөдөлмөрийн атташе бий болгох шийдвэр гаргасан гэж сонслоо, талархаж байна. Тэгээд би дараахь асуултыг асуумаар байна л даа. Ер нь 2004 онд орон нутгийн сонгуульд орохдоо одоо манай Ерөнхий сайд байгаа М.Энхболд дарга Солонгост 40 мянган хүн гаргана гэсэн ийм амлалт авсан. Би одоо энэ амлалтаа биелүүлэхийн тулд төрийн мэдлийн гадаадад ажиллах хүч илгээх төвийг байгуулсан гэж үзэж байгаа. Тэгж ойлгож болох уу? нэг. 


Хоёрдугаарт, Зуучлах товчоо одоо янз бүрийн байдалд орсноос болоод Солонгосын тал 30 доллар баахан хүнээс аваад ингээд одоо алга болсон байгаа. Сая Д.Дэмбэрэл сайд хэллээ. Зуучлах товчоог байгуулсан нь бол одоо Нийгмийн хамгаалал, хөдөлмөрийн яамны буруу, дараа нь гаргасан шийдвэр нь ч Нийгмийн хамгаалал, хөдөлмөрийн яамны гаргах ёстой эрхийн асуудал биш, буруу байсан гэж үзэж байгаа юм байна. Тэгвэл энэ зуучлах товчоог хүн гаргаж байх үед 2005, 2006 онд олон хүнийг Солонгос хэлний шалгалт авч, тэгээд одоо өнөөдрийг хүртэл шалгалтаа аваагүй байгаа улсын мөнгийг энэ Зуучлах товчоог татан буулгаснаараа төр хохиролыг нь барагдуулна гэж үзэж болох уу? Хадгаламж зээлийн хоршооны хохирогчдын мөнгийг төр хариуцна гээд байгаа шүү дээ. Биднээс энэ мөнгийг нэхэж байгаа, тойргуудаас. Энийг одоо төр хариуцаж, энэ 30 долларыг нь бүртгүүлчихээд, Зуучлах товчооны нэр дээр бүртгүүлээд Солонгос хэлний шалгалт өгсөн улсуудын мөнгийг төр хариуцах уу, Нийгмийн хамгаалал, хөдөлмөрийн яам Солонгосын талтай ярьж энэ мөнгийг авч өгөх үү? 


Гуравдугаарт, нэгэнт одоо төрийн монопольт ийм байгууллага байгуулсан учраас энэ одоо гадаадад ажиллах хүч гаргах, илгээх төвийн гаргасан хүмүүс нь бол төрд хамаатай, бусад гарсан улсууд нь бол энэ төрийн хайр халамжнаас гарч байгаа юм гэж ойлгож болох уу? Яагаад вэ гэхээр төрийн монопольт байгууллага байгуулсан учраас.


Эцэст нь би, ер нь бол монголчууд ингээд Солонгост боолын хөдөлмөр эрхлэх гэж яваад байдаг. Солонгосчууд өөрсдөө Монголд боолын хөдөлмөр эрхлэж, энэ монгол охидыг биеийг нь үнэлүүлж, зочид буудлууд барьж, ингэж одоо нэг боос царайлж ажилладаг ийм бодлого ер нь төрд тохирч байна уу, үгүй юу монголд. Одоо өнөөдөр за би хариултаа авъя. 


Д.Лүндээжанцан: - За Д.Дэмбэрэл сайд.


Д.Дэмбэрэл: - За 2006 онд бол яах вэ ер нь 40 мянган ажилчин гадаадад гаргах тухай асуудал бол яригдаж байсан. Тэр үеийн нөхцөл байдал бол одоо нэлээд, 2004 онд, сонгуулийн үед. Тэр үеийн нөхцөл байдал энэ 3 жилийн дараа одоо нэлээд өөр болж байна гэж ойлгож байгаа. Та бидний удаа дараагийн авсан арга хэмжээний үр дүнд цалинг бол дунджаар одоо ер нь 160 мянгад хүрлээ. Одоо 200 мянгад, дараа нь түрүүчийн гишүүдийн санал болгосноор дараа дараачийн шат руу явах боломж гарч ирж байна. Нөгөө талаар 2004 оныг бодвол бид нарын оруулж байгаа хөрөнгө оруулалт, дотооддоо ажлын байр олгох явдал бол нэмэгдэж байна. Энэ энэ өөрчлөлтийн нөхцөл байдлууд нь бол 40 мянган хүнийг гадаадад гаргана гэдэг тэр үеийн, тэр бодлого бол ард үлдэж байгаа гэж би бодож байгаа юм. Одоо бол яах вэ ард иргэдийн тавьсан, шалгалт өгч, эрүүл мэнд нь тэнцсэн, зайлшгүй явъя гэж байгаа тийм хүний тухайд бол 2-оос 3 жил ажиллаад, тэгээд эх орондоо буцаж ирэх. 


За бидний тавьж байгаа зорилт бол энэ очиж байгаа ажлын байрны талаар бол нэлээн тийм, яах вэ тэр мэдээж хэрэг биднийг аваачаад л нэг их сүрхий ажилд тавихгүй гэдэг нь хэнд ч ойлгомжтой шүү дээ. Бид нар бол одоо тэр пүүс, компаниудын ямар ажил хийлгэх гэж одоо захиална, манай хүмүүс ямар ажил хийе гэдэг захиалгаа эхлээд өгөх юм билээ. Тэр хүмүүсийн өгсөн захиалгыг харж байгаад л авч ажиллуулна. Яг ч одоо боолын хөдөлмөртэй гэж ярих явдал бол би одоо бас нэг их нийцэж байна уу, үгүй юу. Ер нь тэнд ажиллаж байгаа ажил бол хүнд ажлууд. Зүгээр ажил бол мэдээж хэрэг тэр гаднаас ажиллах хүч авахдаа улс орон нэг их чармайхгүй нь мэдээж шүү дээ. Энэ бол хэнд ч ойлгомжтой. Хөлс мөнгөнөөс нь болоод явж байгаа байх. Дээр нь явж байгаа ажилчид бол хамгийн гол нь тэр хөдөлмөрийн сахилгад сурах, хөдөлмөрийн соёлд сурах, за мөн аль болохоор явж хүмүүс маань мөнгө хөөхдөө биш, иргээд энд цаашдынхаа ирээдүйн амьдралыг залгуулчих юм мэдэж авч ирэх нь чухал гэсэн байдлаар бид одоо явж байгаа хүмүүстээ зөвлөгөө өгч байгаа. 


За манай хүмүүс, залуучууд очоод ажилласан байдалтай сая Ерөнхийлөгч, тэгээд бид нар уулзсан. Тэнд бид нар бол ийм хатуу, ширүүн, маш аймшигтай боолын хөдөлмөрт орлоо энэ тэр гэж голдуу залуучууд тэгж яриагүй. Зүгээр хүнд ажилтай газрууд байна. Хөдөлмөрийн чадвар алдах тийм зүйлүүд гарч байгаа, тийм илрэлүүд байсан. Тэрнийг бол бид хамгаалах үүднээс харин нийгмийн даатгалд хамруулах, бусад арга хэмжээ авахаар төлөвлөж, холбогдох хүмүүсийг мөн суулгаж, зохих одоо би сая мэдээлэлдээ хэлсэн, зохих гэрээ хэлцлийг хийсэн байж байгаа. Цаашдаа бол атташе суулгах, хөдөлмөрийн асуудлыг хариуцсан хүмүүсийг суулгах явдал нь бол харин тэр хүнд нөхцөлд хэтэрхий дарамтлан ажиллах явдал байна уу, үгүй гэдгээсээ гаргах талаар төрөөс анхаарч ажиллах ийм шаардлагын үүднээс хүмүүс очиж ажиллаж байгаа юм шүү. 


Ер нь шалгалт бол 2005 онд эхэлсэн юм билээ. 2006 онд шалгалт авахдаа Зуучлах товчоо 4 мянган хүнийг зүй бусаар шалгалт авч мөнгө хураалаа гэдэг асуудал гарсан. Энэ хохирлыг хэн нөхөн төлөх вэ гэдэг асуудлыг бол удаа дараа ярилцаж, Зуучлах товчоо энийгээ нөхөн төлж өгнө гэж өөрөө радио, телевизээр хүртэл зарлаж хүмүүс нь энэ нөхөн төлбөрөө манайхаас авч болно шүү гэж зарласан байгаа. Тийм учраас асуудлыг бол тийм хохирол үзүүлснийг бол тэр Зуучлах товчоо хариуцна. Зүгээр хэвийн түвшинд яваад, цаана нь бол ажил олгогч байгууллага, уг хүмүүсийг сонголт хийж авахгүй ингээд хугацаа өнгөрөх асуудал бол тэр бол тэр хувьд одооноос эхлээд бид анхааруулж хэлж байгаа. Энэ бол хөдөлмөрийн бирж дээр Солонгосын талд бид байрлуулж байгаа. Хуучин тэгж хэлж байсан юм билээ. Тэр байрлуулж байгаа. Тэр байрлуулсан асуудлыг хувийн эзэд сонгож авах эсэх асуудал бол тэр сонголтынх нь асуудал. Тэрний яваагүйн төлөө би одоо 30 доллар өгч шалгалт өгсөн, тэр мөнгөө авъя гэдэг асуудал бол ард иргэд бол бараг тавихгүй л дээ. Ойлгож байгаа гэж ингэж ойлгож байгаа. 


За төрийн монополийн тухай асуудал байхгүй. Тийм учраас Засгийн газар бол хамтарсан байгууллага байгуулъя гэж, төрийн өмч давамгайлсан байгуулъя гэдэг дээр бол тохирсон байгаа юм. Энэ монополь цаашдаа байхгүй байх. Энэ ажлыг хариуцаж байсан байгууллага гээд 3 нь ч байгууллага гарч ирчихээд бид байх ёстой гэсэн санал тавьж байгаа. Тэгээд Төрийн өмчийн хороо асуудлаа зохистойгоор шийдэх замаар явна биз дээ. Энд бол монополь байхгүй. 


Д.Лүндээжанцан: - За Р.Гончигдорж гишүүн. 


Р.Гончигдорж: - За асуулт бол давхардаж байна. Ялангуяа Д.Дэмбэрэл сайдын сүүлийн хариултуудтай холбоотой тийм чиглэлийн асуултуудыг асуух гэж байсан юм. Энэ монополь гэдэг бол хоёр утгаар ойлгогдож байгаа юм. Нэгдүгээрт, энэ гадаадад ажиллах хүчин гаргах төв гэдэг. Үйл ажиллагааныхаа хувьд монополь эрхтэй. Өөрөөр хэлбэл энэтэй зэрэгцэж өөр ямар нэгэн төрийн оролцоотой, төрийн оролцоогүй суурь хувийн, энэ гадаадад ажиллах хүчин гаргах, зуучлах ийм байгууллагууд ажиллахгүй гэсэн үг үү? Энэ нь зөвхөн Солонгост гаргах төдийгүй, Япон, бусад орнуудад. Энэ агуулгаараа үйл ажиллагааныхаа хүрээгээрээ монополь уу гэдэг. За тэр өмчлөлийн монополийн тухай асуудал бол өөр асуудал. Хэрэв Д.Дэмбэрэл сайдын саяны хэлж байгаагаар цаашдаа 100 хувь биш болох байлгүй дээ гэх юм бол анхнаасаа байгуулахдаа яагаад 100 хувь байгуулаагүй юм? Ингэж 100 хувь биш байгуулахдаа тэр одоо нэгэнт энэ зуучлах үйл ажиллагааг таны хэлж байгаагаар тэр итгэлцэл гэдэг нэр нь дээр хэлнэ үү? Эсвэл хуулийн дагуу гэдэг нэр нь дээр хэлнэ үү, тэр компаниудыг өөрийнх нь хувь хэмжээнүүдийг нь оролцуулаад, тэнд чинь бас харилцаж сурсан, цаанаа харилцах байгууллагуудтай, мөн эндээс явуулсан гэдгээр нь тэр хөдөлмөрийн бирж дээр бас ямар нэг хэмжээгээр тэр явуулахаар санал болгосон хүмүүс нь бас ажиллах чадвартай байдаг гэдгийн итгэлцэл дээр одоо бий болгосон энэ улсуудыг эхлээд шахаж гаргая гэсэн бодлого уу? Тэгж 100 болгочихоод дараагаар нь одоо бид 100 болохгүй байна, 50 хувийг нь төрийн өмчийн болгоё гээд ахиад нэг өөр нэг шинэ байгууллагыг, хармааны байгууллагыг 50 хувь дээр оруулж ирье гэсэн санаа юу? Хатуухан хэлбэл тэгээд асууя. Ийм хоёр янзын монополь дээр хариулт өгөөч гэж. 


За өөр нэг асуудал нь бол түрүүн Н.Батбаяр гишүүн яриад байлаа. Бусад гишүүд хэлээд байна. Ер нь энэ Монголд, та түрүүн ч бас дурдлаа. Хөрөнгө оруулж байгаа компаниуд, Монголд хөрөнгө оруулж байгаа компаниуд, өөрийнхөө гадаадад байгаа тэр компаниуд дээрээ дадлагажих ажилчин хэлбэрээр сургалт, хөдөлмөрийг эрхлүүлж, цалингийг нь олгож, нэг талаас амьдралыг нь дээшлүүлээд, нөгөө талаас дадлага, практикийг нь аваад эргээд Монголд бол яг тэр төсөө бүхий байгууллага дээр эргэж ажиллуулах ийм асуудал дээр гэрээ хэлэлцээрүүд хийж болох уу? Жишээ нь, Айвенхоу Майнз дээр ярихад бол танай өөрийн гадаадад байдаг юм уу, эсвэл гадаадын өөртэй чинь адил үйл ажиллагаатай компаниудад одоо манай иргэдийг ажиллуулж, дадлагажуулаад тэгээд эргээгээд эндээ ажилд ав, тэдэн хувийг. Солонгосын энд ресторан, баар ажиллуулаад байгаа энэ хүмүүст та нар тэдэн хүнийг энэ мэргэжлээрээ өөрийнхөө төсөөтэй байгууллагуудаар аваачаад ажиллуул, дадлага хийлгэ, эргээгээд энд ажиллуул. Ингэж дадлагажуулах хугацаа бол хамгийн минимум хугацаа бол 1 жил байна гэдэг юм уу, ийм байдлаар өнөөдөр хөдөлмөр зохицуулалтыг хийх. Ингэх юм бол гадаадын хөрөнгө оруулалтын хэмжээгээр бол энд жинхэнэ мэргэжлийн ажлын байрыг гадны хүн хийхгүй. Одоо замын компаниуд байж байна. Нэг хятадын замын компани байх юм бол мөн ялгаа байхгүй манай Монголын ажилчдыг зайлшгүй шаардлагатай энгийн мэргэжлүүд сургах энэ ажлыг зохион байгуулах. 


Д.Лүндээжанцан: - За Д.Дэмбэрэл сайд.


Д.Дэмбэрэл: - За зүйтэй. За энэ байгууллага бол зөвхөн Солонгост л ажиллах хүч гаргахтай холбогдсон асуудлыг энэ гадаадад ажиллах хүч илгээх төв хариуцна. Бусад орнуудад ажиллах хүч илгээх, дадлагажигч, ажилчдыг гаргах асуудал бол энэ байгууллагад хамаарахгүй. Тэр яамнаас эрх авсан, зөвшөөрөл авсан пүүс компаниуд хариуцаж байгаа. Япон, Чехословак гээд бусад орнуудад ажилчид зохих хэмжээгээр гарч байгаа. Энэ талын монополь бол энд байхгүй. 


За энэ одоо ганцхан энэ байгууллагаар өшөө хоёр байгууллага зэрэгцээд ажиллаж яагаад болдоггүй гэдэг асуудал байгаа юм. Энэ Солонгосын тал бол ерөөсөө нэг л байгууллагаар дамжуулж ажиллана гэж хатуу шаардлага тавиад, тэгээд тэр 2006 оны 7 сарын 28-нд гэрээ хэлцлийг хийхдээ тэр зуучлах товчоо гэдэг ганц байгууллагыг шилсэн байгаа. Сүүлд нь бол Зуучлах товчоотойгоо жаахан итгэл алдарсан байдалтай юм яриад, тэгээд эцэст нь бол төрийн өмчийн байгууллага байгуул гэсэн. За төрийн өмчийн талыг бол яах вэ тэр Төрийн өмчийн хороо хуулийнхаа дагуу шийднэ биз дээ. Яагаад одоо 100 хувийг энийг байгууллаагүй вэ гэдгийг харин Д.Сугар дарга товчхон хариулах нь зүйтэй юм. Тэр бол нэг асуулт мөн. 


За гурав дахь саналын шинжтэй. Энэ маш их зүйтэй юм байгаа юм. Яагаад гэвэл бид нар бол одоо сая Солонгост очоод ярьсан зүйл бол ерөөсөө энийг ярьсан шүү дээ. За хөдөө аж ахуйн чиглэлд бид нар хүн авмаар байна. Манай ажил олгогчид хөдөө аж ахуйн чиглэлд их анхаарч байна гэсэн. Тэгэхээр манайх бол буцаж хүрч ирээд хөдөө одоо фермерийг эрхлэх, энэ ажлыг аваад явах чадвартай болгох замаар та нар одоо энэ туршлагыг нь аль болохоор нэмж анхаарал тавьж өг гэж байгаа юм. Тэгэхдээ тэд бол ажиллуулахыг гол болгох байх л даа. Харин манайх бол явж байгаа хүн маань өөрөө хөдөө аж ахуйд ажиллачихаад буцаж ирээд фермерийн аж ахуй, ийм аж ахуйг аваад явах чадвар эзэмшиж ирэх нь гол байгаа юм л даа. Гэтэл манай иргэд бол одоохон зуураа жаахан мөнгөний талын юм голлоод байгаа явдал үнэндээ байна л даа. Тэр амьдралаас нь урган гардаг юм байгаа юм биз дээ. 


За Японд бол бид нар дадлагажих чиглэлээр ажилтан гаргаж байгаа. Мэргэжил дээшлүүлэх чиглэлийг бол хоёр чиглэлтэй. Тэр дадлагажих болон ур чадвар дээшлүүлэх чиглэлээр харин хүмүүсийг гаргаж байгаа. Энэ бол цалин бага, гэхдээ жинхэнэ ёсоор япон ажилчдын түвшинд хүртэл 2 жилийн дотор дадлагажих юм бол тэр жинхэнэ ажилчин болгож ажиллах, үгүй бол Монголд ийм ажил хийх боломжтой болж хүрч ирэх нөхцөлөөр бас Японы талын манай ажилчдыг зуучилж байгаа компаниуд ажиллаж байгаа. Энэ бол нэг тийм чиглэл мөн юм. Юм сурч авч ирэх ирээдүйтэй. Хэрэв тэгэхгүй юм бол одоо тэгээд боолын хөдөлмөр эрхэлж байгаад ирлээ гээд энэ С.Баярцогт гишүүний хэлж байгаа шиг л юм болох гээд байгаа юм л даа. 


Д.Лүндээжанцан: - За Д.Сугар дарга. 


Д.Сугар: - Засгийн газрын 36 дугаар тогтоол хоёрхон заалттай юм. Төрийн өмчийн хороонд хамаатай хэсэг нь. Нэгдүгээрт, төрийн өмч давамгайлсан гэсэн үг байгаа юм. Тэрийг нь би дор хаяахад 51 хувь байх юм байна гэж ойлгосон. Хоёрдугаарт, энэ төрлийн үйл ажиллагаа эрхэлдэг компанитай хамтран гэж байгаа юм. Тэгэхээр хоёр дахь асуудлын хувьд ерөнхийдөө би дуулалгүй яах вэ. Ер нь бол эцсийн эцэст энийг эрхэлдэг юм, ямар зөвшөөрөлтэй юм бэ гэдэг нь мэргэжлийн яамны асуудал шүү дээ, тийм ээ. Тэгээд Засгийн газар, яамтай зөвшилцсөн юм. Тэгээд тэр үед одоо гуравдагч нь бас гарч ирж байгаа бололтой байна. Тэр үед Монголньюс, Зуучлах товчоо гэсэн хоёр компани байна гэж ойлгосон. Тэгээд хоёуланд нь урилга явуулаад олон удаа гэрээ хэлэлцээр хийсэн юм. Тэгээд энэ ирсэн бичиг таньд дуулгъя. Монголньюс нь ингээд хамтраад байгуулъя гээд зөвшөөрсөн. Тэгээд 2007 оны 3 сарын 12-ны 1/90 гэсэн бичиг байна. Энэ бичигт Зуучлах товчоо нь би хамтрахгүй ээ гэсэн. Бид нар өмчийн өөр сонирхолтой, тэрийгээ шийдвэрлэнэ. Монголньюс нь хамтаръя гэсэн. 


Тэгэхээр та логикийг нь анзаарсан байх. Хэрвээ 51 төрөл байх юм бол 49-ыг нь би хуваахаас өөр ямар ч боломж байхгүй болчихож байгаа юм. Тэгээд энэ хоёр компани ийм байсан учраас, дээр нь Солонгосын зах зээл дээр квотоо хуваарилах гээд хурдан компаниа байгуул гэж шаардсан. Элчин сайд нь уулзсан, яамны хүмүүс нь ирж уулзсан учраас энэ компаниа байгуулаад, 49 хувь нь хувийнхантай хамтарна гээд бичсэн байгаа юм дүрэмд нь. Тэгэхээр өнөөдөр Монголньюс нь зөвшөөрсөн. Өнөөдөр Зуучлах товчоо хамтаръя 34-өөр чи хүрээд ирвэл, одоо ажил тарах гэж байна, ажил тарахаас өмнө ирвэл би тэгээд хэлэлцээ эхлэхэд бэлэн. Ийм л учиртай тэр 100 хувь чинь ингэж маргалдаад байгаа юм. 


Энийг нь шүүх авч хэлэлцээд үнэхээр Төрийн өмчийн хороонд өөр арга байхгүй байсан юм байна. Засгийн газрын тогтоолыг агуулгын хувьд зөрчөөгүй байна гээд өнөөдөр тэдний нэхэмжлэлийг нь хэрэгсэхгүй болгочихоод ингээд байж байгаа. Тэгээд нэг их шүүх дээр ялчихлаа гээд надад баярлаад очиж хараад байх юм алга. Аль болохоор учраа олох гэж, дахиад бид нар урьж байгаа тэд нарыг, хамтраад. 


Д.Лүндээжанцан: - Р.Эрдэнэбүрэн гишүүн асуултаа асууя. 


Р.Гончигдорж: - Нэг тодруулъя. Тэгвэл гадаадад гэж нэр томъёо гаргахын оронд Солонгост ажиллах хүчин гаргах төв гэж нэрлэхгүй яасан юм бэ? Энэ чинь өөрөө бас тийм төөрөгдөлд иргэдийг оруулаад байна шүү дээ. Иргэд тэр агуулгаараа бусад зуучилдаг газар…

Д.Лүндээжанцан: - За санал юм шиг байна. За Д.Дэмбэрэл дарга. 


Д.Дэмбэрэл: - Тэр Р.Гончигдорж гишүүний хэлж байгаа шиг яагаад одоо гадаадад гэдэг үгээр ингээд түгээмэл үйл ажиллагаа явуулах шиг маягийн ийм нэр өгсөн байна гэдэг бол анхаарах зүйл байжээ. Тэгэхдээ үйл ажиллагааны тэр дотор нь заасан зүйлүүд нь бол зөвхөн Солонгост гээд, тэгээд бид нар гадаад хэл дээр хийхдээ энэ байгууллага бол зөвхөн Солонгост гээд Солонгосын талтай гэрээгээ хийсэн байгаагаар хашигдаж байгаа. Нэрийн хувьд анзаараагүй байсан байж болох юм. 


За дүрмийнхээ эрхээр тэр өмчлөлийн асуудал тэгээд шийдэгдэх биз дээ. За параллель үйл ажиллагааны тухайд бол Солонгосын тал зөвшөөрөхгүй байгаа. Ерөөсөө Солонгосын тал бол энэ параллель үйл ажиллагаа, бид нар энийг бас ярьсан л даа. Хоёр байгууллага энийг гаргаад явуулчихаж болохгүй юу гэж. Болохгүй. Ерөөсөө нэгээр л авъя гээд байгаа юм. За яагаад гэвэл энэ бас тийм тодорхой программтай. Тэр программ нь компьютерт суучихсан. Тэр программаар их нарийн зүйлүүдээ дамжуулж авдаг. Тэгэхээр тэр нөхцөл байдлууд нь параллель байх үндэслэлгүй юм билээ. Ийм учраас монополийг задалж, параллель явах юм гэсэн боломж энд байхгүй юм. 


Д.Лүндээжанцан: - За Р.Эрдэнэбүрэн гишүүн асуултаа асууя. 


Р.Эрдэнэбүрэн: - Дарга аа, асуултууд давхардсан. Шууд 5 минутын санал хэлэх эрхээ авъя. 


Д.Лүндээжанцан: - За Р.Эрдэнэбүрэн гишүүн, одоо асуулга тавьсан гишүүн үг ээ хэлнэ. 5 минутын үг. 


Р.Эрдэнэбүрэн: - За саналаа хэлье. Ер нь бол энэ асуулгыг тавьсан гол зорилго бол энэ гадаадад ажиллах хүч гаргах талаар явуулж байгаа манай төрийн бодлого бол буруу байна. Энэтэй санал нэгдэхгүй байгаа учраас энэ асуулгыг тавьсан. Уг нь бол Ерөнхий сайдыг байх болов уу гэсэн харамсалтай нь байсангүй. 


Ер нь бол энэ гадаад гаргах асуудлаар төр өөрөө энэ хувийн хэвшлийнхэнтэй уралдаж, хувийн хэвшлээ нухчин дарж, өөрөө 100 хувь төрийн өмчит байгууллага байгуулж, ингэж уралдаанд орж байхаасаа илүү, тэгээд одоо гадаадад ажиллах хүч илгээх төв гэж 100 хувь төрийн өмчит байгууллага байгуулж байхаасаа илүү гадаадад байгаа ажилчдаа яаж татах вэ гэдэг асуудлаа төр өөрөө хариуцаад явж байх ёстой гэж бодож байгаа юм. Энэ утгаараа гадаадад ажиллаж байгаа хүчээ эргүүлж татах төвийг 100 хувийн төрийн өмчтэйгээр Нийгмийн хамгаалал, хөдөлмөрийн яам байгуулаад ингээд ажиллаад явсан бол илүү үр дүнтэй байх байсан юм гэж бодож байгаа юм. Одоо бол бараг энэ гадаадад хэн сайн хүмүүсээ, ажилчдаа гаргаж байна, залуучуудаа гаргаж байна гэдгээрээ бараг уралдаж, тэр нь бараг гавъяа, баатарлаг юм болж байгаа юм шиг ярьж байна л даа. Тэгэхээр энэ байдлыг одоо зогсоох хэрэгтэй. Төрийн хийх ажил бол гадаадад байгаа ажиллах хүчнээ яаж авчрах вэ гэдэг дээрээ одоо анхаарах цаг болсон. 


Д.Дэмбэрэл сайдын ярьж байгаагаас үзэхэд ерөнхийдөө нэг гадаадаас ажиллах хүчээ авчрах талаар бодож байгаа зүйл нь цалин хөлс нэмэгдвэл ороод ирэх болов уу гэсэн тийм л зүйл ярьж байгаа юм шиг байна. Энэнээс гадна маш нарийн тооцсон, цаг хугацаатай ийм бодлого гаргаж тавих цаг болсон. 2010 оны 1 сарын 1-нээс эхлээд гадаадад ажиллаж байгаад Монголдоо ирсэн хүмүүстээ тодорхой хөнгөлөлтүүд үзүүлэх ч юм уу, газар олгох асуудал дээр хөнгөлөлт үзүүлэх ч юм уу, оруулж ирж байгаа бараан дээр нь хөнгөлөлт үзүүлэх ч юм уу, орж ирээд үйлдвэрлэл байгуулах юм бол тэр нь дээр нь татварын хөнгөлөлт үзүүлэх ч юм уу, иймэрхүү замаар гадаадад байгаа хүмүүсээ одоо яаж авчрах вэ гэдэг талаар бодлогоо ярихаас биш гадаадад яаж хүмүүсээ гаргах вэ гэдэг бүх анхаарлаа төвлөрүүлж ажиллана гэдэг бол буруу гэж бодож байна. Энэ гадаадад гаргаж байгаа хүмүүс энэ холбоо ажиллах, энэ төрийн бус байгууллага, янз бүрийн хувийн хэвшлээр л хийлгээд явчих л хэрэгтэй байхгүй юу даа. Заавал одоо энд уралдаанд оролцож байгаа юм шиг ийм байдал гаргадаг нь буруу байсан юм аа гэж бодож байгаа юм. 


За одоо нэгэнт ингээд шүүхийн шийдвэр гараад, төрийн өмчит байгууллага нь гадаадад гаргаж ажлыг шийддэг болж байгаа юм байна. Тэгэхээр бид бол цаашдаа энэ асуудал дээр өшөө бас шахаж шаардаж ажиллана. Сая бол төрийн өмчтэй болсоноос хойш, төр энийг авсанаасаа хойш байдал дээрдээгүй улам дордсон. Ийм учраас бид энэ асуудлыг гаргаж тавьсан. Маш олон мянгаар нь хориод шалгалт авсан, за US dollar-аар татвар, хураамжаа авсан. Тэр улсууд татвар төлөөгүй гэх мэтийн маш олон асуудал гаргасан. Энэ асуудлыг бид нар сөхөөд тавьж байх үед бүр төрийн байгууллагын зүгээс эсэргүүцэж байсан. Хоёр орны хооронд одоо найрамдалт харилцаанд сэв суулгах нь гэх мэтчилэнгийн. Гэвч ийм зүйл болоогүй ээ. Харин эсрэгээрээ тэнд орсон, өмнө нь бол нийт шалгалтад орсон хүмүүсийн 30 хувь нь тэнцдэг байсан бол энэ шахалт шаардлагын үр дүн 90 хувь нь тэнцэж байна. Тэр шалгалтын балл оноо, үнэлгээгээ бууруулсан байна. Гэх мэтчилэнгийн зүйл болсон байна. Цаашдаа ч бид одоо энэ асуудлаар анхаарлаа сулруулахгүй ажиллана. Тэр 30 долларыг бол монгол төгрөгөөр авдаг болох хэрэгтэй, тэр шалгалт үнэхээр авч чадахгүй, шалгалтыг нь болиулж чадахгүй байгаа юм бол. Тэр 30 доллар чинь 50 мянган төгрөг хүрсэн. Энийг та бүхэн мэдэж байгаа байх. Яг үнэндээ 50 мянган төгрөг төлж шалгалтад орсон. Гэх мэтчилэнгээр зөндөө олон асуудал байна. Тэр нэг дор авдагийг нь болиулах хэрэгтэй. Хувааж ав аа. Тэгээд аль болохоор гадна байгаа хүмүүсээ одоо авчрах тал дээрээ Нийгмийн хамгааллын яам илүү бодлого боловсруулаач ээ. Яаж эндээс хүмүүсээ гаргах вэ, яаж системтэйгээр эрүүл саруул залуучуудаа яаж гаргах вэ гэдэг юм аа бодоод байх юм. Энийгээ одоо больцгооё. Энэ гадна байгаа хүмүүсээ авчрах талаар илүү системтэй, бодлоготой ийм зүйл, тийм байгууллагаа бүр байгуулаачээ. Ийм л санал хэлэх гэсэн юм. 


Д.Лүндээжанцан: - За манай Д.Дэмбэрэл сайд, Нийгмийн хамгаалал, хөдөлмөрийн сайд энэ асуудлыг нэлээн тийм үү, нухацтай сонсож байгаа байх, асуултуудыг. За Төрийн өмчийн хороо ч гэсэн. За ингээд энэ манай улсаас гадаадад суугаа, ажиллаж байгаа энэ хүмүүсийн маань эрх ашгийг хамгаалах асуудал юуны өмнө чухал. Ингээд асуулга тавьсан Р.Эрдэнэбүрэн гишүүн үг хэлж дууслаа. Ингээд УИХ-ын гишүүн Р.Эрдэнэбүрэнгээс ажиллах хүч гаргах асуудлаар Монгол Улс, БНСУ-ын Засгийн газар хоорондын хэлэлцээрийн талаар Монгол Улсын Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо. Өнөөдрийн нэгдсэн хуралдаанаар хэлэлцэх асуудал дууслаа. Хуралдаан хаасныг мэдэгдье. 


Хуралдаан 16 цаг 25 минутад өндөрлөв.

Соронзон хальснаас буулгасан:

ХУРАЛДААНЫ НАРИЙН 

БИЧГИЙН ДАРГА Ч.АЛТАНЦЭЦЭГ, В.ОЮУН, Д.ЭНЭБИШ, Ц.АЛТАН-ОД

